
Cyflwyniad

Mae'r canllaw hwn yn un o gyfres a ysgrifennwyd gan y Comisiwn Cydraddoldeb a Hawliau Dynol i esbonio'ch hawliau i gydraddoldeb. Bydd y canllaw hwn yn ategu cyflwyniad Deddf Cydraddoldeb 2010. Mae'r Ddeddf yn dod â llawer o gyfreithiau cydraddoldeb gwahanol at ei gilydd, y mae llawer ohonynt wedi bodoli ers amser hir. Drwy wneud hyn, mae'r Ddeddf yn gwneud y gyfraith cydraddoldeb yn symlach ac yn haws i'w deall.

Mae'r rhestr gyfan o'r canllawiau yn cynnwys:

1. Cymdeithasau a chlybiau 

2. Busnesau

3. Cyfiawnder troseddol a sifil 

4. Iechyd a gofal cymdeithasol

5. Tai

6. Cynghorau lleol a llywodraeth ganolog a mewnfudo

7. Seneddau, gwleidyddion a phleidiau gwleidyddol

8. Cludiant
9. Sefydliadau'r sector gwirfoddol a chymunedol, yn cynnwys elusennau

Canllawiau eraill a fformatau eraill

Rydym hefyd wedi cynhyrchu:

· Cyfres o ganllawiau ar wahân sy'n esbonio'ch hawl i gydraddoldeb yn y gwaith. 

· Canllawiau eraill i bobl a sefydliadau sy'n cyflogi pobl, neu sy'n cyflenwi gwasanaethau. 

Os oes angen y canllaw hwn arnoch mewn fformat arall a/neu iaith arall, cysylltwch â'r llinell gymorth berthnasol i drafod eich anghenion.

Lloegr

Llinell Gymorth y Comisiwn Cydraddoldeb a Hawliau Dynol

RHADBOST RRLL-GHUX-CTRX

Arndale House, Arndale Centre, Manceinion M4 3AQ

Rhif ffôn: 0845 604 6610

Ffôn testun: 0845 604 6620

Ffacs: 0845 604 6630

Yr Alban

Llinell Gymorth y Comisiwn Cydraddoldeb a Hawliau Dynol

RHADBOST RSAB-YJEJ-EXUJ

The Optima Building, 58 Robertson Street, Glasgow G2 8DU

Rhif ffôn: 0845 604 5510

Ffôn testun: 0845 604 5520

Ffacs: 0845 604 5530

Cymru

Llinell Gymorth y Comisiwn Cydraddoldeb a Hawliau Dynol

RHADBOST RRLR-UEYB-UYZL

3ydd Llawr, 3 Sgwâr Callaghan, Caerdydd CF10 5BT

Rhif ffôn: 0845 604 8810

Ffôn testun: 0845 604 8820

Ffacs: 0845 604 8830

www.equalityhumanrights.com

Statws cyfreithiol y canllaw hwn

Mae’r canllaw hwn yn berthnasol i Gymru, Lloegr a’r Alban. Mae wedi’i alinio â’r Cod Ymarfer ar Wasanaethau, Digwyddiadau Cyhoeddus a Chymdeithasau. Dylai dilyn y canllaw hwn gael yr un effaith â dilyn y Cod. Mewn geiriau eraill, os bydd unigolyn neu sefydliad sydd â dyletswyddau o fewn darpariaethau Deddf Cydraddoldeb 2010 ar wasanaethau, digwyddiadau cyhoeddus a chymdeithasau yn dilyn y canllaw hwn, gallai eu helpu i osgoi penderfyniad anffafriol gan lys mewn achos a ddygwyd dan Ddeddf Cydraddoldeb 2010.
Mae’r canllaw hwn yn seiliedig ar gyfraith cydraddoldeb fel y mae ar 1 Hydref 2010. Bydd unrhyw newidiadau i’r gyfraith yn y dyfodol yn cael eu hadlewyrchu mewn rhifynnau pellach.
Diweddarwyd y canllaw hwn ddiwethaf ym Mawrth 2011. Dylech wirio gyda'r Comisiwn Cydraddoldeb a Hawliau Dynol os yw wedi’i amnewid gan fersiwn mwy diweddar.

1. Eich hawliau i gydraddoldeb gan y system cyfiawnder troseddol a sifil a diogelwch gwladol

Ar gyfer pwy mae'r canllaw hwn? 

Mae'r canllaw hwn i chi os ydych yn ymwneud â:

· yr heddlu

· rhannau eraill o'r system cyfiawnder troseddol fel yr awdurdodau erlyn, carchardai neu wasanaethau prawf yng Nghymru a Lloegr a gwasanaethau gwaith cymdeithasol cyfiawnder troseddol yn yr Alban

· llysoedd troseddol neu sifil neu dribiwnlysoedd

fel aelod o'r cyhoedd.

Mae hyn p'un a ydych yn ddioddefwr, tyst, dan amheuaeth, yn rhan o achos llys neu achos tribiwnlys mewn unrhyw ffordd, neu'n droseddwr. 

Systemau cyfiawnder troseddol a sifil a diogelwch gwladol

Cyfiawnder troseddol

Os bydd rhywun yn troseddu, byddant yn ymwneud â'r heddlu. Bydd y dioddefwr ac unrhyw dystion yn dweud beth ddigwyddodd. Mae'n bosibl y bydd y rhai a amheuir yn cael eu harestio a'u holi. Os yw'r awdurdodau sy'n erlyn (Gwasanaeth Erlyn y Goron yng Nghymru a Lloegr, a'r Procuradur Ffisgal yn yr Alban, ac, mewn rhai sefyllfaoedd, yr heddlu) yn penderfynu bod achos digon cryf, bydd y sawl a amheuir yn cael ei gyhuddo, ac fe gynhelir achos mewn llys troseddol. Bydd y dioddefwr a'r tystion eraill yn rhoi tystiolaeth. Mewn rhai llysoedd, bydd rheithgor yn penderfynu a yw'r sawl a amheuir wedi troseddu ai peidio. 

Os bydd yr achos yn dod i ben gyda'r sawl a amheuir yn euog o drosedd, gallai'r gosb olygu carchar, neu ddod i gysylltiad â'r gwasanaeth prawf yng Nghymru a Lloegr neu weithwyr cymdeithasol cyfiawnder troseddol yn yr Alban.

Mae'r heddlu hefyd yn ymwneud â'r gwaith o sicrhau nad yw cyfreithiau troseddol yn cael eu torri ac atal troseddu. Gallant hefyd roi cyngor ar wneud eich cartref yn ddiogel. Maent yn patrolio’r strydoedd, yn archwilio pobl a cheir, ac yn bresennol mewn digwyddiadau cyhoeddus. 

Cyfiawnder sifil

Os ydych chi'n rhan o anghydfod rhwng pobl, busnesau, neu sefydliadau eraill nad yw'n cynnwys y gyfraith droseddol, gallai fod yn achos i'r llys sifil neu dribiwnlys. 
Diogelwch gwladol

Mae'r heddlu a sefydliadau eraill – y gwasanaethau diogelwch – yn diogelu pobl yn erbyn terfysgaeth a bygythiadau eraill i ddiogelwch gwladol.

A yw cyfraith cydraddoldeb yn gymwys?

Os yw sefydliad cyfiawnder troseddol neu sifil yn darparu unrhyw nwyddau, gyfleusterau neu wasanaethau i'r cyhoedd neu adran o'r cyhoedd, rhaid iddo sicrhau ei fod yn gwneud yr hyn y mae cyfraith cydraddoldeb yn ei ddweud. Weithiau bydd sefydliad cyfiawnder troseddol neu sifil yn sefydliad gwirfoddol neu gymunedol, yn elusen neu'n fusnes. 

Nid oes gwahaniaeth os bydd sawl sefydliad yn gweithio gyda'i gilydd, neu os yw rhai ohonynt yn fusnesau, yn sefydliadau yn y sector gwirfoddol neu'r sector cymunedol neu'n elusennau, a bod eraill yn gyrff cyhoeddus.

Nid yw maint y sefydliad yn bwysig chwaith. Mae cyfraith cydraddoldeb yn berthnasol i bob un, er weithiau bydd y rheolau'n wahanol, er enghraifft, i elusennau, pan fydd barnwyr yn gwneud penderfyniadau, ac mewn sefyllfaoedd yn ymwneud â diogelwch gwladol. 

Mae cyfraith cydraddoldeb yn effeithio ar bawb sy'n gyfrifol am redeg sefydliad neu a fydd yn gwneud rhywbeth ar ei ran, yn cynnwys staff neu wirfoddolwyr os oes rhai yn y sefydliad. 

Beth sydd yn y canllaw hwn?

Mae'r canllaw hwn yn cynnwys gwybodaeth ynglŷn â'r ffordd y gallwch ddisgwyl i bobl a sefydliadau sy'n gweithio yn y systemau cyfiawnder troseddol a sifil ymddwyn tuag atoch chi er mwyn osgoi gwahaniaethu anghyfreithlon. 

Mae'n esbonio sut mae cyfraith cydraddoldeb yn berthnasol i'r systemau cyfiawnder troseddol a sifil ac i'r sefydliadau neu'r sefyllfaoedd penodol hyn: 

· Yr heddlu

· Carchardai a sefydliadau tebyg, fel sefydliadau troseddwyr ifanc

· Gwasanaethau prawf a gwasanaethau gwaith cymdeithasol cyfiawnder troseddol
· Diogelwch gwladol

· Llysoedd troseddol, llysoedd sifil a thribiwnlysoedd.

Beth arall sydd yn y canllaw hwn?

Mae'r canllaw hwn hefyd yn cynnwys yr adrannau canlynol, sy'n debyg ym mhob un o'r canllawiau yn y gyfres, ac sy'n cynnwys gwybodaeth y bydd ei hangen arnoch er mwyn i chi ddeall yr hyn y byddwn yn ei ddweud wrthych am eich hawl i gydraddoldeb mewn perthynas â'r systemau cyfiawnder troseddol a sifil: 

· Gwybodaeth am y ffordd y mae'n rhaid i bobl a sefydliadau osgoi gwahaniaethu yn y ffordd y maent hwy - a'u staff - yn ymddwyn a'r ffordd y maent yn rhedeg eu sefydliad ac yn darparu eu gwasanaethau, boed hynny wyneb yn wyneb, mewn man penodol, gan ddefnyddio deunyddiau ysgrifenedig, dros y we neu dros y ffôn. 

· Gwybodaeth am bryd mae unigolyn neu sefydliad yn gyfrifol am yr hyn a wna pobl eraill, fel unrhyw weithwyr a gyflogir ganddynt.
· Gwybodaeth am addasiadau rhesymol i chwalu rhwystrau i bobl anabl.

· Cyngor ar yr hyn i'w wneud os credwch eich bod yn dioddef gwahaniaethu.

· Geirfa sy'n cynnwys rhestr o eiriau a syniadau allweddol mae eu hangen arnoch i ddeall y canllaw hwn - mae'r geiriau sydd wedi eu hamlygu ar y rhestr hon. Cânt eu hamlygu pan fyddant yn ymddangos am y tro cyntaf ym mhob adran, ac weithiau ar ôl hynny hefyd.

· Gwybodaeth am ble i gael mwy o gyngor a chymorth.

Gwasanaethau a swyddogaethau cyhoeddus 

Gelwir rhai o weithgareddau sefydliadau troseddol a sifil yn wasanaethau yn ôl y gyfraith. Mae rhai ohonynt, fel arfer os bydd sefydliad yn gorff cyhoeddus neu o dan gontract i gorff cyhoeddus, yn cael eu galw'n swyddogaethau cyhoeddus yn ôl y gyfraith. 

Er enghraifft:
· Os yw swyddog yr heddlu yn rhoi cyngor ar atal troseddau, mae'n darparu gwasanaeth. 

· Mae gwasanaethau hefyd yn cynnwys yr hyn a wna pobl eraill, fel staff llysoedd a thribiwnlysoedd, a phobl sy'n gweithio tu ôl i'r llenni yn gwneud penderfyniadau am y ffordd y dylid darparu triniaeth. 

· Mae swyddogaethau cyhoeddus yn cynnwys sefyllfaoedd lle mae'r heddlu yn stopio ac yn archwilio rhywun, neu'n arestio unigolyn, neu pan fydd rhywun yn cael ei gadw yn y carchar neu'n cael ei oruchwylio gan wasanaethau rheoli troseddwyr, yn ogystal â phenderfyniadau am flaenoriaethau ar gyfer gwasanaethau, fel faint o swyddogion heddlu y dylid eu cael mewn ardal benodol. 

Nid oes gwahaniaeth fel arfer p'un a yw'r hyn sy'n cael ei wneud yn wasanaeth neu'n swyddogaeth gyhoeddus. Y rheswm dros hyn yw, yn gyffredinol, bod cyfraith cydraddoldeb yn berthnasol mewn ffordd debyg i wasanaethau a swyddogaethau cyhoeddus.

Yn y canllaw hwn:

· Defnyddir 'darparwr gwasanaeth' a 'sefydliad cyfiawnder troseddol neu sifil' i olygu unrhyw unigolyn neu sefydliad sy'n ymwneud â'r system cyfiawnder troseddol neu sifil, p'un a yw'r hyn y maent yn ei wneud yn cyfrif fel gwasanaeth neu swyddogaeth gyhoeddus. 

· Defnyddir 'defnyddiwr gwasanaeth' i olygu chi, neu unrhyw un arall sy'n defnyddio gwasanaethau sefydliad cyfiawnder troseddol neu sifil neu sy'n derbyn swyddogaeth gyhoeddus. Mae'n cynnwys rhywun sydd am ddefnyddio gwasanaethau (er enghraifft, rhywun sy'n cael ei stopio neu'n cael ei annog i beidio â defnyddio gwasanaeth oherwydd gwahaniaethu anghyfreithlon). 

· Mae 'gwasanaeth' yn cynnwys nwyddau a chyfleusterau yn ogystal â gwasanaethau, a swyddogaethau cyhoeddus. 

Dyletswydd cydraddoldeb y sector cyhoeddus a'r Ddeddf Hawliau Dynol 

Mae'n bosibl y bydd rhaid i sefydliadau'r sector cyhoeddus ac eraill sy'n darparu gwasanaethau iddynt neu'n cyflawni swyddogaethau cyhoeddus ar eu rhan gael yr hyn y mae'r gyfraith yn ei alw'n 'sylw dyledus i'r angen i gynyddu cyfle cyfartal' rhwng pobl sydd â nodwedd warchodedig benodol a phobl nad oes ganddynt nodwedd warchodedig benodol. Gelwir hyn yn ddyletswyddau cydraddoldeb y sector cyhoeddus, ac maent yn berthnasol i nodweddion gwarchodedig sy'n cynnwys hil, anabledd a rhyw. 

Pan fyddwch yn ymwneud â sefydliadau troseddol neu sifil sy'n sefydliadau yn y sector cyhoeddus neu eraill sy'n cyflenwi gwasanaethau iddynt neu'n cyflenwi swyddogaethau cyhoeddus ar eu rhan, mae'n bosibl y bydd gennych hawliau o dan Ddeddf Hawliau Dynol 1998 hefyd. 
Gallwch gysylltu â'r Comisiwn Cydraddoldeb a Hawliau Dynol i gael mwy o wybodaeth am ddyletswyddau cydraddoldeb y sector cyhoeddus a'r Ddeddf Hawliau Dynol. 

Yr hyn y mae'n rhaid i ddarparwyr ei wneud yn ôl y gyfraith 

Defnyddiwch y rhestr hon i weld sut y gallwch ddisgwyl i sefydliad cyfiawnder troseddol neu sifil eich trin chi.

Nodweddion gwarchodedig

Sicrhewch eich bod yn gwybod beth yw ystyr:

· anabledd

· ailbennu rhywedd

· beichiogrwydd a mamolaeth (sy'n cynnwys bwydo o'r fron)
· hil

· crefydd neu gred

· rhyw

· cyfeiriadedd rhywiol. 

Yna byddwch yn gwybod sut rydych yn cyd-fynd â’r nodweddion gwarchodedig hyn.
Gwahaniaethu anghyfreithlon

Gall gwahaniaethu anghyfreithlon, mewn geiriau eraill, trin rhywun yn waeth nag eraill oherwydd nodwedd warchodedig ddigwydd ar sawl ffurf:

· Ni ddylai darparwr gwasanaeth eich trin yn waeth na rhywun arall oherwydd nodwedd warchodedig (yr enw ar hyn yw gwahaniaethu uniongyrchol). 

Er enghraifft:

Nid yw pobl yn credu dioddefwr trosedd oherwydd ei anabledd neu darddiad ethnig. 

· Ni ddylai darparwr gwasanaeth wneud rhywbeth sy'n cael effaith waeth (neu a fyddai'n cael effaith waeth) arnoch chi a phobl eraill sy'n rhannu nodwedd warchodedig benodol o gymharu â phobl nad oes ganddynt y nodwedd honno. Oni fydd y darparwr gwasanaeth yn gallu dangos bod cyfiawnhad gwrthrychol dros yr hyn mae wedi'i wneud, bydd hyn yn achos o wahaniaethu anuniongyrchol. Gall 'gwneud rhywbeth' gynnwys gwneud penderfyniad, neu gyflwyno rheol neu ffordd o wneud pethau. 

Er enghraifft:

Mae aelod o staff diogelwch mewn llys yn gweithredu rheol 'dim hetiau na phenwisgoedd eraill' i bawb sy'n mynd i'r llys. Os caiff y rheol hon ei gweithredu yn yr un ffordd i bawb, ni fydd Sikhiaid, Iddewon, Mwslimiaid a Rastaffariaid sy'n gorchuddio'u pennau fel rhan o'u crefydd yn gallu mynd i'r llys. Oni fydd y llys yn gallu cyfiawnhau'n wrthrychol pam y dylid gweithredu'r rheol hon, bydd yn achos o wahaniaethu anuniongyrchol.

· Os ydych yn unigolyn anabl, ni ddylai darparwr gwasanaeth eich trin yn anffafriol oherwydd rhywbeth sy'n gysylltiedig â'ch anabledd lle na allant ddangos bod yr hyn maent yn ei wneud wedi'i gyfiawnhau'n wrthrychol. Mae hyn ond yn berthnasol os yw'r sefydliad yn gwybod, neu y gellid disgwyl iddo wybod yn rhesymol, eich bod yn unigolyn anabl. Gelwir hyn yn wahaniaethu sy'n deillio o anabledd. 

Er enghraifft: 

Fel arfer mae rheol 'dim cŵn' mewn llysoedd a thribiwnlysoedd. Os bydd llys yn gwahardd unigolyn anabl sy'n defnyddio ci cymorth, nid oherwydd ei anabledd ond oherwydd bod ci gydag ef, gallai hyn fod yn enghraifft o wahaniaethu yn sgil anabledd oni fydd y llys yn gallu cyfiawnhau'r hyn mae wedi'i wneud yn wrthrychol.

· Ni ddylai darparwr gwasanaeth eich trin yn waeth na rhywun arall oherwydd eich bod yn gysylltiedig ag unigolyn sydd â nodwedd warchodedig. Er enghraifft:

Mae erlynydd yn dweud wrth unigolyn a oedd yn dyst i drosedd na fydd ei ddatganiad yn cael ei ddefnyddio oherwydd ei fod mewn clwb nos gyda ffrind deurywiol. Pe na bai'r erlynydd wedi dweud wrth rywun a oedd yn y clwb nos gyda ffrind nad oedd yn ddeurywiol, mae'n debygol y bydd hyn yn achos o wahaniaethu anghyfreithlon oherwydd cyfeiriadedd rhywiol. 

· Ni ddylai darparwr gwasanaeth eich trin yn waeth oherwydd ei fod yn credu bod gennych nodwedd warchodedig (canfyddiad). 

Er enghraifft:

Mae aelod o staff yn credu bod dyn yn hoyw. Oherwydd hyn, mae'n dweud wrtho na all ddefnyddio gwasanaeth penodol. Mae'n debygol y bod y dyn wedi dioddef gwahaniaethu anghyfreithlon oherwydd cyfeiriadedd rhywiol, er nad yw'n hoyw. 
· Ni ddylai darparwr gwasanaeth eich trin yn wael na'ch erlid oherwydd eich bod wedi cwyno am wahaniaethu neu wedi helpu rhywun arall i gwyno neu wedi gwneud unrhyw beth i gynnal eich hawliau cyfraith cydraddoldeb chi neu rywun arall. 

Er enghraifft:

Mae carcharwr yn cefnogi cwyn swyddog carchar bod aelod arall o staff y carchar wedi gwahaniaethu'n anghyfreithlon yn erbyn y swyddog. Mae'r carcharor yn cael ei roi ar waelod y rhestr ar gyfer dillad newydd dro ar ôl tro. Os mai'r rheswm dros hyn yw am iddo gefnogi cwyn swyddog carchar o wahaniaethu, mae'n debygol y byddai hyn yn achos o erlid. 

· Ni ddylai darparwr gwasanaeth aflonyddu arnoch. 

Er enghraifft:

Mae aelod o staff cymorth darparwr gwasanaeth yn defnyddio ymosodol ar lafar tuag at ddefnyddiwr gwasanaeth mewn perthynas â nodwedd warchodedig. 

Sylwer: Hyd yn oed pan nad yw'r ymddygiad yn dod o dan ddiffiniad y gyfraith cydraddoldeb o aflonyddu (er enghraifft, am ei fod yn gysylltiedig â chrefydd neu gred neu gyfeiriadedd rhywiol), mae'n debygol o fod yn wahaniaethu uniongyrchol anghyfreithlon am fod y darparwr gwasanaeth yn rhoi'r gwasanaeth i chi ar delerau gwaeth nag y byddai'n ei roi i rywun nad oedd â'r un nodwedd warchodedig. 

· Hefyd, os ydych yn unigolyn anabl, er mwyn sicrhau y gallwch ddefnyddio'r gwasanaethau a ddarperir gan sefydliadau cyfiawnder troseddol neu sifil cyn belled ag y bo'n rhesymol i'r un graddau â phobl nad ydynt yn anabl, rhaid i'r darparwr gwasanaeth wneud addasiadau rhesymol.

Ni all y darparwr gwasanaeth aros nes eich bod chi neu unigolyn anabl arall am ddefnyddio'i wasanaethau, rhaid iddo feddwl ymlaen llaw ynghylch yr hyn y gallai pobl ag amrywiaeth o namau fod angen, fel pobl sydd â nam ar eu golwg, nam ar eu clyw, nam symudedd, neu anabledd dysgu. 

Er enghraifft: 

· Mae gan lys fynediad llawn i'w eiddo i bobl sydd â nam symudedd, yn cynnwys ramp, canllawiau a mynedfeydd llydan. Fodd bynnag, rhaid iddo ystyried anghenion pobl anabl sydd â namau eraill, fel ei fod, drwy wneud addasiadau rhesymol, yn sicrhau ei fod yn darparu gwybodaeth am ei wasanaethau mewn amrywiaeth o fformatau amgen, fel print bras neu Hawdd ei Ddarllen, a'i fod yn dangos hysbysiadau ac arwyddion gweledol eraill i bobl sydd â nam ar eu clyw. 


Fodd bynnag, os nad yw hefyd wedi sicrhau bod ei staff desg flaen wedi'u 
hyfforddi i helpu pobl â chyflyrau iechyd meddwl, mae'n debygol nad yw 
wedi gwneud digon i ragweld anghenion gwahanol bobl anabl sydd ag 
amrywiaeth o namau. 
· Mae unigolyn byddar sy'n defnyddio Iaith Arwyddion Prydain (BSL) yn cael ei holi mewn perthynas â throsedd. Mae'r heddlu'n cadw rhestr o ddehonglwyr BSL i Saesneg er mwyn sicrhau eu bod yn barod i wneud yr addasiad hwn, sydd yn bendant yn addasiad rhesymol. Maent yn aros i'r dehonglydd gyrraedd cyn parhau â'r sesiwn holi (er y gallant barhau os yw'r oediad yn golygu bod perygl i rywun gael ei niweidio neu golli neu ddifrodi eiddo, neu os yw'r unigolyn yn cytuno'n ysgrifenedig i gael cyfweliad heb ddehonglydd). Rhaid i'r heddlu dalu am wasanaeth y dehonglydd hefyd. 

Gallwch ddarllen mwy am addasiadau rhesymol i chwalu rhwystrau i bobl anabl ym Mhennod 4.

Beth mae hyn yn ei olygu o ran sut y cyflenwir gwasanaethau?

Oherwydd nodwedd warchodedig, ni ddylai sefydliad cyfiawnder troseddol neu sifil:

· Wrthod eich gwasanaethu neu wrthod eich derbyn fel defnyddiwr gwasanaeth. 

Er enghraifft:

Ni ddylai swyddog prawf neu weithiwr cymdeithasol cyfiawnder troseddol wrthod goruchwylio rhywun oherwydd nodwedd warchodedig.

· Rhoi'r gorau i'ch gwasanaethu neu weithio i chi os yw'n dal i wasanaethu neu weithio i ddefnyddwyr gwasanaeth eraill nad oes ganddynt yr un nodwedd warchodedig. 

Er enghraifft:

Os yw erlynydd fel arfer yn ysgrifennu at ddioddefwyr i esbonio penderfyniad am achos yn ymwneud â nhw, ni ddylent beidio ag ysgrifennu at ddioddefwr trosedd sydd ag anabledd dysgu.

· Rhoi gwasanaeth o safon waeth i chi neu'n waeth mewn unrhyw ffordd o gymharu â'r ffordd y byddai fel arfer yn darparu'r gwasanaeth. 
Er enghraifft:

Ni ddylai swyddog yr heddlu gymryd dwywaith cymaint o amser i gymryd datganiad gan dyst os yw hyn oherwydd nodwedd warchodedig. 

· Rhoi telerau gwaeth ar gyfer gwasanaeth nag y byddent fel arfer yn eu cynnig. 

Er enghraifft:

Os codir tâl am wasanaeth fel arfer, ni ddylai rywun dalu mwy oherwydd nodwedd warchodedig. 

· Eich rhoi o dan unrhyw anfantais arall. 

Er enghraifft:

Ni ddylai sefydliad cyfiawnder troseddol neu sifil ei gwneud yn anoddach i rywun gael mynediad i'w wasanaethau oherwydd nodwedd warchodedig. 

A yw'r ffordd y cefais fy nhrin yn wahaniaethu anghyfreithlon? 

Gallai fod yn anghyfreithlon i sefydliad cyfiawnder troseddol neu sifil wrthod gwasanaeth i chi neu ddarparu gwasanaeth gwahanol i'r hyn y mae'n ei ddarparu i bobl eraill oherwydd ei fod yn beirniadu eich anghenion fel defnyddiwr gwasanaeth. 

Y cwestiwn pwysig yw p'un a yw'r hyn y mae'r darparwr gwasanaeth wedi'i wneud yn wahanol oherwydd asesiad o'ch anghenion fel defnyddiwr gwasanaeth, neu a yw'n dod o dan y diffiniad o wahaniaethu anghyfreithlon a esbonnir yn gynharach yn y canllaw hwn.  
I ateb y cwestiwn hwn, mae'n debyg y bydd y rheswm dros y ffordd y mae'r darparwr gwasanaeth wedi ymddwyn yn bwysig: 

· A wnaethant rywbeth oherwydd nodwedd warchodedig sy'n:

· perthyn i chi, neu

· sy'n perthyn i rywun arall rydych yn gysylltiedig ag ef, neu

· sy'n nodwedd warchodedig roedd wedi'i ragdybio sydd gennych? 
· Neu a yw'r hyn y maent wedi'i wneud wedi cael effaith waeth arnoch chi a phobl eraill sydd â'r un nodwedd warchodedig? Os felly, gallai eu rheswm eich helpu i ganfod a yw'r hyn y maent wedi'i wneud yn cael ei gyfiawnhau'n wrthrychol.

· Neu os ydych yn unigolyn anabl, ydych chi wedi cael eich trin yn anffafriol oherwydd rhywbeth sy'n gysylltiedig â'ch anabledd (neu yn ôl y gyfraith, oherwydd rhywbeth sy'n deillio o'ch anabledd)? Neu a yw'r darparwr gwasanaeth wedi methu â gwneud addasiadau rhesymol? 

· Neu a yw'r hyn y mae wedi'i wneud yn dod o dan yr eithriadau sy'n cael eu hesbonio yn ddiweddarach yn y canllaw hwn? 

· Os ydych chi'n credu bod yr hyn a wnaethant yn aflonyddu, a yw'n ymwneud â 
nodwedd warchodedig? 

· Os credwch eich bod wedi cael eich erlid, beth wnaethoch i gynnal eich hawliau cyfraith cydraddoldeb chi neu rywun arall sydd wedi arwain atoch chi'n cael eich trin yn waeth nawr? 

Os ydych am gael help i ganfod a yw'r darparwr gwasanaeth yn gweithredu o fewn cyfraith cydraddoldeb, neu i gwyno am yr hyn y mae wedi'i wneud, gallwch ddarllen mwy am yr hyn i'w wneud ym Mhennod 5 Beth i'w wneud os credwch y gwahaniaethwyd yn eich erbyn.

Safonau ymddygiad

Gall sefydliad cyfiawnder troseddol neu sifil ddweud wrthych pa safonau ymddygiad maent yn disgwyl gennych chi fel defnyddiwr gwasanaeth. Er enghraifft, ymddwyn yn barchus tuag at eu staff a defnyddwyr eraill y gwasanaeth.
Weithiau, gall y ffordd y bydd rhywun yn ymddwyn gael ei gysylltu â nodwedd warchodedig. 

Os bydd darparwr gwasanaeth yn pennu safonau ymddygiad ar gyfer eu defnyddwyr gwasanaeth sy'n cael effaith waeth ar bobl sydd â nodwedd warchodedig benodol o gymharu â phobl eraill nad oes ganddynt y nodwedd honno, rhaid iddynt sicrhau y gallant roi cyfiawnhad gwrthrychol dros yr hyn maent wedi'i wneud. Fel arall, bydd yn achos o wahaniaethu anuniongyrchol. 
Os ydynt yn pennu safonau gwasanaeth, rhaid iddynt wneud addasiadau rhesymol i'r safonau i bobl anabl ac osgoi gwahaniaethu sy'n deillio o anabledd. Gallwch ddarllen mwy am addasiadau rhesymol ym Mhennod 4. 

Arfer da cydraddoldeb: yr hyn i chwilio amdano os yw darparwr gwasanaeth yn gwneud mwy na'r hyn y mae'n rhaid ei wneud yn ôl y gyfraith cydraddoldeb

Mae'r canllaw hwn yn nodi beth mae cyfraith cydraddoldeb yn ei ddweud y mae’n rhaid i ddarparwr gwasanaeth ei wneud, a pheidio ei wneud, i osgoi gwahaniaethu anghyfreithlon.

Os ydych am fod yn siŵr bod darparwr gwasanaeth yn ystyried cydraddoldeb o ddifrif, ceisiwch ganfod y canlynol:

a yw'n defnyddio polisi cydraddoldeb i helpu i wirio a yw wedi ystyried cydraddoldeb yn y ffordd mae'n cynllunio'r hyn mae'n ei wneud a sut mae'n ei wneud 

rhoi hyfforddiant cydraddoldeb i bawb sy'n delio â defnyddwyr gwasanaeth i sicrhau eu bod yn gwybod beth yw'r ffyrdd iawn a'r ffyrdd anghywir o ymddwyn. 

Gwasanaethau i grwpiau penodol 

Ceir rhai sefyllfaoedd ble gall unrhyw sefydliad cyfiawnder troseddol neu sifil ddarparu (neu wrthod darparu) pob un o'i wasanaethau, neu rhai ohonynt, i bobl yn seiliedig ar nodwedd warchodedig. Mae'r eithriadau hyn yn berthnasol i bob sefydliad. Ceir rhai sefyllfaoedd pellach sy'n berthnasol i rai mathau penodol eraill o sefydliad a all ddarparu gwasanaeth, yn enwedig elusennau a sefydliadau crefydd neu gred, y gallwch ddarllen amdanynt yn nes ymlaen yn y canllaw hwn.
Ceir rhai eithriadau eraill hefyd sydd ond yn berthnasol mewn sefyllfaoedd penodol, fel pan fydd barnwr yn gwneud penderfyniad mewn llys neu dribiwnlys neu pan fydd yn fater o ddiogelwch gwladol, a chaiff y rhain eu hesbonio yn y rhan o'r canllaw hwn sy'n ymwneud â'r sefyllfaoedd hynny. 
Yn ogystal â'r eithriadau hyn, mae cyfraith cydraddoldeb yn caniatáu i ddarparwr gwasanaeth drin pobl anabl yn fwy ffafriol na phobl nad ydynt yn anabl. Nod y gyfraith yn hyn o beth yw chwalu'r rhwystrau y byddai pobl anabl yn eu hwynebu fel arall wrth gael mynediad i'r gwasanaethau hyn. 

Er enghraifft:

Mae llys yn darparu mannau parcio i bobl anabl sy'n defnyddio'r llys sy'n agosach i'r fynedfa fel bod llai o bellter ganddynt i fynd i'r llys (gallai hyn hefyd fod yn addasiad rhesymol).

Yn ogystal, gallai fod yn bosibl i ddarparwr gwasanaeth dargedu ei wasanaethau at bobl sydd â nodwedd warchodedig benodol drwy weithredu cadarnhaol. Rhaid i'r darparwr gwasanaeth allu dangos bod y nodwedd warchodedig hon y mae'r bobl hyn yn ei rhannu yn golygu bod ganddynt anghenion gwahanol neu hanes o anfantais neu gyfranogiad isel yn y math o weithgareddau mae'r sefydliadau yn eu cynnal. Os yw darparwr gwasanaeth yn ystyried gweithredu cadarnhaol, rhaid iddo fynd drwy nifer o gamau i benderfynu a oes angen gweithredu cadarnhaol a pha fath o weithredu y dylid ei gael. Gallwch ddarllen mwy am hyn yn yr Eirfa. 

Er enghraifft:

Mae'r heddlu yn darparu llinell gymorth arbennig a chyngor atal troseddau i bobl sydd â nodwedd warchodedig. Y rheswm dros hyn yw bod tystiolaeth bod pobl sydd â'r nodwedd hon yn debygol o fod wedi dioddef math penodol o drosedd ond yn y gorffennol nid ydynt wedi rhoi gwybod am y troseddau a gyflawnwyd yn eu herbyn. 

Gwasanaethau a ddarperir i bobl sydd â nodwedd warchodedig benodol 

Os yw sefydliad cyfiawnder troseddol neu sifil fel arfer ond yn darparu ei wasanaeth i bobl sydd â nodwedd warchodedig a rennir (fel pobl o grefydd benodol neu grŵp ethnig penodol) yna gall ddarparu gwasanaeth cyfyngedig neu wrthod i ddarparu'r gwasanaeth i rywun nad oes ganddo'r nodwedd warchodedig honno. Mae hyn ond yn berthnasol os yw sefydliad yn credu y byddai'n anymarferol darparu'r gwasanaeth i'r unigolyn hwnnw. 

Er enghraifft:

Mae prosiect sy'n ailgyfanheddu troseddwyr pan fyddant yn gadael y carchar yn arbenigo mewn gweithio gyda charcharorion o gefndir ethnig penodol. Pe bai carcharor o grŵp ethnig gwahanol yn gofyn am gymorth gan y prosiect, gallai'r sefydliad ond wrthod pe bai'n credu'n rhesymol na fyddai'n ymarferol darparu'r gwasanaeth i'r unigolyn hwnnw. 

Gall darparwr gwasanaeth hefyd dargedu'r wybodaeth maent yn ei rhoi (eu gwybodaeth hysbysebu a marchnata) i grŵp sydd â nodweddion gwarchodedig penodol, ar yr amod nad ydynt yn awgrymu na fyddant yn gwasanaethu pobl sydd â nodwedd benodol (oni fydd un o'r eithriadau yn gymwys). Gallwch ddarllen mwy am hysbysebu a marchnata ym Mhennod 2.
Gwasanaethau ar wahân i ddynion a menywod a gwasanaethau un rhyw

Mae gan ddarparwr gwasanaeth hawl i ddarparu gwasanaethau ar wahân i ddynion a menywod lle na fyddai darparu gwasanaeth cyfun (h.y. lle mae dynion a menywod yn cael yr un gwasanaeth yn union) yr un mor effeithiol. 
Er enghraifft:

Darperir carchardai ar wahân i ddynion a menywod.

Mae gan ddarparwr gwasanaeth hawl i ddarparu gwasanaethau ar wahân i ddynion a menywod mewn ffyrdd gwahanol neu i lefel wahanol ble na fyddai darparu gwasanaeth cyfun yr un mor effeithiol ac na fyddai'n rhesymol ymarferol darparu'r gwasanaeth ac eithrio mewn ffyrdd gwahanol neu i lefel wahanol. 
Ym mhob achos, mae angen i'r sefydliad allu rhoi cyfiawnhad gwrthrychol o’r hyn mae'n ei wneud.

Mae hawl gan sefydliad i ddarparu gwasanaethau un rhyw (gwasanaethau i ddynion yn unig neu i fenywod yn unig) lle mae cyfiawnhad gwrthrychol dros wneud hyn: 

· dim ond dynion neu fenywod sydd angen y gwasanaeth, neu

· os oes darpariaeth ar y cyd ar gyfer y ddau ryw ond nad yw'n ddigon ar ei ben ei hun, neu

· os yw'r gwasanaeth yn cael ei ddarparu i ddynion a menywod ar y cyd, na fyddai'r un mor effeithiol, ac mae'r graddau y mae pob rhyw yn gofyn am y gwasanaeth yn golygu na fyddai'n rhesymol ymarferol darparu gwasanaethau ar wahân i bob rhyw, neu
· bod y gwasanaethau yn cael eu darparu mewn ysbyty neu le arall lle mae angen sylw arbennig ar y defnyddwyr (neu mewn rhannau o sefydliad o'r fath), neu 

· gall y gwasanaethau gael eu defnyddio gan fwy nag un unigolyn ar yr un pryd ac y gallai menyw wrthwynebu i bresenoldeb dyn (neu i'r gwrthwyneb), neu 

· gall y gwasanaethau gynnwys cyswllt corfforol rhwng defnyddiwr a rhywun arall a gallai'r unigolyn arall hwnnw wrthwynebu'n rhesymol os yw'r defnyddiwr o'r rhyw arall. 

Yn gyffredinol, dylai darparwr gwasanaeth sy'n darparu gwasanaethau ar wahân neu wasanaethau un rhyw drin unigolyn trawsrywiol yn unol â'r rhyw y mae'r unigolyn trawsrywiol yn ei gyflwyno'i hun (yn hytrach na'r rhyw ffisegol y cafodd ei eni), oherwydd mae'n anghyfreithlon gwahaniaethu yn erbyn rhywun oherwydd ailbennu rhywedd. Er y gall darparwr gwasanaeth eithrio unigolyn trawsrywiol neu ddarparu gwasanaeth gwahanol, gall hyn ond ddigwydd os gall roi cyfiawnhad gwrthrychol dros wneud hynny. 

Gall darparwr gwasanaeth gael polisi am ddarparu ei wasanaeth i ddefnyddwyr trawsrywiol, ond rhaid gweithredu'r polisi hwn fesul achos. Mae'n angenrheidiol cydbwyso anghenion yr unigolyn trawsrywiol ar gyfer y gwasanaeth, a'r anfantais iddynt os gwrthodir mynediad iddynt, yn erbyn anghenion y defnyddwyr eraill, ac unrhyw anfantais iddynt hwy, os caniateir mynediad i'r unigolyn trawsrywiol. I wneud hyn, mae'n bosibl y bydd angen cael trafodaeth â'r defnyddwyr gwasanaeth (gan gadw cyfrinachedd ar gyfer y defnyddiwr gwasanaeth trawsrywiol). Dylid bod yn ofalus ym mhob achos i osgoi penderfyniad sy'n seiliedig ar anwybodaeth neu ragfarn. 
Os na ellir gwahaniaethu rhwng unigolyn trawsrywiol ac unigolyn arall o'r rhyw hwnnw i bob pwrpas, dylid ei drin fel unigolyn o'i ddewis ryw, oni fod rhesymau cryf dros beidio â gwneud hynny. Dylai darparwyr gwasanaeth a'u staff fod yn ofalus i osgoi penderfyniad sy'n seiliedig ar anwybodaeth neu ragfarn, oherwydd gallai hyn arwain at wahaniaethu anghyfreithlon.

Os oes tystysgrif cydnabod rhyw gan unigolyn, dylid ei drin yn unol â'r rhyw hwnnw i bob pwrpas ac felly ni ddylid ei eithrio rhag gwasanaethau un rhyw. 

Iechyd a diogelwch i fenywod beichiog

Gall darparwr gwasanaeth wrthod darparu gwasanaeth i fenyw feichiog, neu bennu amodau i'r gwasanaeth, oherwydd ei fod yn credu'n rhesymol y byddai darparu'r gwasanaeth yn y ffordd arferol yn creu risg i iechyd a diogelwch y fenyw, ac y byddent yn gwneud yr un peth mewn perthynas ag unigolyn arall sydd â chyflwr ffisegol gwahanol. 

Gwasanaethau a ddarperir gan elusennau neu sefydliadau crefydd neu gred 

Weithiau bydd sefydliad cyfiawnder troseddol sifil yn elusen neu'n sefydliad crefydd neu gred. Ceir eithriadau penodol i'r mathau hyn o sefydliad. Os credwch y gallai'r eithriadau hyn fod yn berthnasol i'ch sefydliad, gallwch ddarllen mwy amdanynt yng nghanllaw'r Comisiwn Cydraddoldeb a Hawliau Dynol Eich hawliau i gydraddoldeb gan sefydliadau'r sector gwirfoddol a chymunedol.

Yn fras, mae hawl gan elusen i gyfyngu ei fuddion (sy'n cynnwys y gwasanaethau maent yn eu cynnig) i bobl sydd â nodwedd warchodedig benodol os: 

· yw'n cael ei gynnwys yn nogfen gyfreithiol sefydlu’r elusen, a naill ai 

· ei fod yn cael ei gyfiawnhau'n wrthrychol, neu

· os yw'n cael ei wneud i rwystro neu wneud yn iawn am anfantais sy'n gysylltiedig â'r nodwedd warchodedig.

Ond ni ddylai elusen eich trin yn waeth na rhywun arall mewn perthynas ag unrhyw nodwedd warchodedig arall. Rhaid iddo wneud addasiadau rhesymol i chi os ydych yn unigolyn anabl. Ni ddylent aflonyddu arnoch na'ch trin yn annheg.

Mewn amgylchiadau penodol, gall sefydliad crefydd neu gred wahaniaethu oherwydd crefydd neu gred neu gyfeiriadedd rhywiol o ran y ffordd y maent yn gweithredu. Yn wahanol i elusennau, nid oes angen iddynt gael offeryn elusennol na bodloni profion penodol er mwyn cyfyngu ar eu gwasanaethau. 

Yn ogystal, os yw sefydliad crefydd neu gred yn rhoi contract i gorff cyhoeddus wneud gweithgaredd ar ran y corff hwnnw, ni all wahaniaethu oherwydd cyfeiriadedd rhywiol mewn perthynas â'r gweithgaredd hwnnw. 

Er enghraifft:

Mae gwasanaeth prawf yn contractio gweithgareddau penodol allan sy'n ymwneud â throseddau ieuenctid. Mae gan grŵp crefyddol gontract i ddarparu gweithgareddau i bobl ifanc i'w helpu i osgoi troseddu yn y dyfodol. Ni all y grŵp wrthod derbyn unigolyn hoyw fel defnyddiwr gwasanaeth. 

Nid yw'r eithriadau hyn yn berthnasol i sefydliad lle mae ei brif ddiben yn fasnachol, fel cangen fasnachu sefydliad crefyddol.

Sefyllfaoedd penodol

Mae rhan nesaf y canllaw yn edrych ar sefydliadau a sefyllfaoedd penodol:

· Yr heddlu

· Carchardai a sefydliadau tebyg, fel sefydliadau troseddwyr ifanc

· Gwasanaethau prawf a gwasanaethau gwaith cymdeithasol cyfiawnder troseddol.

· Diogelwch gwladol

· Llysoedd troseddol, llysoedd sifil a thribiwnlysoedd

Yr heddlu

Mae cyfraith cydraddoldeb yn berthnasol i'r heddlu yn union fel y mae'n berthnasol i unrhyw sefydliad arall sy'n darparu gwasanaethau i'r cyhoedd neu ran o'r cyhoedd neu'n cyflenwi swyddogaethau cyhoeddus. 

Mae hyn yn golygu bod rhaid i'r heddlu, swyddogion yr heddlu, ac unrhyw un sy'n gweithio i'r heddlu wneud beth mae cyfraith cydraddoldeb yn ei ddweud.

Mae hyn yn berthnasol p'un a ydych yn dod i gysylltiad â'r heddlu fel rhywun sydd wedi dioddef trosedd, neu rywun sydd wedi cael ei stopio a'i archwilio, neu wrth gael eich holi neu eich arestio fel rhywun yr amheuir, neu eich cyhuddo o droseddu, neu mewn unrhyw ffordd arall, er enghraifft, fel cyfreithiwr sy'n cynrychioli rhywun yn ystod cyfweliad yng ngorsaf yr heddlu. 
Ni ddylai penderfyniadau gan swyddogion yr heddlu am weithredoedd fel:

· eich stopio yn y stryd a'ch chwilio ('stopio a chwilio')

· rhoi hysbysiad cosb benodol
· eich arestio

· eich cyfweld fel rhywun a amheuir

· eich rhybuddio, neu

· eich cyhuddo

pryd bynnag y byddant yn digwydd, fod yn seiliedig ar eich nodweddion gwarchodedig, ond ar dystiolaeth.
Gallwch gael mwy o wybodaeth am eich hawliau o dan gyfreithiau eraill ar wahân i gyfraith cydraddoldeb yn: 
· http://www.homeoffice.gov.uk/police/powers/ os ydych chi'n byw yng Nghymru neu yn Lloegr. 

· http://www.scotland.gov.uk/Topics/Justice/public-safety/Police os ydych chi'n byw yn yr Alban. 

Stopio a chwilio 

Yng Nghymru, Lloegr a'r Alban, gall yr heddlu eich stopio a'ch chwilio heb warant. Mae sawl cyfraith wahanol yn eu galluogi i wneud hyn. Mae rhai yn ei gwneud yn ofynnol i'r heddlu amau'n rhesymol eich bod yn cyflawni, neu ar fin cyflawni trosedd, a'ch bod yn cario rhywbeth anghyfreithlon. Mae eraill yn seiliedig ar leoliadau penodol am amser penodol a'r nod yw stopio digwyddiadau neu droseddau neu derfysgaeth ddifrifol. Os cewch eich stopio, dylai swyddog yr heddlu sy'n eich stopio roi ei enw a lleoliad yr orsaf, ac esbonio o dan ba gyfraith yr ydych yn cael eich stopio. 

Mae rheolau'r heddlu yn dweud na ddylech gael eich stopio na'ch chwilio oherwydd anabledd, hil, crefydd neu gred, rhyw na chyfeiriadedd rhywiol (na'ch oedran, y ffordd rydych yn gwisgo neu oherwydd eich bod wedi troseddu yn y gorffennol). 

Rhaid i swyddog yr heddlu o'r un rhyw â chi eich chwilio.

Mae rhai o'r rheolau am stopio a chwilio ychydig yn wahanol yng Nghymru a Lloegr a'r Alban.

Yng Nghymru a Lloegr: os bydd swyddog yr heddlu yn gofyn i chi ddiosg mwy na'ch cot, siaced neu fenig, neu'n gofyn i chi ddiosg unrhyw beth rydych yn ei wisgo oherwydd eich crefydd neu gred, rhaid mynd â chi i rywle o lygad y cyhoedd.

Gofynnir i chi ddisgrifio eich tarddiad ethnig. Nid oes rhaid i chi roi'r wybodaeth hon, ond y rheswm am yr wybodaeth yw helpu'r heddlu (a sefydliadau sy'n gwirio gwaith yr heddlu) i ddeall a yw un grŵp penodol o bobl yn cael ei stopio a'i chwilio yn fwy na grŵp arall. 

Yr Alban: rhaid i bob achos o chwilio gael ei wneud mewn man preifat ac allan o olwg pobl o'r rhyw arall. Ni all swyddog yr heddlu ofyn i chi ddiosg mwy na'ch cot, siaced neu fenig, na gofyn i chi ddiosg unrhyw beth rydych yn ei wisgo oherwydd eich crefydd neu gred, heb warant.

Carchardai a sefydliadau tebyg, megis sefydliadau troseddwyr ifanc

Mae cyfraith cydraddoldeb yn berthnasol i garchardai a sefydliadau tebyg, fel sefydliadau troseddwyr ifanc, yn union fel y mae'n berthnasol i unrhyw sefydliad arall sy'n darparu gwasanaethau i'r cyhoedd neu ran o'r cyhoedd neu'n cyflenwi swyddogaethau cyhoeddus.

Mae hyn yn golygu bod rhaid i garchardai, swyddogion carchardai ac unrhyw un sy'n gweithio i garchar fodloni cyfraith cydraddoldeb.

Mae hyn yn berthnasol p'un a ydych yn dod i gysylltiad â charchar a'r bobl sy'n gweithio yno fel carcharor yn y ddalfa, sy'n aros am ddedfryd neu ar ôl dedfryd, oherwydd eich bod yn ymweld ag aelod o'r teulu neu ffrind, neu mewn unrhyw ffordd arall, er enghraifft, fel cyfreithiwr sy'n cynrychioli rhywun yn ystod cyfweliad yn y carchar. 

Os ydych yn garcharor, waeth beth fo'ch nodweddion gwarchodedig, dylech gael yr un mynediad ag unrhyw un arall yn yr un amgylchiadau i gyfleusterau yn y carchar, fel swyddi, addysg, gwasanaethau'r llyfrgell, ymarfer corff a llety. Er enghraifft, gallai olygu gwneud addasiadau rhesymol i chi os ydych yn unigolyn anabl. Fodd bynnag, gallai'r ffactorau sy'n dylanwadu ar p'un a yw addasiadau yn rhesymol gynnwys eich lefel o ddiogelwch. 

Gwasanaethau prawf a gwasanaethau gwaith cymdeithasol cyfiawnder troseddol 

Yng Nghymru a Lloegr, caiff gwasanaethau fel goruchwylio troseddwyr sy'n bwrw dedfryd y tu allan i garchar, neu droseddwyr sydd wedi cael eu rhyddhau o'r carchar, eu cyflenwi gan swyddogion prawf sy'n gweithio i Ymddiriedolaethau Prawf. 

Yn yr Alban, caiff y gwasanaethau hyn eu darparu gan weithwyr cymdeithasol cyfiawnder troseddol, sy'n gweithio i Wasanaethau Gwaith Cymdeithasol Cyfiawnder Troseddol, sy'n cael eu rhedeg gan gynghorau lleol. 

Mae cyfraith cydraddoldeb yn berthnasol i'r sefydliadau hyn, yn union fel y mae'n berthnasol i unrhyw sefydliad arall sy'n darparu gwasanaethau i'r cyhoedd neu ran o'r cyhoedd neu'n cyflawni swyddogaethau cyhoeddus. 

Mae hynny'n golygu bod rhaid i Ymddiriedolaethau Prawf a Gwasanaethau Gwaith Cymdeithasol Cyfiawnder Troseddol, ac unrhyw un sy'n gweithio iddyn nhw, wneud beth mae cyfraith cydraddoldeb yn ei ddweud. 

Mae hyn yn berthnasol p'un a ydych yn dod i gysylltiad â'r gwasanaeth a'r bobl sy'n gweithio yno fel troseddwr sy'n bwrw dedfryd y tu allan i'r carchar, neu wedi cael ei ryddhau o'r carchar, yn defnyddio hostel sy'n cael ei redeg gan y gwasanaeth, oherwydd eich bod yn perthyn i droseddwr, neu mewn unrhyw ffordd arall, er enghraifft, fel dioddefwr trosedd sy'n cael cyfle i wneud sylwadau am yr amodau yn ymwneud â rhyddhau'r troseddwr o'r carchar. 

Diogelwch gwladol

Mae diogelwch gwladol yn wahanol i sefyllfaoedd eraill. Os yw diogelwch gwladol yn y fantol, gallai rhywun wneud rhywbeth a fyddai'n cael ei ystyried fel arall yn wahaniaethu anghyfreithlon. Os yw hyn yn berthnasol, ni fyddwch yn ennill achos am wahaniaethu anghyfreithlon. 
Ond rhaid i'r unigolyn y credwch sydd wedi gwahaniaethu yn eich erbyn ddangos bod yr hyn a wnaeth yn gymesur ar gyfer diogelwch gwladol yn y sefyllfa benodol honno. Rhaid ystyried pob sefyllfa ar wahân.

Mae rheolau arbennig o ran achosion (pa lys bynnag y byddant ynddo) os yw'r unigolyn a wahaniaethodd yn eich erbyn yn eich barn chi yn dweud bod diogelwch cenedlaethol yn y fantol. Os yw hyn yn berthnasol i'ch achos chi o wahaniaethu, bydd rhywun yn dweud wrthych chi a bydd y llys yn rhoi cyngor ar yr hyn y gallwch ei wneud.
Llysoedd troseddol, llysoedd sifil a thribiwnlysoedd

Gwrandewir achosion troseddol mewn Llysoedd Ynadon neu Lysoedd y Goron yng Nghymru a Lloegr ac yn Llysoedd yr Ynad Heddwch, Llysoedd Rhanbarth, Llysoedd Siryf neu'r Uchel Lys yn yr Alban.
Yng Nghymru a Lloegr, caiff achosion sifil (nad ydynt yn cynnwys cyfraith droseddol) eu clywed yn y Llysoedd Sirol a'r Uchel Lys. Yn yr Alban, caiff achosion sifil eu clywed yn y Llys Siryf a'r Llys Sesiwn. 

Gall achosion sifil gynnwys:

· materion teuluol fel ysgariad / diddymiad partneriaeth sifil, trefniadau preswylio a chyswllt i blant, gofal a mabwysiadu 

· dyled

· hawliadau am iawndal oherwydd niwed neu ddifrod neu golled

· gwahaniaethu

· cael eich troi allan o'ch cartref

· ymddygiad gwrthgymdeithasol.

Mae tribiwnlys yn gorff sy'n gwrando anghydfodau yn ymwneud â meysydd penodol o'r gyfraith a disgwylir iddo eu dyfarnu. Gall tribiwnlysoedd ddelio ag amrywiaeth o achosion fel:

· mewnfudo

· nawdd cymdeithasol
· cynnal plant 

· cynllunio

· pensiynau

· trethi

· cyflogaeth

· addysg.

Mae pob tribiwnlys yn cael ei redeg ychydig yn wahanol, ond maent fel arfer yn fwy hamddenol na llysoedd. 

Mae cyfraith cydraddoldeb yn berthnasol i lysoedd a thribiwnlysoedd, yn union fel y mae'n berthnasol i unrhyw sefydliad arall sy'n darparu gwasanaethau i'r cyhoedd neu ran o'r cyhoedd neu'n cynnal swyddogaethau cyhoeddus.

Mae hyn yn golygu bod rhaid i lysoedd a thribiwnlysoedd, ac unrhyw un sy'n gweithio iddynt wneud yr hyn sydd yn y gyfraith cydraddoldeb.

Mae hyn yn berthnasol p'un a ydych:

· yn unigolyn sy'n gwneud hawliad neu'n amddiffyn hawliad sifil 

· yn cael eich cyhuddo mewn achos troseddol 

· yn dyst mewn achos troseddol neu sifil 

· yn ddioddefwr trosedd 

· yn rheithiwr

· yn rhywun sydd wedi mynd gyda pherthynas neu ffrind i'w cefnogi yn ystod achos 

· yn gwylio yn yr oriel gyhoeddus 

· yn cymryd rhan mewn ffordd arall, er enghraifft, fel cyfreithiwr sy'n cynrychioli rhywun yn ystod yr achos. 

Pryd nad yw cyfraith cydraddoldeb yn berthnasol i lysoedd a thribiwnlysoedd

Er na ddylai awdurdodau cyhoeddus fel llysoedd troseddol a llysoedd sifil a thribiwnlysoedd wahaniaethu yn eich erbyn oherwydd nodwedd warchodedig, mae hyn yn ymwneud â'ch profiad o fynd i'r llys. Nid yw'n ymwneud â phenderfyniad y llys na phenderfyniad eraill a wneir mewn cysylltiad ag achosion llys. 

· Nid yw cyfraith cydraddoldeb yn berthnasol i'r hyn a elwir yn weithred farnwrol dan y gyfraith. Mae hyn yn golygu rhywbeth a wna barnwr fel barnwr mewn achos llys neu dribiwnlys. Mae hefyd yn cynnwys rhywbeth a wna unigolyn pan fydd yn gweithredu fel barnwr, neu rywbeth y dywedwyd wrtho am ei wneud gan farnwr. 
Er enghraifft:

Mae tad sy'n unigolyn anabl â nam ar ei olwg yn gwneud cais i'r llys am orchymyn preswylio i'w blentyn. Mae'r llys yn gwrthod ei gais. Mae'n credu mai oherwydd ei nam y mae hyn. Gan fod penderfyniad y llys yn weithred farnwrol, gall apelio yn erbyn y penderfyniad, ond ni all ddod ag achos yn erbyn y barnwr o dan gyfraith cydraddoldeb. 
· Nid yw cyfraith cydraddoldeb yn berthnasol i benderfyniad i beidio â dechrau neu barhau â gweithdrefnau troseddol neu unrhyw beth a wnaed er mwyn dod i benderfyniad i beidio â dechrau neu barhau â gweithdrefnau troseddol. 

Er enghraifft:

Mae unigolyn g anabledd dysgu wedi rhoi gwybod i'r heddlu am ymosodiad. Mae'r awdurdodau erlyn yn dweud wrtho (Gwasanaeth Erlyn y Goron yng Nghymru a Lloegr, a'r Procuradur Ffisgal yn yr Alban), na fydd achos yn cael ei ddwyn yn erbyn y troseddwr honedig. Gan fod hwn yn benderfyniad i beidio â dechrau achos troseddol, ni all yr unigolyn anabl ddod â hawliad ar gyfer gwahaniaethu anghyfreithlon dan gyfraith cydraddoldeb mewn perthynas â'r penderfyniad, hyd yn oed os yw o'r farn mai'r rheswm dros y penderfyniad hwn yw am fod ganddo anabledd dysgu. 
Addasiadau rhesymol i bobl anabl mewn achosion llys a thribiwnlys

Rhaid i lysoedd a thribiwnlysoedd wneud addasiadau rhesymol fel bod defnyddwyr gwasanaeth anabl, a darpar ddefnyddwyr gwasanaeth anabl, yn gallu cael mynediad i'w gwasanaethau cyn belled ag y bo'n rhesymol ar yr un sail â phobl nad ydynt yn anabl.

Ni all llysoedd na thribiwnlysoedd aros nes eich bod chi neu unigolyn anabl arall am ddefnyddio'u gwasanaethau, ond rhaid iddynt feddwl ymlaen llaw am yr hyn y gallai pobl sydd ag amrywiaeth o namau fod ei angen yn rhesymol, fel pobl sydd â nam ar y golwg, nam ar y clyw, nam symudedd, neu anabledd dysgu. 

Er enghraifft: 

· Mae gan lys daflenni gwybodaeth i dystion mewn fformatau amgen, yn cynnwys Braille, print bras, ar CD a Hawdd ei Ddarllen. 

· Mae gwrandawiad tribiwnlys yn cael ei symud o adeilad lle nad oes lifft, ac mae ystafelloedd y gwrandawiad i fyny'r grisiau. 

· Mae llys sirol sy'n gwbl anhygyrch i ddefnyddwyr cadair olwyn (oherwydd bod yr holl lysoedd i fyny'r grisiau, ac mae sawl gris i’r llawr gwaelod hefyd) yn talu costau teithio i ddefnyddiwr cadair olwyn am fod rhaid iddo fynd i'r llys hygyrch agosaf sydd 15 milltir i ffwrdd. 

Os ydych yn rhan o achos llys neu dribiwnlys, anfonir gwybodaeth atoch amdano, a ddylai gynnwys ffyrdd o gysylltu â'r llys neu'r tribiwnlys. Os na chredwch fod addasiadau rhesymol wedi cael eu gwneud i ddiddymu rhwystrau sy'n eich atal rhag cymryd rhan yn yr achos, dylech gysylltu â'r llys a rhoi gwybod pa addasiadau rhesymol y mae eu hangen arnoch. Mae'n debygol y bydd addasiadau rhesymol ar gyfer achos llys neu dribiwnlys yn debyg i'r rhai y bydd eu hangen arnoch ar gyfer gweithgaredd arall, er mae'n bosibl y bydd gwahaniaethau. 
Er enghraifft:

Mae'n bosibl na fydd llawer o bobl yn gyfarwydd ag eistedd mewn un man am fore neu brynhawn cyfan, neu brosesu llawer o wybodaeth, boed hynny'n ysgrifenedig neu'n gwrando ar dyst yn rhoi tystiolaeth. 

Efallai na fydd rhywun yn gyfarwydd ag esbonio beth ddigwyddodd mewn sefyllfa ac ateb cwestiynau amdano. 

Mae'r rhain yn bethau y bydd rhaid i bobl eu gwneud mewn gwrandawiad llys ac a fydd yn gofyn am addasiadau rhesymol, fel egwyliau rheolaidd yn ystod 
y gwrandawiad. 

Os nad ydych yn siŵr beth sy'n digwydd mewn gwrandawiad, gofynnwch i'r unigolyn rydych yn delio â nhw, ac esboniwch beth mae'n rhaid i chi ei wybod. Mae staff llys a thribiwnlys yn cael eu hyfforddi i helpu darparwyr gwasanaeth, boed hynny'n ymwneud ag anabledd ai peidio. Felly hefyd y barnwyr. 

Efallai yr hoffech ymweld â'r llys neu'r tribiwnlys ymlaen llaw fel eich bod yn gwybod mwy am yr hyn fydd yn digwydd. Gallai hyn eich helpu chi a staff y llys neu'r tribiwnlys i weld a fydd angen addasiadau rhesymol. 

Mewn rhai llysoedd troseddol, ceir rhai pobl sydd wedi'u hyfforddi'n arbennig i helpu tystion a dioddefwyr a rhoi cymorth iddynt. Gallwch gael mwy o wybodaeth am y rhain yn:

· http://www.victimsupport.org.uk/ yng Nghymru a Lloegr, neu 

· http://www.victimsupportsco.org.uk/page/index.cfm yn yr Alban.

Os nad ydych yn ddioddefwr neu'n dyst mewn achos troseddol, ond eich bod, er enghraifft, ar brawf, neu'n rhan o achos sifil, dylai'r llys neu'r tribiwnlys eich helpu i weithio allan beth sydd angen ei wneud fel addasiad rhesymol. Os oes gennych gyfreithiwr neu rywun arall sy'n eich cynrychioli neu'n eich helpu gydag achos, byddant yn gallu eich helpu i sicrhau bod yr addasiadau rhesymol angenrheidiol yn cael eu gwneud hefyd. 
· Yn ystod gwrandawiad, dylai'r llysoedd fod yn ymwybodol o'r ffaith y gallai rhai namau ei gwneud yn anodd i chi ganolbwyntio a'ch helpu i reoli hyn. Neu efallai y bydd angen i chi fwyta ac yfed yn rheolaidd, neu gymryd meddyginiaeth, neu fynd i'r tŷ bach yn aml. Os yw'r rhain yn rhesymol dan yr amgylchiadau, dylai'r llys neu'r tribiwnlys wneud addasiadau i'w gwneud yn bosibl i chi wneud y pethau hyn. (Os nad ydynt yn caniatáu i chi wneud yr hyn sy'n angenrheidiol i chi reoli'ch cyflwr, ac na allant gyfiawnhau hyn yn wrthrychol, gallai hyn fod yn achos o wahaniaethu sy'n deillio o anabledd.)

· Os oes gennych gyflwr iechyd meddwl sy'n achosi gorbryder, mae'n debyg y byddai'n addasiad rhesymol i'r staff gymryd amser i esbonio'r gweithdrefnau ac amgylchedd y llys i helpu i leihau eich gorbryder.

Fel arfer, nid yw llysoedd yn caniatáu cŵn yn y llysoedd. Fodd bynnag, byddai unigolyn anabl sy'n defnyddio ci cymorth hyfforddedig fel cymorth i'w symudedd yn ei chael yn anodd mynychu gwrandawiad pe na bai'n bosibl iddo gael cymorth y ci. Mae'n debygol y byddai'n gam rhesymol i'r llys ddiwygio'i bolisi 'dim cŵn' er mwyn caniatáu i gŵn cymorth hyfforddedig gael mynediad i'r llys, yn cynnwys ystafell y gwrandawiad ei hun (a phe na bai'n caniatáu mynediad iddynt ac na allant gyfiawnhau hyn yn wrthrychol, gallai hyn fod yn achos o wahaniaethu sy'n deillio o anabledd).

Ceir terfyn i'r ddyletswydd i wneud addasiadau rhesymol. Wrth ystyried y ddyletswydd, nid yw'n ofynnol i lys na thribiwnlys gymryd unrhyw gamau nad oes ganddo bwerau i'w gwneud. 

Er enghraifft:

· Ni all llys orchymyn rhywun i wneud rhywbeth nad yw'r gyfraith yn caniatáu iddo'i orchymyn. Mae unigolyn byddar sy'n defnyddio Iaith Arwyddion Prydain (BSL) yn cael ei alw i'r rheithgor ac mae'n awyddus i fod yn bresennol, ond dim ond gyda chymorth dehonglydd Iaith Arwyddion Prydain i Saesneg y gall wneud hyn. Gall pobl anabl, yn cynnwys pobl fyddar, wasanaethu ar reithgor a gwneir addasiadau rhesymol ar eu cyfer, a chymryd eu bod o fewn pwerau'r llys. Fodd bynnag, ni all y llys ddarparu dehonglydd BSL fel addasiad rhesymol, am nad yw'r gyfraith droseddol yn caniatáu cael unigolyn 'ychwanegol' yn ystafell y rheithgor am unrhyw reswm. Yn yr amgylchiadau hyn, nid oes gan y llys bŵer i gymryd y camau angenrheidiol i alluogi'r unigolyn byddar i fod ar y rheithgor. 

· Ni all y llys na'r tribiwnlys ddweud wrth y bobl sy'n cymryd rhan mewn achos bod rhaid iddynt ddarparu'r holl ddogfennau ysgrifenedig mewn fformat amgen, fel contractau ysgrifenedig neu gofnodion ysgrifenedig neu'r gwrit na'r ffurflen hawliad. Gallai fod yn addasiad rhesymol i'r llys neu'r tribiwnlys ddarparu rhai o'r dogfennau hyn mewn fformatau amgen, ond bydd hyn yn dibynnu ar y sefyllfa. 

Gallwch ddarllen mwy am y ddyletswydd i wneud addasiadau rhesymol ym Mhennod 4. Mae hyn yn cynnwys sut mae darparwr gwasanaeth yn gweithio allan beth sy'n rhesymol. 

2. Beth mae’r gyfraith cydraddoldeb yn ei ddweud am ddarparu gwasanaethau: staff, lleoedd, hysbysebion a marchnata, deunyddiau ysgrifenedig, gwefannau, gwasanaethau ffôn a chanolfannau galwadau

Pan mae unigolyn neu sefydliad yn darparu nwyddau, cyfleusterau neu wasanaethau ar eich cyfer, mae’r ffordd y maen nhw’n darparu eu gwasanaethau yn bwysig.
Mae hyn yn wir os ydych yn delio â busnes, sefydliad sector cyhoeddus, mudiad sector gwirfoddol neu gymunedol, neu gymdeithas neu glwb.

Mae’n rhaid i bobl a sefydliadau sy’n darparu gwasanaethau, gan gynnwys nwyddau a chyfleusterau, (darparwyr gwasanaethau) ofalu eu bod yn gwneud yr hyn y mae cyfraith cydraddoldeb yn ei ddweud y mae'n rhaid iddynt ei wneud o ran:
· ymddygiad staff sy’n delio â chi fel cwsmer, cleient, defnyddiwr gwasanaethau, aelod o glwb, aelod cyswllt neu westai, neu sy’n gwneud y penderfyniadau am sut maen nhw’n darparu eu nwyddau, cyfleusterau neu wasanaethau i’r cyhoedd

· yr adeilad neu le arall y darperir y gwasanaethau ynddynt, os yw hwn yn agored i’r cyhoedd neu ran o’r cyhoedd

· hysbysebion a marchnata

· deunyddiau ysgrifenedig, er enghraifft, taflenni gwybodaeth y mae’r unigolyn neu sefydliad yn eu darparu fel rhan o’u gwasanaeth

· gwefannau a gwasanaethau rhyngrwyd

· cysylltiadau ffôn a chanolfannau galwadau.
Ymddygiad staff

Mae sut mae pobl sy’n gweithio i ddarparwr gwasanaethau yn ymddwyn tuag atoch o ran eich nodweddion gwarchodedig yn bwysig iawn. Yn aml bydd yr hyn mae staff yn ei wneud (neu ddim yn ei wneud) yn gwneud gwahaniaeth o ran a ydynt yn darparu gwasanaethau ar eich cyfer heb wahaniaethu’n anghyfreithiol, aflonyddwch neu erledigaeth ac a ydynt yn gwneud addasiadau rhesymol ar eich cyfer os ydych yn unigolyn anabl.

Mae hyn yn wir nid yn unig am sefyllfaoedd lle y mae pobl yn delio’n uniongyrchol â chi, ond hefyd am y ffordd maen nhw’n cynllunio eu gwasanaethau.

Pan mae rhywun yn cynllunio gwasanaethau, gallent wneud penderfyniad, gweithredu rheol neu weithio ffordd o wneud pethau fydd yn effeithio sut rydych chi’n cael mynediad at eu gwasanaethau. Os yw hyn yn cael effaith waeth arnoch chi a phobl eraill a chanddynt nodwedd warchodedig benodol nac ar bobl heb y nodwedd honno, bydd hynny’n wahaniaethu anuniongyrchol oni allant gynnig cyfiawnhad gwrthrychol dros y penderfyniad, rheol neu ffordd o wneud pethau.

Nid yw cyfraith cydraddoldeb yn dweud sut yn union ddylai sefydliad ddweud wrth ei staff sut i ymddwyn er mwyn osgoi gwahaniaethu anghyfreithiol, aflonyddu ac erledigaeth. Ond mae’n amlwg fod sefydliad sy’n methu gwneud hyn mewn perygl o gael eu dal yn gyfreithiol gyfrifol gan lys am wahaniaethu anghyfreithiol, aflonyddu neu erledigaeth a gyflawnwyd gan ei staff.
Arfer da cydraddoldeb: beth i chwilio amdano

Os yw cydraddoldeb yn bwysig ichi, chwiliwch am sefydliadau sy’n rhoi gwybod ichi am eu polisi cydraddoldeb a’r hyfforddiant cydraddoldeb maen nhw’n ei roi i’w staff, neu am ffyrdd eraill maen nhw’n gosod safonau i’w staff eu cyrraedd fel nad ydynt yn gwahaniaethu yn erbyn cwsmeriaid, cleientiaid, defnyddwyr gwasanaethau, aelodau neu westeion.

Mae gweddill y canllaw hwn yn rhoi mwy o wybodaeth ichi am y safonau y gallwch eu disgwyl mewn sefyllfaoedd penodol neu wrth ddelio â math penodol o ddarparwr gwasanaethau.

Gallwch ddarllen mwy am beth i’w wneud os ydych yn credu y gwahaniaethwyd yn eich erbyn ym Mhennod 5.

Yr adeilad neu le arall y darperir gwasanaethau ynddynt

Yn aml byddwch yn defnyddio gwasanaethau trwy fynd i le penodol, fel adeilad neu ganolfan awyr agored.

Os yw eu hadeilad neu le arall y maen nhw’n darparu gwasanaethau ynddo yn agored i’r cyhoedd neu ran o’r cyhoedd, mae’n rhaid i ddarparwr gwasanaethu ofalu:

· na wahaniaethir yn anghyfreithiol yn eich erbyn

· na chewch eich aflonyddu na’ch erlid wrth ddefnyddio eu hadeiladau, a’u

· bod yn gwneud addasiadau rhesymol ar gyfer pobl anabl.
Wrth wneud addasiadau rhesymol, ni chaniateir i ddarparwr gwasanaethau aros nes bod unigolyn anabl eisiau defnyddio eu gwasanaethau. Mae’n rhaid iddynt feddwl ymlaen llaw am beth allai pobl a chanddynt ystod o anhwylderau fod yn rhesymol eu hangen. Os nad ydynt wedi gwneud hyn ac os yw unigolyn anabl eisiau defnyddio gwasanaeth, mae’n rhaid i’r darparwr gwasanaethau wneud yr addasiadau rhesymol cyn gynted ag y bo modd.
Mae’n rhaid i ddarparwyr gwasanaethau feddwl am bob agwedd o’u hadeilad neu eiddo, gan gynnwys:

· sut mae pobl yn cael mynediad

· sut maen nhw’n dod o hyd i’w ffordd o gwmpas

· pa arwyddion maen nhw’n eu darparu

· sut mae pobl yn cyfathrebu â staff

· yr wybodaeth a ddarparant

· systemau ciwio, os oes ganddynt rai

· cownteri a mannau talu, os oes ganddynt rai

· cyfleusterau tai bach hygyrch.
Gallwch ddarllen mwy am addasiadau rhesymol i gael gwared â rhwystrau i bobl anabl ym Mhennod 4.

Hysbysebion a marchnata

Mae hysbyseb yn cynnwys pob ffurf ar hysbyseb neu hysbysiad neu ddeunydd marchnata, boed wedi’u hanelu at aelodau’r cyhoedd neu at gynulleidfa arbenigol, gan gynnwys:

· mewn papur newydd neu gyhoeddiad arall

· ar y teledu neu’r radio

· trwy arddangos hysbysiadau

· arwyddion

· labeli

· cardiau neu nwyddau arddangos

· trwy ddosbarthu samplau

· cylchlythyron

· catalogau

· rhestri prisiau neu ddeunyddiau eraill

· trwy arddangos lluniau

· modelau tri dimensiwn neu ddeunydd wedi’i ffilmio.
Mae’r rhan fwyaf o ddeunyddiau ysgrifenedig ac o fathau eraill a ddarperir gan ddarparwr gwasanaethau yn debygol o gael eu hystyried yn hysbyseb os mai ei nod yw rhoi gwybod i gwsmeriaid neu ddefnyddwyr gwasanaethau am wasanaeth.

Caniateir i ddarparwr gwasanaethau dargedu deunyddiau hysbysebu at grŵp penodol o bobl, gan gynnwys grŵp sy’n rhannu nodwedd warchodedig benodol. 

Er enghraifft:

· Mae cwmni morgeisi yn hysbysebu cynnyrch gan honni ei fod yn arbennig o addas i fenywod trwy hysbysebu y gall benthycwyr gymryd gwyliau ad-dalu os ydynt ar gyfnod mamolaeth.
· Mae bar yn hysbysebu mewn papur newydd sy’n cael ei brynu’n bennaf gan lesbiaid neu fenywod hoyw a dynion hoyw.

· Mae torrwr gwallt yn argraffu taflenni sydd ond yn hysbysebu ac yn rhestru prisiau ar gyfer torri gwallt dynion.

· Mae mudiad cymunedol yn cyhoeddi ar ei wefan fod y clwb cinio mae’n ei redeg wedi’i anelu at bobl hŷn o gefndir ethnig penodol yn unig.

· Mae clwb chwaraeon yn hysbysebu fod sesiynau arbennig wedi’u targedu at gyflwyno pobl anabl i’w camp.

Ond, oni bai fod gwasanaethau yn cael eu cynnwys yn un o’r eithriadau i gyfraith cydraddoldeb (sydd i’w gweld ar dudalen 13), ni ddylai hysbyseb ddweud wrthych na allwch, oherwydd nodwedd warchodedig benodol, ddefnyddio’r gwasanaeth neu na fyddai croeso ichi ddefnyddio’r gwasanaeth, neu y cawsech waeth telerau wrth ddefnyddio’r gwasanaeth.

Er enghraifft: 

· Os yw rhywun sy’n hysbysebu gwasanaeth (er enghraifft, trwy roi hysbysiad mewn ffenestr siop) yn cyhoeddi yn yr hysbyseb nad oes croeso i bobl o grŵp ethnig penodol yn gwsmeriaid, byddai hyn yn gyfystyr â gwahaniaethu uniongyrchol oherwydd hil yn erbyn pobl allai fod wedi ystyried defnyddio’r gwasanaeth ond sy’n cael eu hatal rhag cael gwneud hynny oherwydd yr hysbyseb.

· Mae’n debyg y byddai taflen ar gyfer clwb nos yn cynnig mynediad am ddim i fenywod tra bod dynion yn gorfod talu yn anghyfreithiol.

· Mae’n debyg y byddai taflen yn dweud ‘anaddas i bobl anabl’ yn anghyfreithiol. 

Fodd bynnag, nid oes rhaid i ddarparwr gwasanaethau wneud addasiadau rhesymol ar gyfer pobl anabl wrth hysbysebu ei wasanaethau.

Er enghraifft: 

Os yw busnes yn hysbysebu mewn papur newydd, nid oes rhaid iddo roi hysbyseb cyfatebol ar y radio yn unswydd oherwydd efallai na fyddai pobl anabl ag anhwylder gweld wedi gallu darllen yr hysbyseb ysgrifenedig.

Arfer da cydraddoldeb: beth i chwilio amdano

Er nad oes rhaid i sefydliadau wneud addasiadau rhesymol wrth hysbysebu eu gwasanaethau, gallant wneud hynny os ydynt yn dewis, er enghraifft, 
trwy hysbysebu mewn ffyrdd fydd yn hygyrch i bobl anabl a chanddynt ystod o anhwylderau, fel darparu gwybodaeth Hawdd ei Darllen ar gyfer pobl ag anabledd dysgu.

Gwybodaeth ysgrifenedig

Pan mae gwasanaeth yn cynnwys darparu gwybodaeth ysgrifenedig, ni ddylai darparwr gwasanaethau wahaniaethu’n anghyfreithiol yn eich erbyn, eich aflonyddu na’ch erlid oherwydd nodwedd warchodedig yn:

· yr hyn mae’r wybodaeth ei hun yn ei ddweud

· y ffordd y caiff ei darparu.
Pan mae gwybodaeth ysgrifenedig yn rhan o wasanaeth, mae’n rhaid i ddarparwr gwasanaethau feddwl am ei darparu mewn fformatau amgen, megis mewn Braille, ar CD, neu’n electronig ar gyfer pobl anabl sydd angen yr wybodaeth ar y ffurf hon. Er ei bod yn dibynnu ar amgylchiadau’r darparwr gwasanaethau, mae hyn yn debygol o fod yn addasiad rhesymol y mae’n rhaid i’r darparwr gwasanaethau ei wneud . Wrth wneud addasiadau rhesymol, ni chaniateir i ddarparwr gwasanaethau aros nes bod unigolyn anabl eisiau defnyddio eu gwasanaethau. Mae’n rhaid iddynt feddwl ymlaen llaw am beth allai pobl a chanddynt ystod o anhwylderau fod yn rhesymol eu hangen. Os nad ydynt wedi gwneud hyn ac os yw unigolyn anabl eisiau defnyddio gwasanaeth, mae’n rhaid i’r darparwr gwasanaethau wneud yr addasiadau rhesymol cyn gynted ag y bo modd.
Er enghraifft:

· Mae caffi nad yw ei fwydlen yn newid yn aml yn darparu bwydlenni mewn Braille a phrint bras fel y gall cwsmeriaid ag anhwylderau gweld gwahanol ddefnyddio’r fwydlen yn annibynnol.

· Mae bwyty’n newid ei fwydlenni bob dydd. Oherwydd hynny, nid yw’n credu ei bod yn ymarferol darparu bwydlenni mewn fformatau eraill, fel Braille. Fodd bynnag, mae eu staff yn treulio ychydig amser yn darllen y fwydlen ar lafar ar gyfer cwsmeriaid dall, ac mae’r bwyty’n gofalu fod copi print bras ar gael.

· Mae mudiad cymunedol sy’n cynnig cyngor iechyd yn darparu ei daflenni mewn nifer o fformatau gwahanol.

Gallwch ddarllen mwy am addasiadau rhesymol i gael gwared â rhwystrau i bobl anabl ym Mhennod 4.

Gwefannau a gwasanaethau rhyngrwyd

Os yw rhywun yn darparu gwasanaethau trwy wefan – fel siopa ar-lein, marchnata neu hysbysebu uniongyrchol – maen nhw’n cael eu galw’n Ddarparwr Gwasanaeth Cymdeithas Wybodaeth (ISSP).
Mae hynny’n wir os oes ganddynt wefan un dudalen y maen nhw’n gofalu amdani ei hunain. Mae hefyd yn wir os oes ganddynt wefan soffistigedig iawn y mae cwmni gwe ddylunio proffesiynol yn gofalu amdani. Ac mae’n wir am unrhyw beth yn y canol.

Os ydych yn credu y gwahaniaethwyd yn anghyfreithiol yn eich erbyn gan ISSP, ac os yw’r ISSP yn gweithredu o’r DU, gallwch gyflwyno hawliad yn llysoedd y DU yn erbyn yr ISSP yn y DU. Nid oes rhaid ichi fod yn y DU, ar yr amod eich bod mewn aelod wladwriaeth yn yr Ardal Economaidd Ewropeaidd (AEE).

Rhaid i ISSP ofalu:

· Nad yw’n caniatáu i hysbysebion a gwybodaeth wahaniaethol ymddangos ar ei wefan (at ba bwrpas bynnag y mae’r hysbyseb yn ymddangos).

Er enghraifft:

Mae papur newydd lleol yn derbyn hysbyseb sy’n dweud nad yw swyddi mewn cwmni penodol ond ar gael i bobl o darddiad ethnig neu genedlaethol arbennig. Mae’r papur newydd yn ei roi ar ei wefan. Mae’r hysbyseb yn gwahaniaethu’n uniongyrchol oherwydd hil, a gall y papur newydd yn ogystal â’r hysbysebwr fod yn euog o wahaniaethu: yr hysbysebwr fel cyflogwr a’r papur newydd fel ISSP.

· Nad yw’n derbyn ceisiadau i osod gwybodaeth sy’n gwahaniaethu’n anghyfreithiol yn erbyn pobl oherwydd nodwedd warchodedig wrth ddefnyddio gwasanaeth. 

Er enghraifft: 

Mae cwmni gwyliau ar-lein yn y DU yn gwrthod cymryd archebion am lety a rennir gan gyplau un rhyw. Gallai pâr lesbiaidd neu hoyw ddod ag achos am wahaniaethu uniongyrchol oherwydd cyfeiriadedd rhywiol yn llysoedd Prydain, waeth a oedd y pâr yn y DU neu mewn aelod wladwriaeth arall yn yr Ardal Economaidd Ewropeaidd.

· Ei fod yn gwneud addasiadau rhesymol i sicrhau bod ei wefan yn hygyrch i bobl anabl.

Addasiadau rhesymol

Pan mae hynny’n addasiad rhesymol (ac, fel gyda gwybodaeth ysgrifenedig arall, mae’n debygol o fod), rhaid i wefan fod yn hygyrch i bob defnyddiwr – bydd hynny’n cynnwys, er enghraifft:

· pobl ag anhwylderau gweld, sy’n defnyddio meddalwedd llefaru testun

· pobl ag anhwylderau medrusrwydd corfforol, sy’n methu defnyddio llygoden

· pobl â dyslecsia ac anawsterau dysgu.
Wrth wneud addasiadau rhesymol, ni chaniateir i ddarparwr gwasanaethau aros nes bod unigolyn anabl eisiau defnyddio eu gwasanaethau. Mae’n rhaid iddynt feddwl ymlaen llaw am beth allai pobl a chanddynt ystod o anhwylderau fod yn rhesymol eu hangen. Os nad ydynt wedi gwneud hyn ac os yw unigolyn anabl eisiau defnyddio gwasanaeth, mae’n rhaid i’r darparwr gwasanaethau wneud yr addasiadau rhesymol cyn gynted ag y bo modd.
Os ydych eisiau gwybod mwy am sut all darparwyr gwasanaethau wneud eu gwefannau’n hygyrch i bobl anabl a chanddynt ystod o anhwylderau, mae gan Sefydliad Brenhinol y Deillion wybodaeth yn:
http://www.rnib.org.uk/professionals/webaccessibility/Pages/web_accessibility.aspx
Gallwch ddarllen mwy am addasiadau rhesymol i gael gwared â rhwystrau i bobl anabl ym Mhennod 4.

Arfer da cydraddoldeb: beth i chwilio amdano

Hyd yn oed, o dan amgylchiadau penodol sefydliad, nad yw’n addasiad rhesymol iddo wneud ei wefan yn gwbl hygyrch i gymaint o bobl ag y bo modd, gall sefydliad ddewis gwneud hynny.

Eithriadau 

Pan mai rôl gyfyngedig yn unig sydd gan ddarparwr gwasanaethau, fe’i hesgusodir rhag gorfod cyflawni cyfrifoldebau ISSP. Enghraifft o hynny yw os nad yw ond yn cadw gwybodaeth dros dro, ac nad yw’n dechrau ei danfon, yn penderfynu at bwy i’w danfon neu’n newid yr wybodaeth mae’n ei danfon. Mae hyn yn cynnwys, er enghraifft, gwefannau sy’n trosglwyddo negeseuon neu’n eu cadw dros dro rhwng defnyddwyr.

Os nad yw ISSP yn gweithredu o’r DU, bydd deddfau’r wlad y mae’n gweithredu ohoni yn berthnasol iddi, yn hytrach na chyfraith cydraddoldeb y DU.

Er enghraifft:

Mae cwmni ar-lein, sy’n darparu tocynnau ar gyfer digwyddiadau chwaraeon mawr, yn cynnig gostyngiadau i grwpiau mawr o ddynion ond nid menywod sy’n archebu pecynnau lletygarwch ar gyfer cystadleuaeth bêl droed. Mae’r cwmni ar-lein yn gweithredu o’r Almaen, ac felly yn y cyswllt hwn byddai’n rhaid dod ag achos o wahaniaethu uniongyrchol yn llysoedd yr Almaen, waeth a oedd yr unigolyn yn cwyno yn y DU neu mewn aelod wladwriaeth arall yn yr Ardal Economaidd Ewropeaidd.
Cysylltiadau ffôn a chanolfannau galwadau

Gall darparwr gwasanaethau ddarparu gwasanaethau dros y ffôn yn brif weithgarwch – er enghraifft, rydych yn eu ffonio i brynu rhywbeth. Neu efallai fod ganddo wasanaeth ffôn yn rhan o’i wasanaeth, er enghraifft, os ydych yn defnyddio bancio ffôn, neu linellau ymholiadau ffôn trwy ganolfan alwadau.

Pan mae darparwr gwasanaethau yn cynnig gwybodaeth ffôn yn rhan o’i wasanaeth, ni all wahaniaethu’n anghyfreithiol yn eich erbyn na’ch aflonyddu na’ch erlid oherwydd nodwedd warchodedig yn:

· yr hyn a ddywedir wrthych yn ystod galwad, a’r

· ffordd y darperir y gwasanaeth.

Pan mae darparwr gwasanaethau yn cynnig gwasanaethau dros y ffôn, rhaid iddo wneud addasiadau rhesymol ar gyfer pobl anabl a fyddai fel arall yn wynebu rhwystr wrth geisio defnyddio’r gwasanaeth. Os yw’n addasiad rhesymol i ddarparu’r gwasanaeth mewn ffordd wahanol, mae’n rhaid iddo wneud hynny.

Wrth wneud addasiadau rhesymol, ni chaniateir i ddarparwr gwasanaethau aros nes bod unigolyn anabl eisiau defnyddio eu gwasanaethau. Mae’n rhaid iddynt feddwl ymlaen llaw am beth allai pobl a chanddynt ystod o anhwylderau fod yn rhesymol eu hangen. Os nad ydynt wedi gwneud hyn ac os yw unigolyn anabl eisiau defnyddio gwasanaeth, mae’n rhaid i’r darparwr gwasanaethau wneud yr addasiadau rhesymol cyn gynted ag y bo modd.
Er enghraifft:

· Mae canolfan alwadau yn gofalu fod ganddi ffôn testun i dderbyn galwadau oddi wrth bobl ag anhwylder clywed, ac mae hefyd yn trefnu i alwadau gael eu gwneud trwy gyfieithydd trydydd unigolyn.

· Mae mudiad cymunedol yn cynnig ‘sgyrsiau byw’ gyda’i llinell gymorth trwy’r rhyngrwyd.

· Mae busnes bach sy’n cynnig nwyddau ar werth dros y ffôn yn cynnwys cyfeiriad e-bost a rhif ffôn symudol ar gyfer negeseuon testun SMS yn ei wybodaeth farchnata ac mae’n esbonio’n eglur y derbynnir archebion trwy’r dulliau hyn yn ogystal ag ar ffôn llinell tir.

3. Pan mae darparwr gwasanaethau yn gyfrifol am yr hyn y mae pobl eraill yn ei wneud

Nid yn unig y bobl sy’n gyfrifol am sefydliadau sy’n darparu nwyddau, cyfleusterau neu wasanaethau i’r cyhoedd neu sy’n cyflawni swyddogaethau cyhoeddus ddylai osgoi gwahaniaethu anghyfreithiol, aflonyddu ac erledigaeth.

Os yw unigolyn arall sy’n:

· cael ei gyflogi gan ddarparwr gwasanaethau, neu’n

· cyflawni cyfarwyddiadau darparwr gwasanaethau i wneud rhywbeth (yr hyn mae’r gyfraith yn ei alw’n asiant y darparwr gwasanaethau) 

yn gwneud rhywbeth sy’n wahaniaethu anghyfreithiol, aflonyddu neu erlid, gellir dal y darparwr gwasanaethau yn gyfrifol o dan y gyfraith am yr hyn y maent wedi’i wneud.

Mae rhan hon y canllaw yn egluro:

· Pryd y gellir dal darparwr gwasanaethau yn gyfrifol o dan y gyfraith am wahaniaethu anghyfreithiol, aflonyddu neu erlid gan rywun arall

· Sut y gall darparwr gwasanaethau leihau’r risg y’i delir yn gyfrifol o dan y gyfraith

· Pryd y gall gweithwyr a gyflogir gan y darparwr gwasanaethau neu gan asiantiaid y darparwr gwasanaethau fod yn atebol yn bersonol

· Beth sy’n digwydd os yw unigolyn yn cyfarwyddo i rywun arall wneud rhywbeth sydd yn erbyn cyfraith cydraddoldeb

· Beth sy’n digwydd os yw unigolyn yn helpu rhywun arall i wneud rhywbeth sydd yn erbyn cyfraith cydraddoldeb

· Beth sy’n digwydd os yw darparwr gwasanaethau yn ceisio atal cyfraith cydraddoldeb rhag bod yn berthnasol i sefyllfa.

Pan ellir gwneud darparwr gwasanaethau yn gyfreithiol gyfrifol am wahaniaethu anghyfreithiol, aflonyddu neu erledigaeth rhywun arall

Mae darparwr gwasanaethau yn gyfrifol dan y gyfraith am weithredoedd gwahaniaethu, aflonyddu ac erlid a wneir gan weithwyr a gyflogir ganddynt yn ystod eu cyflogaeth.

Bydd darparwr gwasanaethau hefyd yn gyfreithiol gyfrifol fel y ‘pennaeth’ am weithredoedd eu hasiantiaid a wneir â’u hawdurdod. Eu hasiant yw rhywun y mae darparwr gwasanaethau wedi’i gyfarwyddo i wneud rhywbeth ar eu rhan, hyd yn oed os nad oes ganddynt gontract ffurfiol gyda nhw.

Ar yr amod:
· bod y gweithiwr yn gweithredu wrth gyflawni eu cyflogaeth – mewn geiriau eraill, tra roeddent yn gwneud eu gwaith, neu

· bod yr asiant yn gweithredu o fewn cwmpas cyffredinol awdurdod eu pennaeth – mewn geiriau eraill, tra roeddent yn cyflawni cyfarwyddiadau’r darparwr gwasanaethau

nid yw’n bwysig a oedd y darparwr gwasanaethau neu nad oedd y darparwr gwasanaethau

· yn gwybod am, neu

· yn cymeradwyo

yr hyn a wnaeth eu gweithiwr neu’r asiant.

Er enghraifft:

· Mae cynorthwyydd siop yn gwahardd rhywun y maen nhw’n gwybod eu bod yn hoyw o’r siop maen nhw’n gweithio ynddi oherwydd rhagfarn yn erbyn pobl hoyw. Gall y sawl a waharddwyd gyflwyno achos yn y llys am wahaniaethu anghyfreithiol oherwydd cyfeiriadedd rhywiol yn erbyn y cynorthwyydd siop a’r unigolyn neu gwmni sy’n berchen ar y siop.
· Mae mudiad cymunedol yn llogi ymgynghorydd i baratoi cynllun newydd ar gyfer sut mae’r mudiad yn darparu ei wasanaethau. Mae’r ymgynghorydd yn gweithredu ar ran y mudiad ac yn ei enw, wrth ddelio â staff mewnol ac wrth ddelio â mudiadau allanol. Swm a sylwedd cynllun yr ymgynghorydd yw atal rhai pobl a chanddynt nodwedd warchodedig rhag defnyddio ei wasanaethau. Mae defnyddiwr gwasanaethau a chanddynt y nodwedd honno yn cwyno am wahaniaethu anuniongyrchol anghyfreithiol, gan ddweud fod y ffordd newydd o weithio yn cael effaith waeth arnyn nhw a phobl eraill sy’n rhannu’r nodwedd warchodedig. Ni all y mudiad gynnig cyfiawnhad gwrthrychol dros y drefn a awgrymir. Byddai’r ymgynghorydd a wnaeth y penderfyniad a arweiniodd at wahaniaethu anuniongyrchol yn atebol, ac felly hefyd y pennaeth (sef yn y cyswllt hwn y mudiad), a fyddai’n atebol am yr hyn a wnaeth eu hasiant (yr ymgynghorydd).

Fodd bynnag, ni fydd darparwr gwasanaethau yn cael eu dal yn gyfrifol o dan y gyfraith os gallant ddangos:

· eu bod wedi cymryd pob cam rhesymol i rwystro gweithiwr a gyflogir ganddynt rhag gweithredu’n anghyfreithiol
· fod asiant wedi gweithredu y tu allan i gwmpas eu hawdurdod (mewn geiriau eraill, eu bod wedi gwneud rhywbeth mor wahanol i’r hyn y gofynnodd y darparwr gwasanaethau iddynt ei wneud fel na ellid meddwl amdanynt bellach fel rhywun a oedd yn gweithredu ar ran y darparwr gwasanaethau).

Sut all darparwr gwasanaethau leihau’r risg y byddant yn cael eu gwneud yn gyfreithiol gyfrifol

Gall darparwr gwasanaethau leihau’r risg y byddant yn cael eu dal yn gyfrifol o dan y gyfraith am ymddygiad eu gweithwyr neu eu hasiantiaid os dywedant wrthynt sut i ymddwyn fel eu bod yn osgoi gwahaniaethu, aflonyddu neu erlid anghyfreithiol.

Mae hyn yn wir nid yn unig am sefyllfaoedd ble mae darparwr gwasanaethau a’u staff yn delio gyda chi wyneb yn wyneb, ond hefyd am y ffordd maen nhw’n cynllunio eu gwasanaethau.

Pan yw darparwr gwasanaethau yn cynllunio eu gwasanaethau, mae angen iddynt ofalu nad yw eu penderfyniadau, eu rheolau na’u ffyrdd o wneud pethau’n

· wahaniaethu uniongyrchol, neu’n

· wahaniaethu anuniongyrchol na allant ei gyfiawnhau’n wrthrychol, neu’n

· wahaniaethu sy’n deillio o anabledd na allant ei gyfiawnhau’n wrthrychol, neu’n

· aflonyddu,

a’u bod wedi gwneud addasiadau rhesymol ichi os ydych yn unigolyn anabl, y gallwch ddarllen rhagor amdanynt ym Mhennod 4.

Pan all gweithwyr neu asiantiaid darparwr gwasanaethau fod yn bersonol atebol

Gall gweithiwr neu asiant fod yn gyfrifol yn bersonol am eu gweithredoedd eu hunain o wahaniaethu, aflonyddu neu erlid a wneir yn ystod eu cyflogaeth neu tra’n gweithredu ag awdurdod eu pennaeth. Mae hyn yn berthnasol ble naill ai:

· mae’r darparwr gwasanaethau hefyd yn atebol fel eu cyflogwr neu eu pennaeth, neu

· byddai’r darparwr gwasanaethau yn gyfrifol ond maent yn dangos:

· eu bod wedi cymryd pob cam rhesymol i rwystro’r gweithiwr rhag gwahaniaethu yn eich erbyn, eich aflonyddu neu eich erlid, neu 

· bod eu hasiant wedi gweithredu y tu allan i gwmpas eu hawdurdod.


Er enghraifft:

Heb yn wybod i’w cyflogwr, mae’r derbynnydd mewn arwerthwyr tai yn gwrthod rhoi manylion tai i’w rhentu i gleient a chanddynt gyflwr iechyd meddwl. Mae’r arwerthwr tai wedi rhoi cyfarwyddiadau clir i’w staff am eu cyfrifoldebau o dan gyfraith cydraddoldeb, mae wedi darparu hyfforddiant cydraddoldeb, ac mae’n gwirio’n rheolaidd fod staff yn cydymffurfio â’r gyfraith. Mae’n debygol fod y derbynnydd wedi gweithredu’n anghyfreithiol ond y bydd gan eu cyflogwr amddiffyniad.

Ond mae eithriad i hyn. Ni fydd gweithiwr neu asiant yn gyfrifol os yw eu cyflogwr neu eu pennaeth wedi dweud wrthynt nad oes dim o’i le gyda’r hyn maent yn ei wneud ac mae’r gweithiwr neu’r asiant yn credu’n rhesymol bod hyn yn wir.

Mae’n dramgwydd troseddol, y gellir ei gosbi â dirwy, i gyflogwr neu i bennaeth wneud datganiad ffug y mae gweithiwr a gyflogir ganddynt neu eu hasiant yn dibynnu arno i gyflawni gweithred anghyfreithiol.

Beth sy’n digwydd os yw unigolyn yn cyfarwyddo rhywun arall i wneud rhywbeth sy’n groes i’r gyfraith cydraddoldeb 

Ni ddylai cyflogwr neu bennaeth gyfarwyddo, achosi neu ysgogi gweithiwr a gyflogir ganddynt neu eu hasiant i wahaniaethu yn erbyn, aflonyddu neu erlid ymgeisydd am swydd, na cheisio gwneud hynny.

Gall ‘achosi’ neu ‘ysgogi’ rhywun i wneud rhywbeth gynnwys sefyllfaoedd ble y gorfodir rhywun i wneud rhywbeth neu y’u perswadir i’w wneud, hyd yn oed os nas cyfarwyddwyd i’w wneud yn uniongyrchol.

Mae gan yr
· unigolyn sy’n derbyn y cyfarwyddyd neu a achosir neu a ysgogir i wahaniaethu yn erbyn, aflonyddu neu erlid, a’r

· unigolyn sy’n dioddef y gwahaniaethu, yr aflonyddu neu’r erlid

ill dau hawliad yn erbyn yr unigolyn sy’n rhoi’r cyfarwyddiadau os ydynt yn dioddef colled neu niwed oherwydd y cyfarwyddo neu achosi neu ysgogi’r gwahaniaethu, yr aflonyddu neu’r erlid.
Mae hyn yn berthnasol os gweithredir y cyfarwyddyd ai peidio.
Beth sy’n digwydd os yw unigolyn yn helpu rhywun arall i wneud rhywbeth sy’n groes i gyfraith cydraddoldeb

Ni ddylai unigolyn helpu rhywun arall i gyflawni gweithred y mae’r unigolyn sy’n helpu yn gwybod ei bod yn anghyfreithiol o dan gyfraith gydraddoldeb.

Sut bynnag, os dywedwyd wrth yr unigolyn sy’n helpu gan yr unigolyn y mae’n ei helpu fod y weithred yn gyfreithlon a’u bod yn credu’n rhesymol fod hyn yn wir, ni fyddant yn gyfrifol o dan y gyfraith.
Mae’n dramgwydd troseddol, y gellir ei gosbi â dirwy, i wneud datganiad ffug y mae unigolyn arall yn dibynnu arno i helpu cyflawni gweithred anghyfreithiol.
Beth sy’n digwydd os yw darparwr gwasanaethau yn ceisio atal cyfraith cydraddoldeb rhag gweithredu mewn sefyllfa benodol

Ni all darparwr gwasanaethau atal cyfraith cydraddoldeb rhag gweithredu mewn sefyllfa os yw hi mewn gwirionedd yn gweithredu. Er enghraifft, nid oes diben i ddarparwr gwasanaethau wneud datganiad mewn contract gyda chwsmer, cleient neu ddefnyddiwr gwasanaethau nad yw cyfraith cydraddoldeb yn berthnasol. Ni fydd y datganiad yn cael unrhyw effaith gyfreithiol. Hynny yw, ni fydd yn bosibl i’r darparwr gwasanaethau orfodi neu ddibynnu ar amod mewn contract sy’n ceisio gwneud hyn. Mae hyn yn wir hyd yn oed os yw’r unigolyn arall wedi datgan eu bod wedi deall yr amod a/neu eu bod wedi cytuno ag ef.

Er enghraifft:

Mae busnes yn rhoi contract ysgrifenedig i gleient ei lofnodi sy’n cynnwys amod yn dweud na allant gyflwyno hawliad o dan Ddeddf Cydraddoldeb 2010. Mae’r busnes yn tynnu’r gwasanaeth yn ôl o dan amgylchiadau sy’n gyfystyr â gwahaniaethu anghyfreithiol. Nid yw’r amod yn y contract yn atal y cleient rhag cyflwyno hawliad mewn llys.

4. Y ddyletswydd i wneud addasiadau rhesymol er mwyn cael gwared â rhwystrau i bobl anabl
Mae cyfraith cydraddoldeb yn cydnabod y gallai cyflawni cydraddoldeb i bobl anabl olygu newid y ffordd y caiff gwasanaethau eu darparu, darparu offer ychwanegol a/neu gael gwared ar rwystrau corfforol.
Dyma’r ‘ddyletswydd i wneud addasiadau rhesymol’. Mae dyletswydd yn rhywbeth y mae’n rhaid i rywun ei wneud, yn y cyswllt hwn oherwydd bod y gyfraith yn dweud fod rhaid iddynt.

Mae’r ddyletswydd i wneud addasiadau rhesymol yn anelu at sicrhau y gallwch, os ydych yn unigolyn anabl, ddefnyddio gwasanaethau sefydliad mor agos ag y mae’n rhesymol bosibl cyrraedd at y safon a gynigir i bobl nad ydynt yn anabl.
Os yw sefydliad sy’n darparu nwyddau, cyfleusterau neu wasanaethau i’r cyhoedd neu ran o’r cyhoedd, neu sy’n cyflawni swyddogaethau cyhoeddus, neu’n rhedeg cymdeithas yn gweld fod rhwystrau i bobl anabl yn y ffordd y mae'n gwneud pethau, mae’n rhaid iddo ystyried gwneud addasiadau (mewn geiriau eraill, newidiadau). Os yw’r addasiadau hynny’n rhesymol i’r sefydliad hwnnw eu gwneud, mae’n rhaid iddo eu gwneud.
Mae’r ddyletswydd yn ‘ddisgwylgar’. Golyga hynny na all sefydliad aros nes bod unigolyn anabl eisiau defnyddio eu gwasanaethau, ac mae’n rhaid iddynt feddwl ymlaen llaw (ac yn barhaus) am yr hyn y gallai pobl anabl ag ystod o anhwylderau fod yn rhesymol eu hangen, fel pobl ag anhwylder gweld, anhwylder clyw, anhwylder symud neu anabledd dysgu.

Nid oes rhaid i sefydliad wneud mwy nag sy’n rhesymol iddynt ei wneud. Mae’r hyn sy’n rhesymol i sefydliad i’w wneud yn dibynnu, ymhlith ffactorau eraill, ar ei faint a’i natur, ac ar natur y nwyddau, cyfleusterau neu wasanaethau a ddarpara, neu’r swyddogaethau cyhoeddus y mae’n eu cyflawni, neu’r gymdeithas y mae’n ei rhedeg.

Os ydych yn unigolyn anabl ac os allwch ddangos fod rhwystrau y dylai sefydliad fod wedi’u gweld ac addasiadau rhesymol y gallai fod wedi’u gwneud, gallwch gyflwyno hawliad yn ei erbyn mewn llys. Os enillwch eich achos, efallai y dywedir wrth y sefydliad i dalu iawndal a gwneud yr addasiadau rhesymol.

Mae gweddill yr adran hon yn edrych ar y ddyletswydd yn fanylach ac yn rhoi enghreifftiau o’r mathau o addasiadau y gallai sefydliadau eu gwneud. Mae’n edrych ar:

· Dri gofyniad y ddyletswydd 

· A yw pobl anabl o dan anfantais sylweddol?

· Beth yw ystyr ‘rhesymol’

· Y ddyletswydd barhaus ar sefydliadau

· Pwy sy’n talu am addasiad?

· Beth allwch wneud os ydych yn credu nad yw sefydliad wedi gwneud addasiadau rhesymol

· Pan mae’r ddyletswydd yn wahanol

· Cymdeithasau

· Adeiladau rhent neu adeiladau sydd ar gael i’w rhentu

· Cludiant
Tri gofyniad y ddyletswydd

Mae’r ddyletswydd yn cynnwys tri gofyniad sy’n berthnasol i sefyllfaoedd ble y byddai unigolyn anabl fel arall yn cael eu rhoi dan anfantais sylweddol o’i gymharu â phobl nad ydynt yn anabl. Mae’r ddyletswydd ychydig yn wahanol i gymdeithasau, o ran rheoli adeiladau, ac ar gyfer gwasanaethau trafnidiaeth. Esbonnir y gwahaniaethau hyn ar ddiwedd yr adran hon.

Ar gyfer y rhan fwyaf o sefydliadau ac yn y rhan fwyaf o sefyllfaoedd:

· Mae’r gofyniad cyntaf yn golygu newid y ffordd y gwneir pethau (mae cyfraith cydraddoldeb yn siarad am ble y gosodir y defnyddiwr gwasanaethau anabl dan anfantais sylweddol gan ddarpariaeth, maen prawf neu arfer y darparwr gwasanaethau).
· Efallai y bydd gan sefydliad reolau neu ffyrdd o wneud pethau, boed yn ysgrifenedig neu’n anysgrifenedig, sy’n creu rhwystrau ichi fel unigolyn anabl.

Gallent eich rhwystro rhag defnyddio’r gwasanaeth yn gyfan gwbl, neu ei gwneud yn afresymol o anodd ichi i’w ddefnyddio.

Oni ellir cyfiawnhau’r arfer, gallai fod yn rhesymol i’r sefydliad roi gorau iddo’n gyfan gwbl, neu i’w newid fel nad yw mwyach yn cael yr effaith honno.

Er enghraifft:

Mae gan glwb preifat bolisi o wrthod mynediad gyda’r nos i aelodau gwrywaidd nad ydynt yn gwisgo crys a thei. Mae aelod anabl sy’n awyddus i fynd i’r clwb yn ystod y nos yn methu gwisgo tei oherwydd bod ganddo soriasis (cyflwr croen difrifol) ar ei wyneb a’i wddf. Oni bai fod y clwb yn fodlon newid ei bolisi ar gyfer yr aelod hwn o leiaf, ei effaith fydd eithrio’r aelod anabl o’r clwb. Mae hyn yn debygol o fod yn fethiant anghyfreithiol i wneud addasiad rhesymol.

Mae siop yn cael adborth gan gwsmer a chanddi greithiau ar ei hwyneb oherwydd llosgiadau difrifol fod y ffordd y mae ei staff yn ymwneud â hi wedi gwneud iddi deimlo’n anghyfforddus a’u bod wedi methu darparu gwasanaeth cymwynasgar. Mae’r siop yn penderfynu cyflwyno hyfforddiant ar ymwybyddiaeth anabledd, gyda phwyslais arbennig ar faterion anffurfiad, er mwyn gwella gwasanaeth ei staff i gwsmeriaid. Mae hyn yn debygol o fod yn addasiad rhesymol i’w wneud.

Mae’r ail ofyniad yn golygu gwneud newidiadau i oresgyn rhwystrau a grëir gan nodweddion ffisegol adeiladau sefydliad, os ydynt yn agored i’r cyhoedd neu i ran o’r cyhoedd.

Pan mae nodwedd ffisegol yn rhoi pobl anabl sy’n defnyddio gwasanaeth o dan anfantais sylweddol, mae’n rhaid i sefydliad gymryd camau rhesymol i:

· gael gwared â’r nodwedd

· ei newid fel nad yw mwyach yn cael yr effaith honno

· darparu ffordd resymol o osgoi’r nodwedd, neu

· ddarparu ffordd amgen resymol o wneud y gwasanaeth ar gael i bobl anabl.

Mae’n well i sefydliad geisio cael gwared neu newid y nodwedd ffisegol neu ddod o hyd i ffordd o’i hosgoi (fel gosod ramp yn lle grisiau neu, os yw’n rhesymol iddo wneud hyn, lifft) cyn iddo ystyried darparu gwasanaeth amgen. Efallai na fydd gwasanaeth amgen yn rhoi lefel gyffelyb o wasanaeth ichi.

Bydd pa fathau yn union o newidiadau fydd eu hangen yn dibynnu ar y math o rwystrau sydd yn yr adeilad. Mae angen i sefydliad edrych ar yr adeilad cyfan sydd yn agored i’r cyhoedd neu i ran o’r cyhoedd, ac efallai y bydd rhaid iddo wneud mwy nac un newid. 

Er enghraifft:

Mae tafarn yn gwella’r llwybrau yn ei gardd gwrw fel y gall cwsmeriaid anabl a chanddynt anhwylder symud neu anhwylder gweld ddefnyddio’r ardal allanol.

Mae siop fechan yn paentio ffrâm ei drws mewn lliw cyferbyniol i gynorthwyo cwsmeriaid a chanddynt anhwylder gweld.

Mae siop trin gwallt yn symud stondinau arddangos nwyddau o safle’n agos at y drws i greu eil ehangach, sy’n golygu ei bod yn fwy hwylus i ddefnyddwyr cadeiriau olwyn ddefnyddio ei gwasanaethau.

Mae nodweddion ffisegol yn cynnwys: grisiau, grisffyrdd, cyrbau, wynebau allanol a phalmant, mannau parcio, mynedfeydd ac allanfeydd adeiladau (gan gynnwys llwybrau dianc), drysau mewnol ac allanol, clwydi, cyfleusterau toiled ac ymolchi, cyfleusterau cyhoeddus (fel ffonau, cownteri neu ddesgiau gwasanaethu), goleuo ac awyru, lifftiau a grisiau symudol, gorchudd lloriau, arwyddion, celfi ac eitemau dros dro neu symudol (fel offer a rheseli arddangos). 

Mae nodweddion ffisegol hefyd yn cynnwys maint adeilad neu eiddo (er enghraifft, maint maes awyr lle y gallai llwybr byr gydag arwyddion clir i’r llecyn ymadael alluogi pobl ag anhwylder symud i ddefnyddio’r maes awyr yn fwy hwylus, neu ganolfan siopa, lle y mae cadeiriau olwyn, bygis a staff ychwanegol i helpu siopwyr i ddod o hyd i’w ffordd o gwmpas yn cael eu darparu). Nid yw hon yn rhestr drylwyr.

· Mae’r trydydd gofyniad yn golygu darparu cynorthwyon a gwasanaethau ychwanegol fel darparu offer ychwanegol neu ddarparu gwasanaeth gwahanol neu ychwanegol (yr hyn mae cyfraith cydraddoldeb yn ei alw’n gynorthwyon ategol neu’n wasanaethau ategol).

Rhaid i sefydliad gymryd camau rhesymol i ddarparu cynorthwyon neu wasanaethau ategol pe bai hyn yn galluogi pobl anabl i ddefnyddio unrhyw un o’i wasanaethau neu’n ei gwneud yn haws iddynt wneud hynny.

Er enghraifft:

Mae siop yn cadw dolen anwytho symudol ar ei chownter fel y gall pobl anabl sy’n defnyddio offer clywed glywed sgyrsiau gyda staff yn haws.

Mae clwb yn recordio ei lawlyfr ar CD sain ar gyfer aelodau a chanddynt anhwylder gweld, ac mae’n danfon ei gylchlythyron trwy e-bost ar ffurf ffeil sain os yw aelodau yn gofyn am hynny.

Mae cyfrifydd yn cynnig mynd i weld cleient a chanddynt anhwylder symud yn eu cartref er mai’r drefn arferol yw bod cleientiaid yn dod i adeilad y cyfrifydd.
Mae gan ganolfan hamdden archeb reolaidd gan grŵp o bobl fyddar. Mae’r ganolfan hamdden yn gofalu fod aelodau staff sydd wedi cael hyfforddiant sylfaenol mewn Iaith Arwyddion Prydain (BSL) yn gweithio ar y diwrnod hwnnw er mwyn sicrhau bod y cwsmeriaid byddar yn cael yr un lefel o wasanaeth ag y byddai pobl eraill yn ei ddisgwyl. 
Bydd y math o offer neu wasanaeth yn dibynnu’n fawr ar yr unigolyn anabl unigol ac ar yr hyn y mae’r sefydliad yn ei wneud. Fodd bynnag, efallai y gall sefydliadau feddwl ymlaen llaw am rai pethau fydd yn helpu grwpiau penodol o bobl anabl.
Gall datrysiadau technolegol fod yn ddefnyddiol wrth oresgyn rhwystrau cyfathrebu, ond weithiau unigolyn yn cynnig cymorth fydd yr hyn sydd ei angen.

Er enghraifft:

Gofyn i unigolyn a chanddo anhwylder gweld a hoffent gael cymorth yn dod o hyd i nwyddau mewn siop neu gael gwybodaeth wedi’i darllen iddo.

Cymryd amser i esbonio gwasanaethau i unigolyn anabl ag anabledd dysgu.

Os gofynnir i rywun wneud penderfyniad pwysig, darparu cyfieithydd Iaith Arwyddion Prydain (BSL) i Saesneg ar gyfer unigolyn anabl sy’n defnyddio BSL, os yw’n rhesymol i’r sefydliad wneud hynny.

Os yw sefydliad yn darparu offer, rhaid i’r offer weithio a rhaid ei gynnal a’i gadw. Mae’n bwysig hefyd fod staff yn gwybod sut i ddefnyddio’r offer.

Mae’r ddyletswydd rhywfaint yn wahanol i gymdeithasau, o ran rheolaeth adeiladau, ac ar gyfer gwasanaethau trafnidiaeth. Esbonnir y gwahaniaethau hyn ar ddiwedd yr adran hon o’r canllaw.

A yw pobl anabl o dan anfantais sylweddol?

Y cwestiwn i sefydliad yw a yw’r :

· ffordd y mae’n gwneud pethau

· unrhyw nodwedd ffisegol yn ei adeilad neu eiddo, neu

· absenoldeb cymorth neu wasanaeth ategol

yn gosod rhai pobl anabl dan anfantais sylweddol o’u cymharu â phobl nad ydynt yn anabl.
Mae unrhyw beth sy’n fwy na mân neu ddibwys yn anfantais sylweddol.
Os oes anfantais sylweddol, mae’r ddyletswydd i wneud addasiadau rhesymol yn berthnasol.

Amcan yr addasiadau mae sefydliad yn eu gwneud yw cael gwared â’r anfantais sylweddol.

Ond nid yw sefydliad ond yn gorfod gwneud addasiadau sy’n rhesymol iddynt eu gwneud.

Beth yw ystyr ‘rhesymol’

Wrth benderfynu a yw addasiad yn rhesymol gall sefydliad ystyried: 

· pa mor effeithiol fydd y newid yn cynorthwyo pobl anabl yn gyffredinol neu gwsmer, cleient, defnyddiwr gwasanaethau neu aelod penodol

· a ellir ei wneud mewn gwirionedd

· y gost, ac

· adnoddau a maint y sefydliad

Nod gwneud addasiadau rhesymol yw, cyn belled â phosibl, cael gwared ar unrhyw anfantais y mae pobl anabl yn eu hwynebu.

Gall sefydliad ystyried a yw addasiad yn ymarferol. Po hawsaf yw addasiad, po debycaf yw y bydd yn rhesymol. Fodd bynnag, oherwydd bod rhywbeth yn anodd nid yw’n golygu na all fod yn rhesymol hefyd. Mae’n rhaid cydbwyso hyn yn erbyn ffactorau eraill. 

Os yw addasiad yn costio fawr ddim os o gwbl ac nad yw’n tarfu, byddai’n rhesymol oni bai fod rhyw ffactor arall (fel anymarferoldeb neu ddiffyg effeithiolrwydd) yn ei wneud yn afresymol.

Mae maint ac adnoddau sefydliad yn ffactor arall. Os yw addasiad yn costio swm arwyddocaol, mae’n fwy tebygol o fod yn rhesymol i sefydliad i’w wneud os oes ganddo adnoddau ariannol sylweddol. Mae’n rhaid edrych ar adnoddau’r sefydliad yn eu crynswth, ac nid yn unig y gangen neu’r adran sy’n darparu’r gwasanaeth dan sylw. 

Mae hwn yn fater y mae’n rhaid ei gydbwyso yn erbyn y ffactorau eraill.

Wrth newid polisïau, meini prawf neu arferion, nid oes rhaid i sefydliad newid natur sylfaenol y gwasanaeth y mae’n ei gynnig.
Er enghraifft:

· Ni does rhaid i gymdeithas sy’n bodoli i flasu gwin gynnal sesiynau blasu diodydd ysgafn pan mae anabledd aelod yn eu rhwystro rhag yfed alcohol.

· Dim ond oherwydd y gall rhai o’i thriniaethau fod yn anaddas i rai pobl anabl, fel pobl sy’n cael cemotherapi ar gyfer cancr, nid oes rhaid i salon harddwch roi’r gorau i gynnig rhai triniaethau’n gyfan gwbl.

Os yw sefydliad, ar ôl ystyried yr holl faterion perthnasol, yn penderfynu bod addasiad yn rhesymol, mae’n rhaid iddo wneud yr addasiad.

Y ddyletswydd barhaus ar sefydliadau

Mae’r ddyletswydd i wneud addasiadau rhesymol yn ddyletswydd barhaus. Nid yw’n rhywbeth y mae angen ei ystyried unwaith ac unwaith yn unig, ac yna’i anghofio.

Os yw unigolyn anabl eisiau defnyddio gwasanaethau sefydliad ond yn wynebu rhwystrau, mae angen i’r sefydliad feddwl am addasiadau rhesymol. Mae hyn yn wir a wnaeth addasiadau yn barod ai peidio.

Os yw sefydliad yn newid yr hyn mae’n ei wneud, y ffordd mae’n ei wneud neu’n symud adeiladau neu’n gwneud newidiadau i’r eiddo y mae ynddo’n barod, mae angen iddo adolygu’r addasiadau a wnaeth. Efallai nad yw’r hyn oedd yn wreiddiol yn gam rhesymol i’w gymryd yn ddigon mwyach.

Er enghraifft:

Mae canolfan chwaraeon fawr yn newid ei pholisi ‘dim cŵn’ er mwyn caniatáu mynediad i gŵn tywys. Mae’n cynnig taith o’r ganolfan i ddefnyddwyr cŵn tywys fel eu bod yn gyfarwydd â llwybrau. Mae hyn yn debygol o fod yn gam rhesymol iddo orfod ei gymryd ar hyn o bryd. Fodd bynnag, mae’r ganolfan wedyn yn dechrau gwneud gwaith adeiladu ac mae hyn yn tarfu ar lwybrau yn y ganolfan, sy’n ei gwneud yn anodd i ddefnyddwyr cŵn tywys ddod o hyd i’w ffordd o gwmpas. Felly, nid yw cynnig taith esboniadol mwyach yn addasiad effeithiol gan nad yw’n gwneud y ganolfan yn hygyrch i ddefnyddwyr cŵn tywys. Felly, mae’r darparwr gwasanaethau yn penderfynu cynnig cymorth ychwanegol priodol gan staff i ddefnyddwyr cŵn tywys tra bod y gwaith adeiladu’n mynd yn ei flaen. Mae hyn yn debygol o fod yn gam rhesymol i’r darparwr gwasanaethau orfod ei gymryd o dan yr amgylchiadau ar y pryd.

Yn yr un modd, gallai cam oedd yn y gorffennol yn un afresymol i sefydliad orfod ei gymryd ddod yn gam rhesymol oherwydd bod amgylchiadau wedi newid. Er enghraifft, gall datblygiadau technolegol ddarparu datrysiadau newydd neu well i broblemau gwasanaethau anhygyrch. 

Er enghraifft:

Mae gan lyfrgell nifer fechan o gyfrifiaduron at ddefnydd y cyhoedd. Pan gafodd y cyfrifiaduron eu gosod yn wreiddiol, edrychodd y llyfrgell ar y dewis o gynnwys meddalwedd llefaru testun ar gyfer pobl a chanddynt anhwylder gweld. Gwrthododd y dewis hwnnw ar y pryd oherwydd bod y feddalwedd yn ddrud iawn ac nad oedd yn arbennig o effeithiol. Ni fyddai wedi bod yn gam rhesymol i’r llyfrgell orfod ei gymryd bryd hynny. Mae’r llyfrgell yn bwriadu prynu cyfrifiaduron newydd. Mae’n gwneud ymholiadau ac yn cael gwybod bod meddalwedd llefaru testun erbyn hyn yn effeithlon ac o fewn cyllideb y llyfrgell. Mae’r llyfrgell yn penderfynu gosod y feddalwedd ar y cyfrifiaduron newydd. Mae hwn yn debygol o fod yn gam rhesymol i’r llyfrgell orfod ei gymryd ar y pryd.
Pwy sy’n talu am addasiad? 

Os yw addasiad yn rhesymol, mae’n rhaid i’r unigolyn neu sefydliad sy’n ei ddarparu dalu amdano. Fel unigolyn anabl, hyd yn oed os ydych wedi gofyn am yr addasiad, ni ddylid gofyn ichi dalu amdano.

Er enghraifft:

Mae tŷ llety wedi gosod larwm tân clywedol yn un o’r ystafelloedd gwely i ymwelwyr er mwyn darparu ar gyfer ymwelwyr a chanddynt nam ar y synhwyrau. Er mwyn adennill costau’r gwaith hwn, mae’r perchennog yn codi tâl uwch ar westeion anabl am ddefnyddio’r ystafell honno, er ei bod ym mhob ffordd arall yn union yr un peth ag ystafelloedd gwely eraill. Mae’n annhebyg fod y tâl uwch hwn yn gyfreithlon.

Hyd yn oed os yw’r unigolyn neu sefydliad yn codi tâl ar bobl eraill am wasanaeth, megis cyflenwi rhywbeth, os mai’r rheswm maen nhw’n darparu’r gwasanaeth ichi yw ei fod yn addasiad rhesymol, ni ddylent godi tâl amdano. Ond os ydych yn defnyddio’r gwasanaeth yn union yr un ffordd â chwsmeriaid, cleientiaid, defnyddwyr gwasanaethau neu aelodau eraill, gallant godi’r un peth arnoch chi ag a godant ar bobl eraill. 

Er enghraifft:

Mae masnachwr gwin yn rhedeg gwasanaeth siopa ar-lein ac yn codi tâl ar bob cwsmer am gyflenwi’r gwin i’w cartrefi. Mae eu cwsmeriaid yn cynnwys pobl anabl a chanddynt anhwylderau symud. Gan nad yw’r gwasanaeth ar-lein hwn yn creu anfantais sylweddol i bobl anabl a chanddynt anhwylderau symud sydd eisiau ei ddefnyddio, ni fydd cyflenwadau cartref, o dan yr amgylchiadau hyn, yn addasiad rhesymol y mae’n rhaid i’r masnachwr gwin ei wneud. Felly, gall y masnachwr gwin godi tâl ar gwsmeriaid anabl yn yr un modd ag ar gyfer cwsmeriaid eraill y gwasanaeth hwn.

Fodd bynnag, mae gan fasnachwr gwin arall siop sy’n anhygyrch i bobl anabl a chanddynt anhwylderau symud. Gallai cyflenwadau cartref o dan yr amgylchiadau hyn fod yn addasiad rhesymol i’r masnachwr gwin orfod ei wneud ar gyfer y cwsmeriaid hyn. Mewn sefyllfa felly, ni allai’r masnachwr gwin godi tâl ar gwsmeriaid felly am gyflenwadau cartref, er ei fod yn codi tâl ar gwsmeriaid eraill am gyflenwadau cartref.
Beth allwch wneud os ydych yn credu nad yw sefydliad wedi gwneud addasiadau rhesymol

Os edrychwch ar y diffiniad o anabledd, fe sylweddolwch yn syth fod pobl anabl yn grŵp amrywiol a chanddynt ofynion gwahanol. Gall pethau gwahanol am y ffordd y mae sefydliad yn darparu ei wasanaethau greu rhwystrau gwahanol i bobl anabl a chanddynt anhwylderau gwahanol.

Rhaid i unrhyw sefydliad sy’n darparu nwyddau, cyfleusterau neu wasanaethau i’r cyhoedd neu ran o’r cyhoedd, yn cyflawni swyddogaethau cyhoeddus neu’n rhedeg cymdeithas feddwl am bobl anabl yn gyffredinol. Mae’n rhaid iddo wneud addasiadau rhesymol hyd yn oed os nad yw’n gwybod fod y cwsmer, cleient, defnyddiwr gwasanaethau neu aelod penodol hwnnw yn unigolyn anabl. Mae’n rhaid iddo wneud addasiadau rhesymol hyd yn oed os yw’n credu nad oes ganddo ar y pryd unrhyw gwsmeriaid, cleientiaid, defnyddwyr gwasanaethau neu aelodau anabl.

Ond nid oes disgwyl i sefydliadau ragweld anghenion pob unigolyn allai ddefnyddio eu gwasanaeth.

Os ydych yn unigolyn anabl ac yn ceisio defnyddio gwasanaeth ond yn gweld fod rhwystr na fyddai rhywun nad oedd ganddo eich anhwylder chi yn ei wynebu, rhaid i’r sefydliad ystyried addasiadau rhesymol er mwyn cael gwared â’r rhwystr hwnnw.

Dylech esbonio’r anhawster a wynebwch wrth geisio defnyddio’r gwasanaethau, neu dderbyn y swyddogaeth gyhoeddus, neu ymuno â’r gymdeithas neu berthyn iddi. Gallech hyd yn oed awgrymu ffordd resymol o oresgyn y rhwystr, er nad oes rhaid ichi wneud. Cyfrifoldeb y sefydliad yw dod o hyd i’r ateb a phenderfynu a yw’n rhesymol iddynt. Ond os gwyddoch am rywbeth sydd wedi cael gwared â rhwystr tebyg, mae’n amlwg y byddai’n ddefnyddiol pe baech yn rhoi gwybod i’r sefydliad amdano.

Gallwch ddarllen rhagor am beth i’w wneud os ydych yn credu y gwahaniaethwyd yn eich erbyn ym Mhennod 5. Mae hyn yn cynnwys beth i’w wneud os ydych yn credu fod sefydliad wedi methu gwneud addasiadau rhesymol.

Pan mae’r ddyletswydd yn wahanol

Cymdeithasau

Mae’r hyn y mae’n rhaid i gymdeithasau ei wneud o dan gyfraith cydraddoldeb yn cael ei esbonio yng nghanllaw’r Comisiwn Cydraddoldeb a Hawliau Dynol Eich Hawliau i Gydraddoldeb: Cymdeithasau a chlybiau. 

Rhaid i gymdeithasau wneud addasiadau rhesymol ar gyfer pobl anabl yn eu prosesau dewis ac yn y ffordd y mae aelodau, aelodau cyswllt a gwesteion (a darpar aelodau a gwesteion) yn defnyddio eu gwasanaethau ac yn mwynhau eu buddion a’u cyfleusterau.

Nod addasiadau rhesymol yw gofalu y gall pobl anabl ymuno â chymdeithas neu ddefnyddio ei gwasanaethau i’r graddau y mae hynny’n rhesymol bosibl i’r un safon ag a gynigir fel arfer i bobl nad ydynt yn anabl.

Mae’n rhaid i gymdeithas feddwl nid yn unig am addasiadau rhesymol ar gyfer pobl anabl sydd eisoes yn aelodau, aelodau cyswllt neu westeion, ond hefyd ar gyfer pobl anabl sy’n:

· ceisio dod yn aelodau neu y gallent geisio gwneud hynny, neu’n

· debygol o ddod yn westeion.

Golyga hynny fod rhaid i’r gymdeithas feddwl ymlaen llaw am yr hyn allai pobl anabl a chanddynt ystod o anhwylderau fod yn rhesymol eu hangen, megis pobl ag anhwylder gweld, anhwylder clywed, anhwylder symud neu anabledd dysgu.

Os mai nodweddion ffisegol adeilad y mae’r gymdeithas yn gweithio ynddo neu’n ei ddefnyddio oedd yn rhoi pobl anabl dan anfantais sylweddol, mae’n rhaid i’r gymdeithas naill ai:

· wneud addasiadau rhesymol er mwyn osgoi anfantais, neu 

· ddod o hyd i ffordd amgen resymol o gynnig yr un cyfle i aelodau, aelodau cyswllt a gwesteion (a darpar aelodau a gwesteion) fanteisio ar aelodaeth a’i wasanaethau.

Weithiau gall addasiad rhesymol olygu cynnig ffordd amgen i bobl anabl o ddefnyddio’r gwasanaeth, sy’n cynnwys rhyw lefel o anghyfleustra neu arwahanu. Fodd bynnag, y math gorau o addasiad rhesymol yw un sy’n galluogi pobl anabl i ddefnyddio’r gwasanaeth yn yr un ffordd mwy neu lai â phobl nad ydynt yn anabl. Yn wir, os oes addasiad y gellir yn rhesymol ei wneud sy’n osgoi arwahanu neu anghyfleustra, efallai na fyddai addasiad sy’n golygu arwahanu neu anghyfleustra yn cael ei ystyried yn addasiad rhesymol o gwbl.

Pan mae cyfarfodydd yn cael eu cynnal yng nghartref aelod neu aelod cyswllt, nid oes rhaid gwneud addasiadau rhesymol i nodweddion ffisegol i’w wneud yn hygyrch i aelod sy’n unigolyn anabl ac y mae nodweddion ffisegol y cyfarfod yn creu rhwystr iddynt fynychu’r cyfarfod.

Ond gall fod yn addasiad rhesymol i gynnal y cyfarfod mewn lleoliad hygyrch. 

Er enghraifft:

Mae gan glwb seiclo 30 aelod ond nid oes ganddo ei adeilad ei hun. Yn hytrach mae aelodau yn cyfarfod yn nhŷ’r arweinydd unwaith y flwyddyn ar gyfer eu Cyfarfod Cyffredinol Blynyddol. Nid yw hwnnw’n cynnig mynediad addas i aelod anabl o’r clwb, a gollodd ei goesau sy’n defnyddio cadair olwyn. (Mae’r aelod yn defnyddio tandem wedi’i addasu’n arbennig wrth seiclo.) Fel addasiad rhesymol, mae’r clwb yn penderfynu cynnal ei gyfarfodydd mewn neuadd chwaraeon leol sy’n cynnig mynediad addas.

Hyd yn oed os nad yw hwnnw’n addasiad rhesymol o ystyried holl amgylchiadau’r gymdeithas, megis ei maint a’i hadnoddau, efallai y bydd y gymdeithas eisiau ystyried a ddylai fel mater o arfer da newid ymhle mae’n cyfarfod a symud i leoliad hygyrch.

Adeiladau rhent neu adeiladau sydd ar gael i’w rhentu

Mae’r ddyletswydd i wneud addasiadau rhesymol yn berthnasol i landlordiaid a rheolwyr eiddo rhent neu eiddo sydd ar gael i’w rentu. Gall hyn gynnwys landlord, cwmni gosod, cwmni rheoli eiddo, pwyllgor rheoli neu drigolion bloc o fflatiau, ac unrhyw unigolyn arall y mae ganddynt, yn ymarferol, reolaeth dros y ffordd mae’r eiddo’n cael eu gosod neu eu rheoli, gelwir y bobl hyn yn ‘rheolwyr yr eiddo’.

Mae gosod eiddo masnachol a thai at ddefnydd domestig (yn amodol ar rai eithriadau) yn cael ei gynnwys. Mae gosod yn cynnwys is-osod, a chyflwyno trwyddedau cytundebol i feddiannu eiddo (yn hytrach na buddiant yn yr eiddo sy’n cael ei ganiatáu gan les). Fodd bynnag, nid yw’n cynnwys gwerthiannau preifat (a elwir yn warediadau preifat yn y Ddeddf) ar yr amod na ddefnyddiwyd arwerthwr tai ac na chyhoeddwyd unrhyw hysbyseb. Yn yr un modd, nid yw’n berthnasol os yw’r landlord ond yn rhentu ystafell neu ystafelloedd mewn tŷ ag ynddo ystafell ar gyfer chwe unigolyn neu lai y mae’r landlord neu berthynas neu bartner yn dal i fyw ynddo. Yr enw ar hyn yw’r eithriad eiddo bach.
Mae’r ddyletswydd i wneud addasiadau rhesymol o ran gosod adeiladau yn wahanol i’r ddyletswydd arferol i wneud addasiadau rhesymol ynghylch gwasanaethau.

Yn gyntaf, nid yw’n ddisgwylgar. Nid yw’r ddyletswydd ond yn berthnasol os gofynnir i reolwr yr eiddo wneud addasiad gan unigolyn y gosodir yr eiddo iddo neu sy’n dymuno rhentu’r eiddo, neu rywun ar eu rhan. Nid oes rhaid i’r cais gael ei wneud yn ffurfiol a dylai’r landlord ragdybio fod ganddynt gyfrifoldeb i wneud addasiad rhesymol os yw’n rhesymol i ragdybio y cafodd cais ei wneud. 

Er enghraifft:

Mae landlord yn siarad â darpar denant ar y ffôn i drefnu cyfarfod i arwyddo cytundeb tenantiaeth. Yn ystod y sgwrs, mae’r tenant yn esbonio fod ganddo anhwylder gweld a’u bod yn cael y print yn y cytundeb tenantiaeth yn rhy fach. Mae’r tenant yn cyfeirio at anhwylder ac mae’n debygol y byddai’n rhesymol ystyried hyn yn gais am gynhorthwy ategol, megis cytundeb tenantiaeth mewn fformat amgen. Nid oes rhaid i’r tenant ofyn am fformat amgen er mwyn i’r landlord orfod ystyried addasiad.

Yn ail, mae dim ond dau ofyniad. Y rheiny yw:

· Darparu cynorthwyon a gwasanaethau ategol.

· Newid darpariaethau, meini prawf neu arferion, gan gynnwys (wedi i eiddo gael eu gosod) newid amod y gosodiad. Er enghraifft, amod ‘dim cŵn’ mewn les a gytunwyd gan unigolyn anabl sy’n defnyddio ci tywys.

Nid oes unrhyw ofyniad i wneud unrhyw newidiadau a fyddai’n cynnwys cael gwared â nodwedd ffisegol neu wneud newid iddo, sy’n cynnwys:

· unrhyw nodwedd sy’n deillio o gynllun neu adeiladwaith adeilad

· unrhyw nodwedd ar ddynesiad at, allanfa o neu fynediad i adeilad

· unrhyw ddarnau gosod a gosodiadau mewn neu ar eiddo

· unrhyw elfen neu ansawdd ffisegol arall.

Nid yw nodweddion ffisegol yn cynnwys celfi, dodrefn, deunyddiau, offer neu ddarnau eraill o eiddo personol.

Mae newidiadau yn annhebyg o gael eu trin fel pe baent yn cynnwys addasiad i nodwedd ffisegol pan mai effaith ymylol yn unig a gânt ar nodwedd ffisegol. 

Er enghraifft:

Mae cydio rhywbeth i nodwedd ffisegol, megis wal, gyda sgriw yn annhebyg o fod yn addasiad i nodwedd ffisegol. Fodd bynnag, mae rhywbeth mwy arwyddocaol, fel gosod ramp concrit rhwng gris a llwybr, yn debygol o fod yn addasiad i nodwedd ffisegol.

Nid yw pethau fel amnewid neu ddarparu unrhyw arwyddion neu hysbysiadau, amnewid unrhyw dapiau neu ddolenni drysau, amnewid, darparu neu addasu unrhyw system clychau drysau neu fynediad drysau, newidiadau i liw unrhyw arwyneb (fel wal neu ddrws, er enghraifft) yn cyfrif yn nodweddion ffisegol, sy’n golygu y gallai’r ddyletswydd i wneud addasiadau rhesymol olygu gwneud newidiadau iddyn nhw.

Mae’r un profion yn berthnasol wrth benderfynu a yw addasiad yn addasiad rhesymol:

· pa mor effeithiol fydd y newid wrth gynorthwyo’r tenant neu aelod o’r teulu sydd angen yr addasiad

· a ellir ei wneud mewn gwirioneddol

· y gost

· adnoddau a maint y rheolwr.

Er nad oes rhaid i reolwr eiddo newid nodweddion ffisegol, mae rheolau penodol am pan mae’n rhaid i reolwr eiddo gytuno y gall tenantiaid eu hunain wneud addasiadau i nodweddion ffisegol tai rhent, ac esbonnir y rhain yng nghanllaw'r Comisiwn Cydraddoldeb a Hawliau Dynol Eich hawliau i gydraddoldeb tai. Yn y dyfodol, efallai hefyd y bydd rheolau penodol am y broses i’w dilyn pan wneir ceisiadau am addasiadau i lecynnau cyffredin neu ‘rannau cyffredin’ adeiladau a chaiff y canllaw hwn ei ddiweddaru i adlewyrchu’r newidiadau hyn.
Cludiant
Mae dyletswydd darparwr trafnidiaeth i wneud addasiadau rhesymol fel y gall pobl anabl ddefnyddio gwasanaethau yn berthnasol i’r ffordd y caiff cerbydau eu gweithredu, er enghraifft, trwy ddisgwyl i staff trenau neu orsaf gynorthwyo unigolyn a chanddynt anhwylder symud i fynd ar ac oddi ar y trên, neu trwy i yrrwr bysiau ddweud wrth unigolyn a chanddynt anhwylder gweld wedi iddynt gyrraedd pen eu taith. Efallai y bydd angen darparu gwasanaeth mewn ffordd wahanol.

Mae’r ddyletswydd i wneud addasiadau rhesymol hefyd yn berthnasol i ychwanegu cynorthwyon neu offer ategol i gerbydau, megis gwybodaeth glywedol i deithwyr, seddi blaenoriaeth a rheiliau llaw cyferbyniol; gall y rhain fod yn addasiadau rhesymol ac, os felly, mae’n rhaid i’r darparwr trafnidiaeth eu darparu.

Fodd bynnag, nid oes rhaid gwneud newidiadau i nodweddion ffisegol cerbydau tir sy’n bod yn barod, ac eithrio ar gyfer rhai cerbydau rhent.

Ond mae’n rhaid i rai mathau o gerbydau tir gael eu hamnewid erbyn dyddiad penodol gyda cherbydau newydd, sydd yn darparu mynediad gwastad a sawl math o offer arall i wneud yn siŵr y gall pobl anabl a chanddynt ystod o anhwylderau eu defnyddio.

Esbonnir y rheolau hyn yn fanwl yng nghanllaw'r Comisiwn Cydraddoldeb a Hawliau Dynol Eich hawliau i gydraddoldeb: cludiant a theithio. 
5. Beth i’w wneud os ydych yn credu y gwahaniaethwyd yn eich erbyn
Os ydych yn credu fod rhywun wedi gwahaniaethu’n anghyfreithiol yn eich erbyn, eich aflonyddu neu eich erlid o ran y nwyddau, cyfleusterau neu wasanaethau, neu swyddogaethau cyhoeddus maen nhw’n eu darparu, neu gymdeithas maen nhw’n ei rhedeg, beth allwch chi wneud am hynny?

Mae rhan hon y canllaw hwn yn:

· rhoi gwybod ichi beth yw eich dewisiadau

· awgrymu sut gallwch benderfynu a oedd yr hyn a ddigwyddodd yn erbyn cyfraith cydraddoldeb

· awgrymu ym mha ffyrdd y gallech ddatrys y sefyllfa gyda’r unigolyn neu sefydliad yn uniongyrchol

· rhoi gwybod ichi ble i ddod o hyd i’r wybodaeth am yr hyn a elwir yn ddatrysiad anghydfod amgen (gofyn i rywun arall, ond nid llys, i ddatrys y sefyllfa) 

· esbonio’r weithdrefn gwestiynau, y gallwch ei defnyddio i gael mwy o wybodaeth gan unigolyn neu sefydliad os ydych yn credu fod rhywun wedi gwahaniaethu’n anghyfreithiol yn eich erbyn, eich aflonyddu neu eich erlid

· esbonio rhai pwyntiau allweddol am drefniadau llys mewn achosion gwahaniaethu o ran hawliadau y tu allan i’r gweithle:

· ble y dygir hawliadau

· terfynau amser i wneud hawliad

· safon a baich profi

· beth gall y llys orchymyn unigolyn neu sefydliad i’w wneud

· ble i gael mwy o wybodaeth am sut i wneud hawliad mewn llys.
Eich dewisiadau

Mae tri pheth y gallwch eu gwneud:

· Cwyno’n uniongyrchol i’r unigolyn neu sefydliad.

· Defnyddio rhywun arall i’ch helpu i’w datrys (datrysiad anghydfod amgen).

· Gwneud hawliad mewn llys.

Nid oes rhaid ichi ddewis dim ond un o’r rhain. Yn hytrach , gallech geisio pob un yn eu tro. Os nad yw’r cyntaf yn gweithio, gallech roi cynnig ar yr ail, ond os yw hwnnw hefyd yn aflwyddiannus, gallech wneud hawliad mewn llys.

Ond cofiwch, os penderfynwch wneud hawliad mewn llys, fod angen ichi ddweud wrth y llys am eich hawliad (trwy lenwi ffurflen a thalu ffi) o fewn chwe mis i’r hyn a ddigwyddodd.
Nid oes rhaid ichi fynd yn gyntaf at yr unigolyn neu sefydliad y credwch a wahaniaethodd yn eich erbyn neu a’ch aflonyddodd neu’ch erlid neu at unrhyw un arall cyn gwneud hawliad mewn llys.
Gallwch, os mynnwch, wneud hawliad mewn llys yn syth. Ond dylech feddwl yn ofalus os mai’r peth cywir ichi yw gwneud hawliad mewn llys. 

Gallai gwneud hawliad ofyn am lawer o’ch amser a’ch emosiynau, a chyn cychwyn y broses efallai byddwch eisiau ystyried a oes gennych obaith o lwyddo. Efallai hefyd y byddwch eisiau gweld a oes ffyrdd gwell o ddatrys eich cwyn.

A oedd yr hyn a ddigwyddodd yn groes i gyfraith cydraddoldeb?

Ysgrifennwch i lawr beth ddigwyddodd cyn gynted ag y gallwch ar ôl iddo ddigwydd, neu dywedwch wrth rywun arall amdano er mwyn iddynt hwy ei ysgrifennu i lawr. Rhowch gymaint o fanylion ag y gallwch am bwy oedd yn gysylltiedig â’r hyn a ddywedwyd neu a wnaed. Cofiwch, weithiau'r broblem fydd na wnaethpwyd rhywbeth.
Er enghraifft:

· Os ydych yn unigolyn anabl ac y gofynnoch am addasiad rhesymol na wnaethpwyd mohono.

· Os na newidiodd rhywun benderfyniad yr oeddent wedi’i wneud neu atal rhag gweithredu rheol neu ffordd o wneud pethau ac y cafodd hyn effaith waeth arnoch chi a phobl eraill a chanddynt yr un nodwedd warchodedig (gwahaniaethu anuniongyrchol).

Darllenwch weddill y canllaw hwn. A yw’r hyn a ddigwyddodd yn swnio fel unrhyw un o’r pethau rydym yn dweud bod rhaid i unigolyn neu sefydliad eu gwneud neu beidio eu gwneud?

Weithiau mae’n anodd penderfynu a oedd yr hyn a ddigwyddodd yn erbyn cyfraith cydraddoldeb. Mae angen ichi ddangos fod eich nodweddion gwarchodedig wedi chwarae rhan yn yr hyn a ddigwyddodd. Mae gweddill y canllaw hwn yn dweud rhagor wrthych am beth mae hyn yn ei olygu am y gwahanol fathau o wahaniaethu anghyfreithiol neu am aflonyddu neu am erlid.

Os ydych yn meddwl bod angen rhagor o wybodaeth oddi wrth yr unigolyn neu’r sefydliad cyn penderfynu beth i’w wneud, gallwch ddefnyddio’r weithdrefn gwestiynau, yr ydym yn ei hegluro ar dudalen 56.
Os ydych yn teimlo bod angen ichi gael rhagor o gyngor a oedd yr hyn a ddigwyddodd yn erbyn cyfraith cydraddoldeb, mae gwybodaeth ar leoedd ble gallwch gael cymorth ym Mhennod 6: Ffynonellau gwybodaeth a chyngor ychwanegol.
Cwyno’n uniongyrchol i’r unigolyn neu’r sefydliad

Bydd a ydych yn cysylltu â’r unigolyn neu sefydliad yn uniongyrchol yn dibynnu ar beth ddigwyddodd, pa mor wael yr effeithiodd arnoch, â phwy y gallwch gysylltu, a sut allwch gysylltu â nhw.
Hyd yn oed os nad ydych bryd hynny’n cael cyngor gan un o’r lleoedd a awgrymwn neu gan gyfreithiwr, gallwch wastad ofyn i ffrind neu rywun arall rydych yn eu hadnabod i’ch helpu i benderfynu beth i’w ysgrifennu neu i’w ddweud.

Dilynwch unrhyw gyfarwyddiadau y mae’r unigolyn neu sefydliad yn eu rhoi ichi am sut i leisio barn, cwyno neu roi adborth. Er enghraifft, efallai y gofynnant ichi gysylltu â:
· rhif ffôn arbennig neu gyfeiriad e-bost neu gyfeiriad post, neu

· unigolyn penodol.

Os nad ydych yn siŵr a oes ffordd arbennig o gwyno, gofynnwch i rywun yn y sefydliad sut allwch gynnig sylw am eu gwasanaeth neu gael rhywun arall i ofyn ar eich rhan. Neu gallech edrych ar unrhyw wybodaeth sydd gennych amdanynt, fel taflen neu wefan.

Os mai dim ond un unigolyn sy’n darparu gwasanaeth (er enghraifft, rhywun sy’n rhedeg busnes bach), os penderfynwch geisio datrys y mater gyda nhw yn y lle cyntaf, eich unig ddewis yw y dylech chi neu rywun arall gysylltu â nhw’n uniongyrchol.

Pan ydych yn cysylltu, ceisiwch gadw at ddweud neu ysgrifennu beth ddigwyddodd ichi ac, os gallwch, dywedwch pam eich bod yn credu ei bod y ffordd anghywir i’r aelod staff neu unigolyn arall ymddwyn tuag atoch.

Wedi ichi gysylltu, efallai y bydd angen i’r unigolyn neu sefydliad gymryd peth amser i ymchwilio’r hyn a ddigwyddodd. Efallai felly y bydd rhaid ichi ganiatáu rhywfaint o amser ar gyfer hyn. Ond ni ddylent gymryd llawer iawn o amser.

Efallai y gofynnant ichi am fwy o wybodaeth. Ceisiwch ei rhoi iddynt cyn gynted ag y gallwch.

Yna dylent ddweud wrthych o fewn cyfnod rhesymol o amser beth maen nhw wedi’i benderfynu.

Os ar ôl ymchwilio’r hyn a ddigwyddodd, fod yr unigolyn neu sefydliad yn penderfynu:
· na ddigwyddodd unrhyw wahaniaethu, aflonyddwch nac erledigaeth anghyfreithiol, neu

· nad ydynt yn gyfrifol am yr hyn a ddigwyddodd (trowch at Bennod 3)

dylent ddweud wrthych mai dyma maen nhw wedi’i benderfynu.

Os nad ydynt yn esbonio pam maen nhw wedi penderfynu hyn, gofynnwch iddynt esbonio. Nid oes rhaid iddynt esbonio, ond os gwnânt, gallai eich helpu i benderfynu beth i’w wneud nesaf. Er enghraifft, a oes pwrpas gwneud hawliad mewn llys.

Os na chlywch ddim oddi wrthynt o fewn cyfnod rhesymol o amser, gallwch eu hatgoffa am eich cwyn.

Ond cofiwch, os ydych yn penderfynu gwneud hawliad mewn llys, nad oes gennych ond chwe mis i lenwi’r ffurflen sy’n cychwyn yr hawliad. Mae’r chwe mis yn cychwyn ar y dyddiad pan rydych yn credu y gwahaniaethwyd yn anghyfreithiol yn eich erbyn, neu y cawsoch eich aflonyddu neu eich erlid.

Felly peidiwch aros mor hir am ateb fel na allwch wneud dim byd arall os nad yw’r unigolyn neu sefydliad yn cytuno â’ch cwyn neu os nad ydynt yn cytuno gwneud yr hyn yr ydych chi’n credu y dylent ei wneud i unioni’r sefyllfa.

Os ydynt yn cytuno y gwahaniaethwyd yn anghyfreithiol yn eich erbyn, neu y cawsoch eich aflonyddu neu eich erlid, mae angen ichi gytuno gyda nhw’r ffordd orau o ddatrys y gŵyn.

Efallai eich bod eisiau ymddiheuriad a sicrwydd eu bod wedi newid y ffordd y maen nhw’n gwneud pethau neu eu bod wedi dweud wrth eu staff beth mae’n rhaid iddynt ei wneud er mwyn atal yr un peth rhag digwydd eto ichi neu i rywun arall.

Neu efallai y bu’n rhaid ichi wario mwy o arian yn cael y gwasanaeth o rywle arall neu fod eich teimladau wedi cael eu clwyfo’n ddifrifol, sy’n golygu eich bod yn credu y dylent dalu rhywfaint o arian yn iawndal ichi.

Dywedwch wrth yr unigolyn neu sefydliad beth sydd ar eich meddwl ac edrychwch a allwch gytuno rhyngoch. Efallai y bydd angen ichi ildio rhywfaint er mwyn cael cytundeb, ond mater ichi yw hynny. Os na allwch gytuno rhyngoch sut i unioni pethau, bydd rhaid ichi benderfynu a ydych eisiau cael cymorth gan rywun arall (datrysiad anghydfod amgen) neu wneud hawliad mewn llys.
Dull arall o ddatrys anghydfod

Roedd rhan gyntaf yr adran hon yn rhagdybio y byddech yn gwneud y gŵyn eich hun, neu gyda chymorth rhywun yr oeddech yn ei adnabod yn barod.

Os ydych eisiau help i ddatrys cwyn am wahaniaethu, gallech geisio cael yr unigolyn neu sefydliad rydych yn cwyno amdanynt i gytuno â’r hyn a elwir fel arfer yn ‘ddatrysiad anghydfod amgen’ neu ADR. Mae ADR yn golygu dod o hyd i ffordd o ddatrys y gŵyn heb gael achos llys ffurfiol. Mae technegau ADR yn cynnwys cyfryngu a chymodi.
Gallwch gael gwybod mwy am ADR, a allai unrhyw un o’r dewisiadau fod yn addas yn eich sefyllfa chi, beth mae’n rhaid ichi’i wneud, ac amcan o’r gost oddi wrth:

· ADRnow, gwasanaeth gwybodaeth sy’n cael ei redeg gan y Gynghrair Gwasanaethau Cynghori (ASA) os ydych yng Nghymru a Lloegr, a

· chyhoeddiad Llywodraeth Yr Alban Resolving Disputes Without Going To Court os ydych yn Yr Alban.

Mae manylion y sefydliadau hyn yn Ffynonellau gwybodaeth a chyngor ychwanegol.

Cymodi 

Mae’r Comisiwn Cydraddoldeb a Hawliau Dynol yn rhedeg gwasanaeth cymodi er mwyn cynnig dewis arall yn lle mynd i’r llys. Mae’r gwasanaeth yn rhad ac am ddim, yn gyfrinachol a hygyrch. Os yw’r gŵyn yn cael ei datrys yn ystod y cymodi, gall arwain at setliad rhwymol. Os nad yw’n cael ei datrys, mae gennych y dewis o hyd o fynd â’r hawliad i’r llys. Os hoffech gael gwybod mwy am y gwasanaeth hwn, cysylltwch â llinell gymorth y Comisiwn Cydraddoldeb a Hawliau Dynol.

Y weithdrefn gwestiynau

Os credwch fod rhywun wedi gwahaniaethu’n anghyfreithiol yn eich erbyn, neu eich aflonyddu neu eich erlid, gallwch gael gwybodaeth gan yr unigolyn neu sefydliad yr ydych yn credu sy’n gyfrifol i’ch helpu i benderfynu a oes hawliad dilys gennych ai peidio.
Mae ffurflen barod i’ch helpu i wneud hyn y gallwch ei chael yn: http://www.equalities.gov.uk/news/equality_act_2010_forms_for_ob.aspx, ond bydd eich cwestiynau yn cyfrif o hyd, hyd yn oed os na ddefnyddiwch y ffurflen, ar yr amod eich bod yn defnyddio’r un cwestiynau. Weithiau gelwir y ffurflen yn ‘holiadur’.

Os danfonwch gwestiynau at unigolyn neu sefydliad, nid oes rheidrwydd cyfreithiol arnynt i ymateb i’r cais, nac i ateb y cwestiynau, ond gallai niweidio eu hachos os nad ydynt.

Gall y cwestiynau a’r atebion ffurfio rhan o’r dystiolaeth yn yr achos a gyflwynwch o dan Ddeddf Cydraddoldeb 2010.

Os nad yw’r unigolyn neu sefydliad yn ymateb i’r cwestiynau o fewn wyth wythnos o’u hanfon atynt, gall y llys ystyried hynny wrth wneud ei benderfyniad. Hefyd gall y llys ystyried atebion sy’n ochelgar neu’n aneglur. 


· Mae eithriad i hyn. Ni all y llys ystyried y methiant i ateb os yw sefydliad neu unigolyn yn datgan y gallai rhoi ateb niweidio achosion troseddol ac os yw hyn yn rhesymol. Y rhan fwyaf o’r amser, nid yw torri cyfraith cydraddoldeb ond yn arwain at hawliad mewn llys sifil. Yn achlysurol, gall torri cyfraith cydraddoldeb gael ei gosbi gan y llysoedd troseddol. Yn y sefyllfa honno, efallai y gallai rhywun wrthod ateb y cwestiynau, os gallent trwy ateb argyhuddo eu hunain ac y byddai’n rhesymol peidio ateb.
Os yw rhywun wedi dweud wrthych fod hyn yn berthnasol i’r cwestiynau rydych wedi’u gofyn, dylech gael mwy o gyngor ar beth i’w wneud.

Pwyntiau allweddol am achosion gwahaniaethu y tu allan i’r gweithle

Y pwyntiau allweddol mae’r canllaw hwn yn eu hegluro yw:

· ble y dygir hawliadau

· terfynau amser ar gyfer dwyn hawliad

· safon a baich profi

· beth y gall y llys ei orchymyn i unigolyn neu sefydliad ei wneud.
I ble y mae hawliadau’n cael eu cyflwyno

Os yw’r unigolyn neu sefydliad y credwch sydd wedi gwahaniaethu’n anghyfreithiol yn eich erbyn, neu eich aflonyddu neu eich erlid yn groes i gyfraith cydraddoldeb yn:

· ddarparwr gwasanaethau, neu’n

· cyflawni swyddogaethau cyhoeddus, neu’n

· gymdeithas, gan gynnwys clybiau preifat a phleidiau gwleidyddol, neu’n

· ddarparwr eiddo, boed yn darparu tai neu eiddo masnachol, neu

· o dan rhai amgylchiadau, yn ddarparwr addysgol

yna dylech gyflwyno’ch hawliad yn eu herbyn yn y Llys Sirol yng Nghymru a Lloegr a’r Llys Siryf yn Yr Alban.

Os yw’r sefydliad yn awdurdod cyhoeddus, gallwch hefyd wneud hawliad am adolygiad barnwrol yn yr Uchel Lys yng Nghymru a Lloegr neu’r Llys Sesiwn yn Yr Alban.

Cyfyngiadau amser ar gyfer gwneud hawliad

Os ydych eisiau gwneud hawliad mewn llys am wahaniaethu anghyfreithiol, aflonyddu neu erledigaeth o ran cyfraith cydraddoldeb, mae’n rhaid ichi ei wneud o fewn chwe mis i’r weithred yr ydych yn cwyno amdani.

Os ydych yn cwyno am ymddygiad dros gyfnod o amser, mae’r chwe mis yn cychwyn ar ddiwedd y cyfnod.

Os ydych yn cwyno am fethiant i wneud rhywbeth, er enghraifft, methiant i wneud addasiadau rhesymol, mae’r chwe mis yn cychwyn pan wnaed y penderfyniad i beidio’i wneud.
Os nad oes tystiolaeth gadarn o benderfyniad, cymerir yn ganiataol y gwnaethpwyd y penderfyniad naill ai:

· pan yw’r unigolyn a fethodd wneud y peth yn gwneud rhywbeth arall sy’n dangos nad ydynt yn bwriadu ei wneud, neu

· ar ddiwedd y cyfnod pan ellid disgwyl yn rhesymol y byddent wedi gwneud y peth. 
Er enghraifft:

Mae busnes yn gwerthu nwyddau dros y rhyngrwyd. Mae ei wefan yn cael ei hail ddylunio. Mae’n edrych ar wneud ei wefan yn fwy hygyrch i bobl anabl ac mae’n penderfynu fod gwneud hyn yn addasiad rhesymol. Mae’r wefan newydd yn honni bod yn gwbl hygyrch. Fodd bynnag, pan mae’r wefan newydd yn mynd yn fyw, nid yw damaid yn fwy hygyrch na’r hen un. Nid yw’r busnes yn gwneud dim am hyn. Mae unigolyn anabl yn ysgrifennu at y sefydliad ac yn gofyn iddynt sicrhau bod eu gwefan yn cyrraedd y safon maen nhw’n hawlio ar ei chyfer. Nid yw’r sefydliad yn gwneud dim. Mesurir y terfyn amser ar gyfer gwneud hawliad mewn llys o’r amser pan ellid disgwyl yn rhesymol iddynt fod wedi gwneud gwelliannau i’r wefan. 
Gall llys glywed hawliad os yw’n cael ei ddwyn y tu allan i’r terfyn amser os yw’r llys yn meddwl y byddai’n ‘gyfiawn ac yn deg’ (yn deg i’r ddwy ochr) iddo wneud hyn.

Os cyfeiriwyd hawliad at y Comisiwn Cydraddoldeb a Hawliau Dynol ar gyfer cymodi o fewn chwe mis i’r gwahaniaethu anghyfreithiol, aflonyddu neu erledigaeth honedig ddigwydd, mae’r terfyn amser ar gyfer gwneud hawliad mewn llys yn cael ei gynyddu i naw mis.

Safon a baich profi

Safon y profi mewn achosion o wahaniaethu yw’r un sy’n arferol mewn achosion sifil (heb fod yn droseddol). Mae’n rhaid ichi a’r ochr arall geisio profi bod ffeithiau eich achos yn wir yn ôl yr hyn sy’n debygol, mewn geiriau eraill, ei bod yn fwy tebygol na pheidio ym marn y llys bod eich fersiwn chi o ddigwyddiadau’n wir.
Os ydych yn hawlio gwahaniaethu anghyfreithiol, aflonyddu neu erlid yn erbyn unigolyn neu sefydliad, mae’r baich profi’n cychwyn gyda chi. Mae’n rhaid ichi brofi digon o ffeithiau y gall y llys benderfynu oddi wrthynt, heb unrhyw esboniad arall, fod y gwahaniaethu, yr aflonyddu neu’r erlid wedi digwydd.

Wedi ichi wneud hyn, ac yn absenoldeb unrhyw esboniad arall, mae’r baich profi’n symud at yr ochr arall i ddangos na wnaethant hwy (nac unrhyw un arall yr oeddent yn gyfrifol am eu gweithredoedd neu eu methiant i weithredu – trowch i Bennod 3 i weld beth yw ystyr hyn) wahaniaethu yn eich erbyn nac ychwaith eich aflonyddu neu eich erlid.
Beth all y llys orchymyn unigolyn neu sefydliad i’w wneud

Yr enw ar yr hyn y gall y llys orchymyn yr ochr arall i’w wneud os enillwch eich achos yw ‘rhwymedi’.

Gall Llysoedd Sirol a Llysoedd Siryf sy’n gwrando hawliadau gwahaniaethu ganiatáu unrhyw rwymedi y gall yr Uchel Lys yng Nghymru a Lloegr neu’r Llys Sesiwn yn Yr Alban ei ganiatáu ar gyfer camwedd sifil neu mewn hawliad am adolygiad barnwrol.

Y prif rwymedïau sydd ar gael yw:

· Iawndal (gan gynnwys iawndal am glwyfo eich teimladau).

· Gwaharddeb yng Nghymru a Lloegr neu waharddiad (interdict) yn Yr Alban – mae’r llys yn gwneud y gorchymyn hwn er mwyn atal unigolyn neu sefydliad rhag gweithredu mewn ffordd anghyfreithiol. Weithiau, gall gwaharddeb yng Nghymru a Lloegr fod yn orfodol; hynny yw, mae’n rhaid i’r unigolyn neu sefydliad wneud rhywbeth (er enghraifft, mae’n rhaid iddynt newid polisi neu wneud addasiad rhesymol). Yn Yr Alban, mae gorchymyn ar gyfer gweithred benodol yn gweithio yn yr un ffordd.

· Datganiad yng Nghymru a Lloegr neu ddatganiad (declarator) yn Yr Alban – mae hwn yn ddatganiad gan y llys sy’n dweud y gwahaniaethwyd yn erbyn rhywun.

Mewn achosion o wahaniaethu anuniongyrchol, os gall yr ochr arall brofi nad oeddent yn bwriadu i’r hyn a wnaethant fod yn wahaniaethol, mae rhaid i’r llys ystyried yr holl rwymedïau cyn edrych ar iawndal.

Gall y llys orchymyn hefyd i’r ochr arall dalu eich costau cyfreithiol a’ch treuliau. 

Ond os collwch eich hawliad, gall y llys eich gorchymyn chi i dalu costau cyfreithiol a threuliau’r ochr arall.

Mwy o wybodaeth am wneud hawliad mewn llys

Gallwch gael mwy o wybodaeth am beth i’w wneud os ydych eisiau gwneud hawliad mewn llys oddi wrth:

· Yng Nghymru a Lloegr: Gwasanaeth Llysoedd Ei Mawrhydi: trowch at Ffynonellau gwybodaeth a chyngor ychwanegol i gael manylion cyswllt.

· Yn Yr Alban: Gwasanaeth Llysoedd Yr Alban: trowch at Ffynonellau gwybodaeth a chyngor ychwanegol i gael manylion cyswllt.

6. Ffynonellau gwybodaeth a chyngor ychwanegol

Gwybodaeth a chyngor cyffredinol

Comisiwn Cydraddoldeb a Hawliau Dynol: 

Y Comisiwn Cydraddoldeb a Hawliau Dynol yw’r eiriolwr annibynnol ar gyfer cydraddoldeb a hawliau dynol ym Mhrydain. Mae’n anelu at leihau anghydraddoldeb, cael gwared ar wahaniaethu, cryfhau cysylltiadau da rhwng pobl, a hybu ac amddiffyn hawliau dynol. Mae llinellau cymorth y Comisiwn Cydraddoldeb a Hawliau Dynol yn cynghori unigolion a sefydliadau ill dau fel cyflogwyr a darparwyr gwasanaethau.
Gwefan: www.equalityhumanrights.com
Llinell gymorth - Lloegr

E-bost: info@equalityhumanrights.com
Ffôn: 0845 604 6610
Ffôn testun: 0845 604 6620
Ffacs: 0845 604 6630
08:00–18:00 Llun i Wener

Llinell gymorth - Cymru

E-bost: wales@equalityhumanrights.com
Ffôn: 0845 604 8810
Ffôn testun: 0845 604 8820
Ffacs: 0845 604 8830
08:00–18:00 Llun i Wener

Llinell gymorth – Yr Alban

E-bost: scotland@equalityhumanrights.com
Ffôn: 0845 604 5510
Ffôn testun: 0845 604 5520
Ffacs: 0845 604 5530
08:00–18:00 Llun i Wener

Advicenow: 

Gwefan annibynnol, dielw sy’n darparu gwybodaeth gywir, gyfredol ar broblemau ynghylch hawliau a phroblemau cyfreithiol.
Gwefan: http://www.advicenow.org.uk/
Advice UK: 

Rhwydwaith ledled y DU o sefydliadau sy’n darparu cyngor. Nid ydynt yn rhoi cyngor eu hunain, ond mae gan y wefan gyfeiriadur o asiantaethau sy’n rhoi cyngor.

Gwefan: www.adviceuk.org.uk
Ffôn: 020 7469 5700
Ffacs: 020 7469 5701


Cyngor ar Bopeth:

Mae Canolfannau Cyngor ar Bopeth yn darparu cyngor di-dâl, cyfrinachol ac annibynnol yng Nghymru a Lloegr. Mae cyngor ar gael wyneb yn wyneb ac ar y ffôn. Mae’r rhan fwyaf o ganolfannau’n cynnig ymweliadau cartref ac mae rhai’n darparu cyngor drwy e-bost. I dderbyn cyngor, cysylltwch â’ch Canolfan Cyngor ar Bopeth leol, y gellir dod o hyd iddi drwy fynd i’r wefan.
Gwefan: www.citizensadvice.org.uk
Ffôn: (gweinyddu’n unig) 020 7833 2181
Ffacs: (gweinyddu’n unig) 020 7833 4371

Gwefan Adviceguide yw prif wasanaeth gwybodaeth cyhoeddus Cyngor ar Bopeth. Mae’n cwmpasu Cymru, Lloegr a’r Alban.

Gwefan: www.adviceguide.org.uk/
Cyngor ar Bopeth Yr Alban 

Cyngor ar Bopeth Yr Alban yw’r sefydliad ymbarél ar gyfer canolfannau yn Yr Alban. Nid ydynt yn cynnig cyngor yn uniongyrchol ond gallant ddarparu gwybodaeth ar ganolfannau yn Yr Alban.
Gwefan: www.cas.org.uk
Cyngor Cyfreithiol Cymunedol (CLS):

Gall y CLS eich helpu i ddod o hyd i gyngor a gwybodaeth gyfreithiol o nifer o ffynonellau gwahanol, gan gynnwys Canolfannau Cyngor ar Bopeth, canolfannau cyfraith, canolfannau cyngor annibynnol a chyfreithwyr y stryd fawr ledled Cymru a Lloegr. Gallwch gael gwybod mwy hefyd am gymorth cyfreithiol ac a allech fod yn gymwys i gael cymorth ariannol gyda’ch achos. Gall llinell gymorth CLS roi cyngor am ddim ichi am fudd-daliadau, credydau treth, dyledion, addysg, cyflogaeth neu dai os ydych yn gymwys i gael cymorth cyfreithiol.

Gwefan: www.clsdirect.org.uk
Ffôn: 0845 345 4 345

Directgov: 

Directgov yw gwasanaeth digidol llywodraeth y DU i bobl yng Nghymru a Lloegr. Mae’n darparu gwybodaeth a chyngor ymarferol am wasanaethau cyhoeddus, ac yn eu crynhoi at ei gilydd mewn un lle. 

Gwefan: www.direct.gov.uk
Swyddfa Cydraddoldebau’r Llywodraeth (GEO)

Y GEO yw adran y Llywodraeth sy’n gyfrifol am ddeddfwriaeth a pholisïau cydraddoldeb yn y DU.

Gwefan: www.equalities.gov.uk
Ffôn: 0303 444 0000

Ffederasiwn Canolfannau’r Gyfraith: 

Ffederasiwn Canolfannau’r Gyfraith yw’r sefydliad cydlynu cenedlaethol ar gyfer rhwydwaith o ganolfannau cyfraith cymunedol. Mae canolfannau’r gyfraith yn darparu cyngor cyfreithiol arbenigol rhad ac am ddim ac annibynnol i bobl sy’n byw neu sy’n gweithio yn eu dalgylchoedd. Nid yw’r Ffederasiwn ei hunan yn darparu cyngor cyfreithiol, ond gall ddarparu manylion am eich canolfan gyfraith agosaf. 

Gwefan: www.lawcentres.org.uk
Ffôn: 020 7842 0720 
Ffacs: 020 7842 0721 
E-bost: info@lawcentres.org.uk
Cymdeithas y Gyfraith 

Cymdeithas y Gyfraith yw’r sefydliad cynrychioliadol ar gyfer cyfreithwyr yn Lloegr ac yng Nghymru. Mae gan eu gwefan gyfeiriadur ar-lein o gwmnïau cyfreithiol a chyfreithwyr. Hefyd gallwch ffonio eu llinell ymholiadau i gael help wrth ddod o hyd i gyfreithiwr. Nid ydynt yn darparu cyngor cyfreithiol.
Gwefan: www.lawsociety.org.uk
Ffôn: 020 7242 1222 (ymholiadau cyffredinol)

Hefyd mae ganddynt swyddfa yng Nghymru: 

Ffôn: 029 2064 5254 
Ffacs: 029 2022 5944 
E-bost: wales@lawsociety.org.uk
Cymdeithas Canolfannau’r Gyfraith Yr Alban (SALC):
Mae SALC yn cynrychioli canolfannau’r gyfraith ledled Yr Alban 
Gwefan: www.scotlawcentres.blogspot.com
Ffôn: 0141 561 7266

Cyngor ar faterion penodol

Oed

Age UK: 

Mae Age UK yn ceisio gwella bywyd i bawb wrth iddynt dyfu’n hŷn trwy ddarparu gwybodaeth a chyngor, cynhyrchion, hyfforddiant ac ymchwil.

Gwefan: www.ageuk.org.uk
Ffôn: 0800 169 6565
E-bost: contact@ageuk.org.uk
ChildLine:

ChildLine yw’r llinell gymorth rad ac am ddim, gyfrinachol yn y DU ar gyfer plant a phobl ifanc. Mae cyngor hefyd ar gael ar eu gwefan.

Gwefan: www.childline.org.uk
Ffôn: 0800 1111

Canolfan Gyfreithiol Plant (CLC):

Mae’r CLC yn darparu cyngor cyfreithiol, gwybodaeth a chynrychiolaeth i blant a phobl ifanc.

Gwefan: www.childrenslegalcentre.com
Ffôn: 01206 877 910 
Ffacs: 01206 877 963
E-bost: clc@essex.ac.uk
Cynghrair Hawliau Plant Lloegr (CRAE):

Mae CRAE yn darparu gwybodaeth a chyngor cyfreithiol rhad ac am ddim, mae’n codi ymwybyddiaeth o hawliau dynol plant, ac yn gwneud gwaith ymchwil am sut all plant fanteisio ar eu hawliau,

Gwefan: www.crae.org.uk 
Ffôn: 020 7278 8222
Llinell gymorth (Mawrth i Iau 3.30-5.30pm): 0800 32 88 759
E-bost: info@crae.org.uk
E-bost cyngor: advice@crae.org.uk
Cynhalwyr

Carers.org: 

Ymddiriedolaeth Cynhalwyr y Dywysoges Frenhinol yw’r darparwr mwyaf o wasanaethau cynnal i gynhalwyr yn y DU trwy ei rhwydwaith unigryw o 144 o Ganolfannau Cynhalwyr wedi’u rheoli’n annibynnol, 85 o wasanaethau i gynhalwyr ifanc a gwefannau rhyngweithiol. Ar hyn o bryd, mae’r Ymddiriedolaeth yn darparu gwasanaethau gwybodaeth, cyngor a chynhaliaeth i fwy na 400,000 o gynhalwyr, gan gynnwys tua 25,000 o gynhalwyr ifanc.

Gwefan: www.carers.org / www.youngcarers.net
Ffôn: 0844 800 4361
Ffacs: 0844 800 4362
E-bost: info@carers.org
Carers UK:

Llais cynhalwyr. Mae cynhalwyr yn darparu gofal yn ddi-dâl drwy ofalu am aelod o’r teulu, ffrind neu bartner sy’n dost, yn eiddil neu’n anabl.
Lloegr

Gwefan: www.carersuk.org
Ffôn: 020 7378 4999
E-bost: info@carersuk.org
Yr Alban

Gwefan: www.carerscotland.org
Ffôn: 0141 445 3070
E-bost: info@carerscotland.org
Cymru

Gwefan: www.carerswales.org
Ffôn: 029 2081 1370
E-bost: info@carerswales.org
Anabledd

Gwasanaeth Cyfraith Anabledd (DLS): 

Elusen genedlaethol yw’r DLS sy’n darparu gwybodaeth a chyngor i bobl anabl a byddar. Mae’n trafod ystod eang o faterion, gan gynnwys gwahaniaethu, problemau defnyddwyr, addysg a chyflogaeth.

Gwefan: www.dls.org.uk
Ffôn: 020 7791 9800
Minicom: 020 7791 9801 

Mencap:

Mencap yw prif elusen y DU ar gyfer pobl ag anabledd dysgu a’u teuluoedd. Mae’n darparu nifer o wasanaethau gwahanol, gan gynnwys cyngor a gwybodaeth.

Gwefan: www.mencap.org.uk
Ffôn: 0808 808 1111
Ffacs: 020 7608 3254 
E-bost: information@mencap.org.uk
Mind: 

Mind yw’r brif elusen iechyd meddwl yng Nghymru a Lloegr. Mae’n darparu gwybodaeth er mwyn helpu meithrin dealltwriaeth o iechyd meddwl ac mae’n ymgyrchu i hyrwyddo a diogelu iechyd meddwl da. Mae ganddynt linell wybodaeth a llinell gwasanaethau cyfreithiol, ac mae hefyd yn darparu cyngor ar-lein.
Gwefan: www.mind.org.uk
Llinell Wybodaeth: 0845 766 0163
Gwasanaeth Cyngor Cyfreithiol: 0845 2259393
E-bost: legal@mind.org.uk
RADAR:

Mae RADAR yn fudiad ymbarél cenedlaethol sy’n cynnwys tua 500 o grwpiau aelodau. Mae’n ymgyrchu am hawliau cyfartal i bobl anabl ac mae’n darparu gwybodaeth a chyngor ar faterion anabledd.

Gwefan: www.radar.org.uk
Ffôn: 020 7250 3222
Ffacs: 020 7250 0212
Minicom: 020 7250 4119
E-bost: radar@radar.org.uk
Rethink:

Mae Rethink yn helpu dros 48,000 o bobl bob blwyddyn trwy ei wasanaethau, grwpiau cynnal a thrwy ddarparu gwybodaeth ar broblemau iechyd meddwl.

Gwefan: www.rethink.org
Ffôn: 020 7840 3188 neu 0845 456 0455 (10:00 tan 14:00 Llun i Wener) 
E-bost: advice@rethink.org
Sefydliad Cenedlaethol Brenhinol Pobl Ddall (RNIB):

Yr RNIB yw prif elusen y DU sy’n cynnig gwybodaeth, cynhaliaeth a chyngor i fwy na dwy filiwn o bobl sy’n colli eu golwg.

Gwefan: www.rnib.org.uk
Llinell gymorth: 0303 123 9999
E-bost: helpline@rnib.org.uk
Sefydliad Cenedlaethol Brenhinol ar gyfer Pobl Fyddar (RNID):

Mae’r RNID yn cynnig gwasanaethau o bob math i bobl fyddar a thrwm eu clyw ac yn darparu gwybodaeth a chymorth ar bob agwedd ar fyddardod, colli clyw a tinitws.

Gwefan: www.rnid.org.uk
Ffôn: 0808 808 0123 
Ffôn Testun: 0808 808 9000
Ffacs: 020 7296 8199
E-bost: informationline@rnid.org.uk / tinnitushelpline@rnid.org.uk
SCOPE:

Scope yw prif elusen anabledd y DU ar gyfer plant ac oedolion â pharlys yr ymennydd. Mae’n darparu gwybodaeth, cymorth, cynhaliaeth a chyngor ar faterion anabledd.

Gwefan: www.scope.org.uk
Llinell gymorth: 0808 800 3333
Tecstiwch SCOPE, a’ch neges i 80039
E-bost: cphelpline@scope.org.uk 

Ymddiriedolaeth Terrence Higgins:

Ymddiriedolaeth Terrence Higgins yw’r elusen fwyaf a mwyaf blaenllaw ar HIV ac iechyd rhywiol yn y DU. Mae’n cynnig gwasanaethau o bob math, gan gynnwys cyngor a gwybodaeth, i bobl sy’n cael eu heffeithio gan HIV.

Gwefan: www.tht.org.uk
Ffôn: 0845 1221 200 (10:00–22:00 Llun – Gwener, 12:00–18:00 Sadwrn a Sul)
E-bost: info@tht.org.uk
Rhywedd

Gingerbread:

Mae Gingerbread yn elusen genedlaethol a lleol sy’n gweithio dros a chyda theuluoedd un rhiant er mwyn gwella eu bywydau. Mae’n pwyso ac yn ymgyrchu i godi ymwybyddiaeth ac yn darparu cyngor a gwybodaeth i rieni sengl.

Gwefan: www.gingerbread.org.uk
Ffôn: 0808 802 0925 (llinell gymorth i rieni sengl)
E-bost: info@gingerbread.org.uk
Maternity Action:

Mae Maternity Action yn gweithio i roi terfyn ar anghydraddoldeb ac i hyrwyddo iechyd a lles pob menyw feichiog, eu partneriaid a’u plant o’r cyfnod cyn cenhedlu ac ymlaen i flynyddoedd cyntaf y plentyn. Mae’n darparu taflenni gwybodaeth ond ni all roi cyngor ar achosion unigol.

Gwefan: www.maternityaction.org.uk
Ffôn: 020 7253 2288

Hawliau Menywod (RoW):

Mae RoW yn fudiad gwirfoddol yn y DU sy’n gweithio i sicrhau cyfiawnder a chydraddoldeb trwy roi gwybodaeth i fenywod a’u haddysgu a’u grymuso ar eu hawliau cyfreithiol. Mae’n darparu cyngor cyfrinachol, rhad ac am ddim ar faterion o bob math.

Gwefan: www.row.org.uk
Ffôn: 020 7251 6577
E-bost: info@row.org.uk
Cymorth i Fenywod:

Mae Cymorth i Fenywod yn elusen genedlaethol allweddol sy’n gweithio i roi terfyn ar drais yn y cartref yn erbyn menywod a phlant. Mae’n cynnal rhwydwaith o fwy na 500 o wasanaethau trais yn y cartref a rhywiol ar draws y DU ac mae’n darparu llinell gymorth 24 awr rad ac am ddim.

Gwefan: www.womensaid.org.uk
Ffôn: 0808 2000 247
E-bost: info@womensaid.org.uk
Llinell gymorth: helpline@womensaid.org.uk
Ailbennu Rhywedd

Cymdeithas Ymchwil ac Addysg Hunaniaeth Rhywedd (GIRES):

Mae GIRES yn darparu ystod eang o wybodaeth a hyfforddiant i bobl Draws, eu teuluoedd a gweithwyr proffesiynol sy’n gofalu amdanynt.
Gwefan: www.gires.org.uk
Ffôn: 01372 801 554
Ffacs: 01372 272 297
E-bost: info@gires.org.uk
Yr Ymddiriedolaeth Rhywedd:

Yr Ymddiriedolaeth Rhywedd yw’r elusen fwyaf yn y DU sy’n gweithio i gefnogi pobl drawsrywiol, rhywedd dysfforig a thrawsrywedd neu bobl a effeithir gan faterion hunaniaeth rhywedd. Mae ganddynt linell gymorth ac maent yn darparu hyfforddiant a gwybodaeth i gyflogwyr a mudiadau.

Gwefan: www.gendertrust.org.uk
Ffôn: 0845 231 0505

Pwyso dros Newid (PfC):

Mae PfC yn fudiad pwyso gwleidyddol ac addysgol. Mae’n ymgyrchu i ennill cydraddoldeb a hawliau dynol ar gyfer yr holl bobl Draws yn y Deyrnas Unedig, trwy ddeddfwriaeth a newid cymdeithasol. Mae’n darparu gwasanaeth cyngor cyfreithiol, hyfforddiant a gwasanaethau ymgynghoriaeth i gyflogwyr a mudiadau ac mae hefyd yn gwneud gwaith ymchwil wedi’i gomisiynu.

Gwefan: www.transequality.co.uk / www.pfc.org.uk
Ffôn: 0161 432 1915 (10:00–17:00, Dydd Iau yn unig hyd nes y clywir yn wahanol)
E-bost: transequality@pfc.org.uk
Rhwydwaith Ieuenctid Traws:

Mae Trans Youth Network, sy’n cael ei redeg gan ac ar gyfer pobl ifanc draws 11–26 oed, yn brosiect newydd ar draws y DU i gynnig eiriolaeth, cynhaliaeth, cyfeirio a chyfleoedd hyfforddiant i bobl ifanc draws a phobl ifanc sy’n ansicr o, yn cwestiynu ac sy’n gyffredinol yn archwilio eu rhyw, rhywedd neu hunaniaeth rhywedd biolegol ym mha fodd bynnag.

Gwefan: http://www.transyouth.org/
E-bost: transyouthnet@yahoo.co.uk
Crefydd neu gred

Rhwydwaith Rhyng Ffydd:

Mae’r Rhwydwaith Rhyng Ffydd ar gyfer y DU yn hyrwyddo cysylltiadau da rhwng pobl o gredoau gwahanol. Mae ganddi restr dda o fanylion cyswllt ar gyfer grwpiau a mudiadau ffydd ledled y DU.

Gwefan: www.interfaith.org.uk
Ffôn: 020 7931 7766
Ffacs: 020 7931 7722
E-bost: ifnet@interfaith.org.uk
Cyfeiriadedd rhywiol

Ymddiriedolaeth Albert Kennedy:

Mae Ymddiriedolaeth Albert Kennedy yn darparu gwybodaeth a chynhaliaeth i bobl ifanc lesbiaidd, hoyw, deurywiol a thraws sy’n ddigartref.

Gwefan: www.akt.org.uk
Ffôn: 020 7831 6562 (Llundain)
Ffôn: 0161 228 3308
E-bost: contact@akt.org.uk
Rhwydwaith Cydraddoldeb:

Mae’r Rhwydwaith Cydraddoldeb yn gweithio dros gydraddoldeb a hawliau dynol i bobl lesbiaidd, hoyw, deurywiol a thrawsrywedd yn Yr Alban. Mae’n darparu gwybodaeth ac yn gwneud gwaith ymgyrchu a pholisi.

Gwefan: www.equality-network.org
Ffôn: 07020 933 952
Ffacs: 07080 933 954
E-bost: en@equality-network.org
Galop: 

Mae Galop yn gweithio i atal a herio trais casineb homoffobig a thrawsffobig yn ardal Llundain. Mae’n ceisio lleihau troseddau yn erbyn pobl lesbiaidd, hoyw, deurywiol a thrawsrywedd, ac mae’n ymgyrchu i wella’r system cyfiawnder troseddol.

Gwefan: www.galop.org.uk
Llinell gymorth: 020 7704 2040
Gweinyddol: 020 7704 6767
Ffacs: 020 7704 6707
E-bost: info@galop.org.uk
Y Sefydliad Lesbiaidd a Hoyw (LGF):

Mae’r LGF yn elusen yng Ngogledd Orllewin Lloegr sy’n gweithio i gynnal a chefnogi pobl lesbiaidd, hoyw a deurywiol. Mae’n darparu cyngor a gwybodaeth, gwasanaethau cynghori a grwpiau cynhaliaeth.

Gwefan: www.lgf.org.uk
Ffôn: 0845 3 30 30 30
E-bost: info@lgf.org.uk
Queer Youth Network (QYN):

Mae QYN yn fudiad cenedlaethol sy’n darparu eiriolaeth, cynhaliaeth, cyfeirio a chyfleoedd hyfforddiant i bobl ifanc lesbiaidd, hoyw a deurywiol.

Gwefan: www.queeryouth.org.uk
E-bost: info@queeryouth.net
Stonewall:

Stonewall yw prif elusen lesbiaidd, hoyw a deurywiol y DU ac mae’n gwneud gwaith ymgyrchu, pwyso ac ymchwil yn ogystal â darparu gwasanaeth gwybodaeth di-dâl ar gyfer unigolion, sefydliadau a chyflogwyr.
Gwefan: www.stonewall.org.uk
Ffôn: 08000 50 20 20
E-bost: info@stonewall.org.uk
Tai Stonewall:

Mae Tai Stonewall yn darparu tai cynaledig, cyngor ac eiriolaeth i’r cymunedau lesbiaidd, hoyw, deurywiol a thrawsrywedd yn Llundain.

Gwefan: www.stonewallhousing.org
Ffôn: 020 7359 5767
E-bost: info@stonewallhousing.org
7. Geirfa

lleoliad hygyrch
Adeilad a gynlluniwyd a/neu a addaswyd i sicrhau bod pobl, gan gynnwys pobl anabl, yn gallu mynd i mewn iddo’n rhwydd a symud o’i gwmpas a gallu manteisio ar ei ddigwyddiadau a’i gyfleusterau.

Deddf 
Deddf neu ddarn o ddeddfwriaeth a basiwyd gan ddau Dŷ’r Senedd ac a gytunwyd gan y Goron, sydd wedyn yn dod yn rhan o gyfraith statudol (h.y. caiff ei chyflawni).
oed
Mae hyn yn cyfeirio at unigolyn yn perthyn i grŵp oed penodol, all olygu pobl o’r un oed (e.e. pobl 32 oed) neu ystod oedran (e.e. pobl 18–30 oed, neu bobl dros 50).

asiant
Unigolyn a chanddo’r awdurdod i weithredu ar ran un arall ('y pennaeth') ond nad yw’n gyflogai neu weithiwr a gyflogir gan y cyflogwr.

fformat amgen
Fformatau cyfryngau sy’n hygyrch i bobl anabl ag anhwylderau penodol, er enghraifft Braille, disgrifio sain, isdeitlau a Hawdd ei Darllen.
dyletswydd ddisgwylgar
Ar gyfer darparwyr gwasanaethau, mae’r ddyletswydd i wneud addasiadau rhesymol yn ddisgwylgar, o fewn rheswm, ac mae’n ddyladwy i bob darpar gwsmer anabl, ac nid yn unig i’r sawl sy’n hysbys i’r darparwr gwasanaethau.

lluoedd arfog
Cyfeiria at bersonél gwasanaethau milwrol.

aelodau cyswllt
Unigolyn sy’n gallu manteisio ar holl fuddion, cyfleusterau a gwasanaethau cymdeithas neu rai ohonynt oherwydd eu bod yn aelod o glwb preifat cyswllt arall.

cysylltiedig â
Defnyddir hyn mewn sefyllfa lle mai’r rheswm pam y gwahaniaethir yn erbyn defnyddiwr gwasanaethau yw nid oherwydd bod ganddynt nodwedd warchodedig benodol, ond oherwydd eu bod yn ‘gysylltiedig â’ unigolyn arall a chanddynt y nodwedd warchodedig honno, e.e. mae’r unigolyn yn ffrind neu berthynas iddynt. Er enghraifft, mae clwb golff yn gwahardd rhywun rhag ymaelodi oherwydd bod ganddynt blentyn anabl. Gelwir hyn weithiau’n wahaniaethu ‘trwy gysylltiad’.

cymdeithas 
Cymdeithas o bobl a chanddi o leiaf 25 aelod, lle y mae aelodaeth yn cael ei reoleiddio ac yn cynnwys proses o ddethol.

cynhorthwy ategol
Fel arfer darn arbennig o offer i wella hygyrchedd.

gwasanaeth ategol
Gwasanaeth i wella mynediad at rywbeth sy’n aml yn golygu darparu cynorthwyydd.

rhwystrau
Yn y canllaw hwn, mae’r term hwn yn cyfeirio at rwystrau sy’n atal pobl anabl a phobl eraill sy’n cael eu rhoi dan anfantais rhag mwynhau cydraddoldeb oherwydd eu nodweddion gwarchodedig. Oni ddywedir yn benodol, nid yw ‘rhwystrau’n’ golygu rhwystrau ffisegol yn unig. Er mwyn gweld y cyd-destun ehangach o ran pobl anabl, ewch i dyletswydd i wneud addasiadau rhesymol.

Mesur
Deddf ddrafft, heb ei phasio a heb fod ar waith.
bwydo o’r fron
Pan mae menyw yn bwydo ei baban â llaeth o’r fron. Caiff bwydo o’r fron ei warchod yn benodol am y 26 wythnos gyntaf ar ôl geni gan y darpariaethau beichiogrwydd a mamolaeth o ran achosion heb fod yn rhai gwaith.
baich profi
Ystyr hyn yw ai cyfrifoldeb y defnyddwyr gwasanaethau, mewn llys, yw profi y digwyddodd gwahaniaethu neu ai cyfrifoldeb y darparwr gwasanaethau yw gwrthbrofi hynny. Yn fras, rhaid i ddefnyddiwr gwasanaethau brofi ffeithiau sydd, os heb eu hesbonio, yn awgrymu gwahaniaethu. Mae’r baich profi wedyn yn symud i’r darparwr gwasanaethau i brofi na fu unrhyw wahaniaethu. Os na all y darparwr gwasanaethau brofi na fu unrhyw wahaniaethu, bydd y defnyddiwr gwasanaethau yn ennill eu hachos.

trwy gysylltiad
Ewch i cysylltiedig â.

elusen
Corff (boed gorfforaethol ai peidio) sydd at ddibenion elusennol statudol sy’n darparu budd i’r cyhoedd.

Cod Ymarfer
Dogfen ganllaw statudol y mae’n rhaid i’r Llysoedd roi ystyriaeth iddi wrth weithredu’r gyfraith ac a all gynorthwyo pobl i gydymffurfio â’r gyfraith.

cymharydd
Mae gwahaniaethu uniongyrchol yn digwydd pan mae darparwr gwasanaethau yn trin defnyddiwr gwasanaethau yn llai ffafriol nac y byddent yn trin defnyddiwr gwasanaethau arall mewn amgylchiadau tebyg oherwydd nodwedd warchodedig. Mae’r unigolyn y mae’r defnyddiwr gwasanaethau yn cymharu eu triniaeth â nhw yn cael ei alw’n ‘gymharydd’. Weithiau nid oes cymharydd fel y cyfryw, ond gall y defnyddiwr gwasanaethau honni o hyd y byddai defnyddiwr gwasanaethau arall heb eu nodwedd warchodedig hwythau wedi cael eu trin yn well gan y darparwr gwasanaethau. Mae hyn yn gymharydd ‘damcaniaethol’.

diogelu data
Rhagofalon ar gyfer data personol y darperir ar eu cyfer trwy statud, yn bennaf felly Ddeddf Diogelu Data 1998.

gwahaniaethu uniongyrchol
Triniaeth lai ffafriol i unigolyn o’i gymharu ag unigolyn arall oherwydd nodwedd warchodedig. Gallai honno fod eu nodwedd warchodedig eu hunain, neu nodwedd warchodedig rhywun arall, e.e. rhywun y maen nhw’n gysylltiedig â nhw. Mae hefyd yn wahaniaethu uniongyrchol i drin rhywun yn llai ffafriol oherwydd bod y darparwr gwasanaethau yn credu’n anghywir fod ganddynt nodwedd warchodedig.
anabledd
Mae gan unigolyn anabledd os oes ganddynt anhwylder corfforol neu feddyliol sy’n cael effaith andwyol sylweddol a hirdymor ar allu’r unigolyn hwnnw i gyflawni gweithgareddau beunyddiol arferol.

unigolyn anabl
Rhywun a chanddynt anhwylder corfforol neu feddyliol sy’n cael effaith andwyol sylweddol a hirdymor ar eu gallu i gyflawni gweithgareddau beunyddiol arferol.

gwahaniaethu yn deillio
Pan mae unigolyn yn cael eu trin yn anffafriol oherwydd rhywbeth sy’n deillio o’u hanabledd, e.e. mae bwyty yn gwrthod gadael i gwsmer ag anhwylder gweld i ddod mewn oherwydd eu bod eisiau dod â’u ci gyda nhw. Mae’r ci yn gi tywys a’r rheswm pam mae gan y cwsmer y ci yw oherwydd eu hanabledd.

o anabledd 
Os oes cyfiawnhad gwrthrychol i drin unigolyn yn anffafriol oherwydd rhywbeth sy’n deillio o’u hanabledd, ni fydd y driniaeth yn anghyfreithiol. Mae’n annhebyg y bydd cyfiawnhad drosto os nad yw’r defnyddiwr gwasanaethau yn gyntaf wedi gwneud unrhyw addasiadau rhesymol.
anghymesur o isel
Mae’n cyfeirio at sefyllfaoedd lle y caiff pobl a chanddynt nodwedd warchodedig eu tangynrychioli (e.e. ymhlith defnyddwyr gwasanaethau) o’u cymharu â faint ohonynt sydd yn y boblogaeth.
amrywiaeth
Mae hwn yn tueddu cael ei ddefnyddio i gyfeirio at grŵp o bobl a chanddynt sawl math gwahanol o nodwedd warchodedig, e.e. pobl o bob oed, crefydd, cefndir ethnig ac ati. 

dyletswydd i wneud 
Mae’r ddyletswydd hon yn codi pan (1) mae nodwedd ffisegol neu 
addasiadau rhesymol
(2) ddarpariaeth, maen prawf neu arfer a ddefnyddir gan ddarparwr gwasanaethau yn rhoi defnyddiwr gwasanaethau o dan anfantais sylweddol o gymharu â phobl nad ydynt yn anabl. Mae’n berthnasol hefyd lle y byddai defnyddiwr gwasanaethau yn cael eu rhoi o dan anfantais sylweddol oni bai y darperid cynhorthwy ategol. Mae gan y darparwr gwasanaethau ddyletswydd i gymryd camau rhesymol i osgoi’r anfantais honno trwy (i) newid darpariaethau, meini prawf neu arferion, (ii) addasu, gwaredu neu ddarparu ffordd amgen resymol o osgoi nodweddion ffisegol, a (iii) darparu cynorthwyon ategol. Mewn nifer o sefyllfaoedd, rhaid i ddarparwr gwasanaethau drin y defnyddiwr gwasanaethau anabl yn fwy ffafriol nac eraill fel rhan o’r addasiad rhesymol. Ceir mwy o fanylion am y gyfraith ac enghreifftiau o addasiadau rhesymol ym Mhennod 4 y canllaw hwn. 

sefydliadau addysgol
Ysgolion, colegau a sefydliadau addysg uwch.

cyflogai
Yn y canllaw hwn, nid yw’r gair ‘cyflogai’ ond yn cael ei ddefnyddio i gyfeirio at y diffiniad yn Neddf Hawliau Cyflogaeth 1996, h.y. unigolyn sy’n gweithio o dan gontract cyflogaeth. Mae’r diffiniad hwn yn weddol gyfyngedig. Dim ond gan gyflogeion yn yr ystyr hon y mae rhai hawliau, e.e. i gael datganiad ysgrifenedig o fanylion cyflogaeth; i ddefnyddio’r weithdrefn ffurfiol i ofyn am gael gweithio’n hyblyg; ac i hawlio diswyddiad annheg.
Mae’r Ddeddf Cydraddoldeb yn defnyddio’r gair ‘cyflogai’ yn ehangach, i gynnwys unigolyn yn gweithio ar gontract cyflogaeth neu gontract prentisiaeth neu gontract personol i wneud gwaith, neu unigolyn sy’n cyflawni gwaith ar gyfer y Goron neu aelod perthnasol o staff y Senedd. Er mwyn osgoi dryswch gyda’r diffiniad culach o ‘gyflogai’ sy’n berthnasol o dan Ddeddf Hawliau Cyflogaeth, mae’r canllaw hwn yn cyfeirio at rywun yn y categori ehangach hwn o weithwyr y mae cyfraith cydraddoldeb yn eu galw’n ‘weithiwr’. Ewch i gweithiwr.

cyflogwr
Unigolyn sy’n gwneud gwaith ar gael trwy gontract cyflogaeth, contract gwasanaeth neu gontract prentisiaeth, neu’r Goron neu aelod perthnasol o staff y Senedd.

polisi cydraddoldeb
Datganiad o ymrwymiad sefydliad i egwyddor cyfleoedd cyfartal yn y gweithle.

hyfforddiant cydraddoldeb
Hyfforddiant ar gyfraith cydraddoldeb ac arfer cydraddoldeb effeithiol.

eithriadau
Pan, o dan amgylchiadau penodol, nad yw un o ddarpariaethau’r Ddeddf yn berthnasol.

ailbennu rhywedd
Y broses o newid neu drosiannu o un rhywedd i un arall. Mae’r Ddeddf Cydraddoldeb yn gwahardd gwahaniaethu yn erbyn unigolyn sy’n bwriadu mynd trwy, sydd yn mynd trwy neu a fu trwy broses, neu ran o broses, at ddibenion ailbennu eu rhyw. Ewch hefyd i unigolyn trawsrywiol.
tystysgrif cydnabod
Tystysgrif a gyflwynir o dan y Ddeddf Ailbennu Rhywedd i unigolyn trawsrywiol a chanddynt neu y bu ganddynt dysfforia rhywedd, sydd wedi byw yn y rhywedd caffaeledig trwy gydol y ddwy flynedd flaenorol, ac sy’n bwriadu byw yn y rhywedd caffaeledig nes y byddant farw.

nwyddau, cyfleusterau neu 

wasanaethau 

Mae nwyddau’n cyfeirio at eiddo symudadwy, cyfleusterau neu gyfleoedd i fwynhau budd neu i wneud rhywbeth; a gall gwasanaethau gyfeirio at yr ystod eang o ddarpariaethau y gallai pobl fod eu hangen, er enghraifft gwestai, bwytai a thafarnau, swyddfeydd post a banciau, siopau a stondinau marchnad, sinemâu, parciau, gorsafoedd petrol, ysbytai, telewerthiannau a gwasanaethau a ddarperir gan gwmnïau bws a thrên. Mae nwyddau, cyfleusterau a gwasanaethau ar gael i’r cyhoedd neu i unrhyw ran o’r cyhoedd.

Gwesteion

Pobl a wahoddir i fwynhau buddion, cyfleusterau neu wasanaethau cymdeithas gan y gymdeithas honno neu aelod ohoni. Yng nghyd-destun plaid wleidyddol, mae gwestai yn rhywun a wahoddir gan y blaid neu un o’i haelodau i ymuno yn rhai o’i gweithgareddau. 

Aflonyddu
Ymddwyn tuag at rywun mewn ffordd sy’n tarfu ar eu hurddas, neu sy’n creu amgylchedd diraddiol, bychanus, gelyniaethus, bygythiol neu dramgwyddus. 

aflonyddwch
Ymddygiad di-alw-amdano ag iddo’r pwrpas neu effaith o darfu ar urddas unigolyn, neu sy’n creu amgylchedd diraddiol, bychanus, gelyniaethus, bygythiol neu dramgwyddus. Ewch hefyd i aflonyddu rhywiol.

anhwylder
Cyfyngiad swyddogaethol all arwain at unigolyn yn cael eu diffinio’n anabl yn ôl y diffiniad yn y Ddeddf. Ewch hefyd i anabledd.

gwahaniaethu anuniongyrchol
Pan mae darparwr gwasanaethau yn defnyddio (neu y byddai’n defnyddio) arfer, darpariaeth neu faen prawf sy’n ymddangos yn niwtral sy’n rhoi pobl a chanddynt 
nodwedd warchodedig benodol o dan anfantais o’u cymharu ag eraill nad ydynt yn rhannu’r nodwedd honno, a phan na all y darparwr gwasanaethau gynnig cyfiawnhad gwrthrychol dros ddefnyddio’r arfer, darpariaeth neu faen prawf.

anuniongyrchol wahaniaethol
Ewch i gwahaniaethu anuniongyrchol.

Darparwr Gwasanaeth
Darparwr gwasanaethau sy’n darparu cyfleusterau

Cymdeithas Wybodaeth (ISSP) 
storio electronig, fel arfer am dâl, er enghraifft, gwerthu nwyddau ar-lein.

gorchymyn i wahaniaethu
Pan mae rhywun sydd mewn sefyllfa i wneud hynny yn cyfarwyddo rhywun arall i wahaniaethu yn erbyn trydydd parti. Er enghraifft, pe bai meddyg teulu yn cyfarwyddo ei dderbynnydd i beidio cofrestru unrhyw un allai fod angen cymorth gan gyfieithydd, byddai hynny’n gyfystyr â chyfarwyddyd i wahaniaethu.

busnes yswiriant
Sefydliad sy’n darparu amddiffyniad ariannol yn erbyn risgiau penodedig i gleientiaid am dâl.

adolygiad barnwrol
Gweithdrefn a ddefnyddir gan yr Uchel Lys i oruchwylio’r defnydd o rym awdurdodau cyhoeddus i sicrhau ei fod yn aros o fewn terfynau’r hyn sy’n gyfreithlon.

rhwymedigaeth
Cyfrifoldeb cyfreithiol. Mae cyflogwr yn gyfreithiol gyfrifol am wahaniaethu a wneir gan weithwyr sy’n gyflogedig ganddynt hwy neu eu hasiantiaid, oni bai eu bod wedi cymryd pob cam ataliol rhesymol.

priodas a phartneriaeth sifil
Diffinnir priodas yn 'uniad rhwng dyn a menyw'. Gall cyplau un rhyw gael cydnabyddiaeth gyfreithiol o’u perthynas yn ‘bartneriaethau sifil’. Ni ddylid trin partneriaid sifil yn llai ffafriol na chyplau priod. 

mamolaeth
Ewch i beichiogrwydd a mamolaeth.

aelodau
Pobl a gafodd eu derbyn yn ffurfiol yn aelodau cymdeithas.

gweinidog 
Rhywun a awdurdodwyd i gynnal swyddogaethau crefyddol, fel priodasau.

monitor 
Ewch i monitro.

monitro
Monitro ar gyfer data cydraddoldeb i wirio a yw pobl a chanddynt nodweddion gwarchodedig yn cyfranogi ac yn cael eu trin yn gyfartal. Er enghraifft, monitro cynrychiolaeth menywod, neu bobl anabl, yn y gweithlu neu ar lefelau uwch mewn sefydliadau.

ffurflen fonitro
Ffurflen y mae sefydliadau’n ei defnyddio i gasglu data monitro cydraddoldeb – gan, er enghraifft, ymgeiswyr am swyddi neu ddefnyddwyr gwasanaethau. Mae’n cofnodi gwybodaeth am ryw, oed, anabledd, hil, crefydd neu gyfeiriadedd rhywiol unigolyn. Fe’i cedwir ar wahân oddi wrth unrhyw wybodaeth allai arwain at adnabod y unigolyn.

mwy ffafriol
Trin rhywun yn well na rhywun arall. Mae hyn yn anghyfreithiol o dan y Ddeddf os yw’n digwydd oherwydd nodwedd warchodedig ac eithrio o dan amgylchiadau cyfyngedig iawn. Mae’r gyfraith yn mynnu fod rhaid i ddarparwyr gwasanaethau wneud addasiadau rhesymol ar gyfer pobl anabl er mwyn cael gwared ag unrhyw anfantais a achosir gan eu hanabledd, ac mae hynny’n aml yn golygu fod rhaid eu trin yn fwy ffafriol. Gall darparwr gwasanaethau hefyd ddewis trin defnyddiwr gwasanaethau anabl yn fwy ffafriol mewn ffyrdd eraill, hyd yn oed os nad ydynt yn dioddef anfantais benodol ar yr achlysur dan sylw.
diogelwch cenedlaethol
Diogelwch y genedl a’i gwarchod rhag bygythiadau allanol a mewnol, yn enwedig felly o weithgareddau fel terfysgaeth a bygythiadau o genhedloedd eraill.

cyfiawnhad gwrthrychol
Mae’r ymadrodd hwn yn ffordd law-fer o gyfeirio at brawf cyfreithiol cyfiawnhad gwrthrychol, h.y. fod rhaid i driniaeth darparwr gwasanaethau o’r defnyddiwr gwasanaethau fod yn ffordd gymesur o gyflawni nod cyfreithlon. Mae’r Ddeddf yn defnyddio’r prawf hwn mewn sawl sefyllfa. Er enghraifft, unwaith y mae defnyddiwr gwasanaethau wedi profi fod y darparwr gwasanaethau wedi’u trin yn anffafriol oherwydd rhywbeth yn deillio o’u hanabledd, neu fod y darparwr gwasanaethau wedi gwahaniaethu’n anuniongyrchol yn eu herbyn neu fod y darparwr gwasanaethau wedi gwahaniaethu’n uniongyrchol yn eu herbyn oherwydd oed (os yn berthnasol), gall y darparwr gwasanaethau amddiffyn yr honiad trwy brofi fod eu triniaeth (i) er mwyn cyflawni nod cyfreithlon, a (ii) yn gymesur, h.y. priodol ac angenrheidiol. Os oes ffordd lai gwahaniaethol o gyflawni’r un nod, dylid ei defnyddio. Ewch hefyd i cymesur.
deiliaid swyddi
Mae swyddi personol a chyhoeddus. Mae swydd bersonol yn swydd am dâl neu’n swydd y penodir unigolyn iddi’n bersonol o dan gyfarwyddyd rhywun arall. Penodir swydd gyhoeddus gan aelod o’r llywodraeth, neu caiff y penodiad ei argymell ganddynt, neu gellir gwneud y penodiad ar argymhelliad neu gyda chymeradwyaeth y ddau Dŷ Seneddol, Senedd Yr Alban, neu Gynulliad Cenedlaethol Cymru.
palanteipydd
Gelwir hefyd yn 'Ohebydd Lleferydd i Destun'. Mae palanteipydd yn atgynhyrchu lleferydd ar fformat testun ar sgrîn cyfrifiadur neu ar gyflymdra gair am air fel y gall pobl fyddar neu drwm eu clyw ei ddarllen.

anabledd blaenorol
Unigolyn y bu ganddynt anabledd fel y’i diffinnir gan y Ddeddf Anabledd.

canfyddiad
Mae hyn yn cyfeirio at gred fod gan rywun nodwedd warchodedig, boed honno ganddynt ai peidio. Ni chyfeirir yn benodol at y syniad o wahaniaethu ar sail canfyddiad yn y Ddeddf Cydraddoldeb, ond fe’i hymgorfforir oherwydd y ffordd y mae’r diffiniad o wahaniaethu uniongyrchol yn cael ei eirio.

rhwystrau ffisegol
Nodwedd ffisegol o adeilad neu eiddo sy’n rhoi pobl anabl o dan anfantais sylweddol o’u cymharu â phobl nad ydynt yn anabl wrth geisio defnyddio nwyddau, cyfleusterau a gwasanaethau neu gyflogaeth. Ewch hefyd i nodweddion ffisegol.

nodweddion ffisegol
Unrhyw beth sy’n rhan o gynllun neu adeiladwaith man gwaith, gan gynnwys unrhyw osodion, fel drysau, grisiau ac ati. Nid yw nodweddion ffisegol yn cynnwys celfi, dodrefn, defnyddiau, offer neu eiddo arall yn yr adeilad neu eiddo.
gweithredu cadarnhaol
Os yw darparwr gwasanaethau yn credu’n rhesymol fod pobl sy’n rhannu nodwedd warchodedig benodol yn dioddef anfantais sy’n gysylltiedig â’r nodwedd honno neu fod ganddynt anghenion gwahanol, neu os yw eu cyfranogiad mewn gweithgaredd yn anghymesur o isel, gall darparwr gwasanaethau gymryd unrhyw gamau (a fyddai fel arall yn wahaniaethu yn erbyn pobl eraill) sy’n ffordd gymesur o alluogi neu o annog y bobl hynny i oresgyn neu leihau eu hanfantais neu i gymryd rhan mewn gweithgareddau neu i gyflawni eu hanghenion. Er enghraifft, i ymateb i dystiolaeth o brofiadau negyddol lesbiaid ym maes gofal iechyd, cynhyrchodd ymddiriedolaeth gofal cynradd gyfres o bosteri er mwyn annog menywod lesbiaidd a deurywiol i ddefnyddio gwasanaethau iechyd, gan gynnwys gwybodaeth am beth i’w wneud os cawsant brofiad gwael; mae’r Ymddiriedolaeth hefyd yn esbonio pwrpas yr ymgyrch i staff mewn meddygfeydd meddygon teulu.

gwahaniaethu cadarnhaol
Trin rhywun a chanddynt nodwedd warchodedig yn fwy ffafriol i wrthweithio effeithiau gwahaniaethu blaenorol. Yn gyffredinol nid yw hyn yn gyfreithiol, ond mae triniaeth fwy ffafriol i ddefnyddwyr gwasanaethau oherwydd eu hanabledd yn dderbyniol ar yr amod fod y darparwr gwasanaethau eisiau cymryd camau felly. At hynny, gall y ddyletswydd i wneud addasiadau rhesymol olygu fod rhaid i ddarparwr gwasanaethau drin defnyddiwr gwasanaethau yn fwy ffafriol os yw hynny’n angenrheidiol er mwyn osgoi anfantais.

beichiogrwydd a mamolaeth
Beichiogrwydd yw’r cyflwr o fod yn feichiog neu o ddisgwyl baban. Mae mamolaeth yn cyfeirio at y cyfnod wedi’r geni, ac mae’n gysylltiedig â chyfnod mamolaeth yng nghyd-destun cyflogaeth. Yn y cyd-destun heb fod yn gysylltiedig â gwaith, ceir gwarchodaeth rhag gwahaniaethu ar sail mamolaeth am 26 wythnos ar ôl genedigaeth, ac mae hynny’n cynnwys trin menyw yn anffafriol oherwydd ei bod yn bwydo o’r fron.
pennaeth 
Yn y cyd-destun a ddefnyddir yn y Canllaw hwn, pan mae darparwr gwasanaethau yn defnyddio asiant, y darparwr gwasanaethau yw’r pennaeth.

gwarediadau preifat
Pan mae perchennog preswyl yn gwaredu eiddo (h.y. yn ei werthu neu ei lesio ac ati) heb ddefnyddio arwerthwr tai neu gyhoeddi hysbyseb yn gysylltiedig â’r ‘gwarediad'.

caffael
Y term a ddefnyddir ar gyfer yr ystod o nwyddau a gwasanaethau sydd eu hangen ar gorff neu awdurdod cyhoeddus ac y mae’n eu darparu. Mae’n cynnwys trefnu a phenodi darparwr gwasanaethau a’r broses ddilynol o reoli’r nwyddau a gwasanaethau a ddarperir.

sefydliadau proffesiynol
Corff o bobl sy’n gweithio yn yr un proffesiwn, a ffurfir fel arfer i gynnig cyngor, cynnal safonau, a chynrychioli’r proffesiwn mewn trafodaethau gyda chyrff eraill am faterion proffesiynol.

cymesur
Mae hyn yn cyfeirio at gamau neu weithredoedd sy’n briodol ac angenrheidiol. Bydd a yw rhywbeth yn gymesur o dan yr amgylchiadau yn fater o ffaith a bydd yn cynnwys cydbwyso effaith wahaniaethol y cam yn erbyn y rhesymau drosto, a gofyn a oes unrhyw ffordd arall o gyflawni’r nod.

nodweddion gwarchodedig
Dyma’r rhesymau sy’n gwneud gwahaniaethu yn anghyfreithiol. Y nodweddion yw: oed, anabledd, ailbennu rhywedd, priodas a phartneriaeth sifil, beichiogrwydd a mamolaeth, hil, crefydd neu gred, rhyw a chyfeiriadedd rhywiol.

darpariaeth, maen prawf neu 
arfer 
Mae adnabod darpariaeth, maen prawf neu arfer yn allweddol i brofi gwahaniaethu anuniongyrchol. Gall gynnwys, er enghraifft, unrhyw bolisïau ffurfiol neu anffurfiol, penderfyniadau, rheolau, trefniadau, meini prawf, amodau, rhagangenrheidiau neu gymwysterau.

awdurdod cyhoeddus
At ddibenion y Canllaw hwn mae ‘awdurdod cyhoeddus' yn golygu adrannau llywodraeth, awdurdodau cyhoeddus, llysoedd a thribiwnlysoedd, awdurdodau iechyd ac ysbytai, ysgolion, carchardai, a’r heddlu. Sylwer mai dim ond yr awdurdodau cyhoeddus hynny a restrir yn Atodlen 19 Deddf Cydraddoldeb 2010 sy’n gaeth i’r ddyletswydd cydraddoldeb sector cyhoeddus. 

cyrff cyhoeddus
At ddibenion y Canllaw hwn mae cyrff cyhoeddus yn cynnwys awdurdodau cyhoeddus (fel yr uchod) yn ogystal â sefydliadau a chanddynt rôl ym mhrosesau llywodraethau cenedlaethol ond nad ydynt yn adran llywodraeth nac yn rhan o un. Maen nhw’n gweithredu i raddau mwy neu lai ar hyd braich o Weinidogion. Er enghraifft, cwangos, corff llywodraeth anadrannol neu arolygiaeth. Nid yw hon yn rhestr drylwyr.

swyddogaethau cyhoeddus
‘Swyddogaeth gyhoeddus’ at ddibenion y Canllaw hwn yw unrhyw weithred neu weithgareddau o natur gyhoeddus a gyflawnir gan awdurdod cyhoeddus neu gorff cyhoeddus neu gan y sectorau preifat neu wirfoddol na chynhwyswyd mohonynt yn barod yn adrannau eraill y Ddeddf sy’n delio â gwasanaethau, tai, addysg a chyflogaeth. Yn benodol, o ran y sectorau preifat neu wirfoddol, mae’n unrhyw weithred neu weithgareddau a gyflawnir ar ran y wladwriaeth. Mae enghreifftiau o swyddogaethau cyhoeddus yn cynnwys: pennu fframweithiau ar gyfer hawl i fudd-daliadau neu wasanaethau; gweithredu’r gyfraith; derbyn rhywun i garchar neu ganolfan cadw mewnfudwyr; rheolaeth cynllunio; trwyddedu; rheoliadau parcio; safonau masnachu; iechyd yr amgylchedd; swyddogaethau rheoleiddiol; ymchwilio cwynion; amddiffyn plant. Nid yw hon yn rhestr hollgynhwysol.

dyletswydd cydraddoldeb

sector cyhoeddus
Y ddyletswydd ar awdurdod cyhoeddus wrth gyflawni ei swyddogaethau i roi ystyriaeth ddyladwy i’r angen i ddileu gwahaniaethu ac aflonyddu anghyfreithiol, meithrin cysylltiadau da a hyrwyddo cyfleoedd cyfartal.

cyrff cymwysterau
Awdurdod neu gorff all gyflwyno cymwysterau.

holiadur 
Ewch i gweithdrefn gwestiynau.

gweithdrefn gwestiynau
Gweithdrefn cyfraith wahaniaethol lle y rhoddir cwestiynau cyn-gweithredu ysgrifenedig i’r amddiffynnydd, h.y. yr unigolyn neu sefydliad y gwneir hawliad gwahaniaethu yn eu herbyn. Mae’r cwestiynau yn cael eu rhoi fel arfer ar ffurflen ysgrifenedig safonol sy’n aml yn cael ei galw’n ‘holiadur’.
hil
Cyfeiria at nodwedd warchodedig hil. Mae’n cyfeirio at grŵp o bobl a ddiffinnir yn ôl eu hil, lliw, cenedligrwydd (gan gynnwys dinasyddiaeth), gwreiddiau ethnig neu genedlaethol.

addasiad rhesymol
Ewch i’r ddyletswydd i wneud addasiadau rhesymol.

camau rhesymol
Ewch i’r ddyletswydd i wneud addasiadau rhesymol.

rheoliadau
Deddfwriaeth eilaidd a wnaed trwy Ddeddf Seneddol (neu ddeddfwriaeth Ewropeaidd) yn nodi materion atodol sy’n hwyluso gweithredu’r Ddeddf.

crefydd neu gred
Mae crefydd yn golygu’r ystyr a roddir iddo fel arfer ond mae cred yn cynnwys credoau crefyddol ac athronyddol gan gynnwys dim cred (e.e. atheistiaeth). Yn gyffredinol, dylai cred effeithio’r dewisiadau a wnewch yn eich bywyd neu’r ffordd rydych yn ei fyw er mwyn iddo gael ei gynnwys yn y diffiniad.

sefydliadau cred neu
Sefydliad yn seiliedig ar ethos sydd wedi’i seilio ar grefydd
grefydd neu gred. Mae ysgolion ffydd yn un enghraifft 
o sefydliad crefydd neu gred. Ewch hefyd i 

crefydd neu gred.
mudiad crefyddol
Ewch i sefydliadau cred neu grefydd.

gwasanaethau ar wahân
Gwasanaethau a ddarperir ar gyfer un rhyw yn unig.

cwyn am wasanaeth
Yng nghyd-destun darparu gwasanaethau, mae hon yn gŵyn am ddarparu gwasanaethau.

darparwr gwasanaethau
Rhywun (gan gynnwys sefydliad) sy’n darparu gwasanaethau, nwyddau neu gyfleusterau i’r cyhoedd neu ran o’r cyhoedd.. Ewch hefyd i nwyddau, cyfleusterau a gwasanaethau.
defnyddwyr gwasanaethau
Y sawl sy’n defnyddio neu’n manteisio ar wasanaeth penodol. Ewch hefyd i nwyddau, cyfleusterau a gwasanaethau.

gwasanaethau
Ewch i nwyddau, cyfleusterau a gwasanaethau.

gwasanaethau, nwyddau 

neu gyfleusterau
Ewch i nwyddau, cyfleusterau a gwasanaethau.

rhyw
Mae hon yn nodwedd warchodedig. Mae’n cyfeirio at a yw unigolyn yn ddyn neu’n fenyw (o ba oed bynnag).

aflonyddu rhywiol
Unrhyw ymddygiad o natur rywiol sy’n ddigroeso gan y sawl sy’n ei ddioddef, gan gynnwys ymddygiadau geiriol, di-eiriau a chorfforol, ac sy’n treisio urddas y dioddefydd neu sy’n creu amgylchedd bygythiol, gelyniaethus, diraddiol neu dramgwyddus iddynt.

cyfeiriadedd rhywiol
A yw atyniad rhywiol unigolyn tuag at eu rhyw eu hunain, y rhyw arall neu at ddynion a menywod.

cyfleusterau un rhyw
Cyfleusterau sydd ond ar gael i ddynion neu i fenywod, darpariaeth allai fod yn anghyfreithiol o dan y Ddeddf Cydraddoldeb.

gwasanaethau un rhyw
Gwasanaeth a ddarperir i ddynion neu i fenywod yn unig. Nid yw bob tro’n wahaniaethol i ddarparu gwasanaethau un rhyw, er enghraifft darparu cyfleusterau newid un rhyw mewn canolfan hamdden.

eiddo bychain
Mae eiddo yn fach os nad ydynt fel arfer yn ddigon mawr i letya mwy na dau deulu (a dim mwy na chwe unigolyn yn ogystal â’r perchennog preswyl a/neu eu perthnasau a/neu gysylltiadau agos).
rhanddeiliaid
Pobl sy’n ymddiddori mewn pwnc neu fater sy’n debygol o gael eu heffeithio gan unrhyw benderfyniad yn ei gylch a/neu y mae ganddynt gyfrifoldebau yn ei gylch.

sylweddol 
Mae’r gair hwn yn tueddu cael ei ddefnyddio amlaf o ran y diffiniad o anabledd a’r ddyletswydd i wneud addasiadau rhesymol ar gyfer gweithwyr anabl. Nid yw’r Ddeddf Cydraddoldeb ond yn dweud fod ‘sylweddol’ yn golygu mwy na mân neu ddibwys. Golyga hynny nad oes rhaid i weithwyr anabl gael eu rhoi o dan anfantais enfawr cyn i ddyletswyddau cydraddoldeb cyflogwr ddod yn berthnasol.
amodau cyflogaeth
Darpariaethau contract cyflogaeth unigolyn, boed yn rhai y darperir yn benodol ar eu cyfer yn y contract ei hun neu a ymgorfforir trwy statud, arfer neu gyfraith gwlad ac ati.

ffôn testun
Math o ffôn ar gyfer pobl fyddar neu drwm eu clyw sydd ynghlwm wrth allweddell a sgrîn sy’n arddangos y negeseuon a ddanfonir ac a dderbynnir.

unigolyn trawsrywiol
Cyfeiria at unigolyn a chanddynt nodwedd warchodedig ailbennu rhywedd. Gallai fod yn fenyw sydd wedi neu sydd yn trosiannu i fod yn ddyn, neu’n ddyn sydd wedi neu sydd yn trosiannu i fod yn fenyw. Nid yw’r gyfraith yn mynnu fod rhaid i unigolyn fynd trwy weithdrefn feddygol i gael eu cydnabod yn unigolyn trawsrywiol. Unwaith y mae unigolyn trawsrywiol wedi cael tystysgrif cydnabod rhywedd, y tebygrwydd yw y dylid eu trin yn gyfan gwbl yn eu rhywedd caffaeledig.

Gwasanaeth Text Relay y DU
Mae Text Relay yn wasanaeth ffôn cyfnewid ar gyfer pobl fyddar, trwm eu clyw, byddar-ddall a phobl a chanddynt anhwylder lleferydd. Mae’n caniatáu iddynt ddefnyddio ffôn testun er mwyn manteisio ar unrhyw wasanaethau sydd ar gael ar systemau ffôn arferol.

anffafriol
Defnyddir y term (yn lle llai ffafriol) pan nad oes angen cymharydd i ddangos fod rhywun wedi dioddef colled neu anfantais oherwydd nodwedd warchodedig – er enghraifft o ran gwahaniaethu beichiogrwydd a mamolaeth, neu wahaniaethu yn deillio o anabledd.

 erledigaeth
Gorfodi unigolyn i ddioddef colled oherwydd eu bod wedi cyflawni gweithred warchodedig neu fod cred eu bod wedi cyflawni gweithred warchodedig h.y. dod ag achos o dan y Ddeddf Cydraddoldeb; rhoi tystiolaeth neu wybodaeth o ran camau cyfreithiol o dan y Ddeddf; gwneud unrhyw beth arall at unrhyw ddiben arall neu mewn cysylltiad â’r Ddeddf; gwneud honiad fod unigolyn wedi torri amodau’r Ddeddf.
erlid
Gweithred erledigaeth.

gwasanaeth galwedigaethol
Ystod o wasanaethau i alluogi pobl i gadw a chael cyflogaeth am dâl ac addysg prif ffrwd.

gweithiwr
Yn y canllaw hwn, defnyddir ‘gweithiwr’ i gyfeirio at unrhyw unigolyn sy’n gweithio i gyflogwr, boed yn gyflogedig trwy gontract cyflogaeth (h.y. ‘cyflogai’) neu ar gontract personol i wneud gwaith, neu’n fwy cyffredinol yn weithiwr contract. Mewn cyfraith cyflogaeth, mae gan y term ‘gweithiwr’ ystyr debyg i’r bobl hynny yr ymdrinnir á nhw yn y Ddeddf Cydraddoldeb. Fodd bynnag, nid yw’n union debyg i hynny ac mae iddo ei ddiffiniad ei hun; defnyddir y term er enghraifft, ar gyfer pobl a ddaw o fewn darpariaethau’r Gyfarwyddeb ar Amser Gweithio a’r gyfraith ar yr isafswm cyflog.

Cysylltu â ni

Mae’r Comisiwn Cydraddoldeb a Hawliau Dynol yn anelu at leihau anghydraddoldeb, cael gwared ar wahaniaethu, cryfhau cysylltiadau da rhwng pobl, a hyrwyddo ac amddiffyn hawliau dynol. 

Gallwch gael mwy o wybodaeth neu gysylltu â ni trwy ein gwefan yn www.equalityhumanrights.com neu trwy gysylltu ag un o’n llinellau cymorth isod. Os ydych angen y cyhoeddiad hwn mewn fformat a/neu ieithoedd eraill, cysylltwch â’r llinell gymorth berthnasol i drafod eich anghenion.
Llinell Gymorth y Comisiwn Cydraddoldeb a Hawliau Dynol – Lloegr
Ffôn: 08456 046 610
Ffôn testun: 08456 046 620
Ffacs: 08456 046 630
08:00–18:00 Llun i Wener

Llinell Gymorth y Comisiwn Cydraddoldeb a Hawliau Dynol – Yr Alban


Ffôn: 08456 045 510
Ffôn testun: 08456 045 520
Ffacs: 08456 045 530
08:00–18:00 Llun i Wener

Llinell Gymorth y Comisiwn Cydraddoldeb a Hawliau Dynol – Cymru
Ffôn: 08456 048 810
Ffôn testun: 08456 048 820
Ffacs: 08456 048 830
08:00–18:00 Llun i Wener

www.equalityhumanrights.com

